
ՆԵՐԱԾՈՒԹՅՈՒՆ

Սիրելի սովորողներ
Հիմնական դպրոցի ավարտական դա

սարանում դուք ուսումնասիրելու եք հայոց 
պատմության վերջին փուլը՝ Նորագույն 
շրջանը։ Այն սկսվում է 1918 թ. Մայիսյան 
փառահեգ հարլթանակներից և հասնում 
մինչև մեր օրերը։

1918 թ. մայիսի վերջին թուրքական զոր
քերի դեմ հայ ժոգովրդի տարած հաղթա
նակների արդյունքում ստեղծկեց հայկա
կան անկախ պետականություն՝ Հայաս
տանի Հանրապետությունը։ Հայոց պե
տությունը հիմնվեց ռազմաքաղաքական 
ու սոցիալ-տնւոեսական ծանրագույն 
պայմաններում։ Սակայն օրկա իշխանու
թյուններին հաջողվեց կարճ ժամանակում 
կազմավորել պետական կառավարման 
համակարգ, ստեղծել ազգային բանակ, մի 
շարք պետությունների հետ հաստատել 
դիկ անագիտական հարաբերություններ, 
աշխուժացնել մշակութային կյանքը։

Աստիճանաբար ընդարձակվեց ՀՀ-ի 
տարածքը։ Հայոց ն որաս տեգ ծ պետու
թյունն ամրապնդվում էր հայկական մի 
շարք տարածքների նկատմամբ հարևան 
պետությունների մշտական ոտնձգու
թյունների, նաև նրանց հետ ռացմական 
բախումների պայմաններում։

1920 թ. օգոստոսի 10-ին Ֆրանսիայի 
Սեր քագաքում հաշտության պայմանա
գիր է կնքվում Առաջին աշխարհամար
տում պարտված Օսմանյան կայսրության 
և հաղթանակած Անտանտի երկրների 
միջև։ Այդ կարևոր միջազգային փաս
տաթղթով յուծում էր ստանալու Հայկա
կան հարցը։ Փաստորեն իրականու
թյուն էր դառնալու միացյալ Հայաստան 
ստեգծելու՝ հայ ժոգովրդի դարավոր երա
զանքը։ Սակայն քեմալա-բոլշևիկյան գոր
ծակցության հետևանքով ոչ միայն չիրա
գործվեց այդ արդարացի պայմանագիրը, 

այլև 1920 թ. դեկտեմբերի 2-ին անկում 
ապրեց Հայաստանի առաջին հանրապե
տությունդ

Առաջին հանրապետության հիմքի վրա 
ստեր ծվեց Խորհրդային Հայաստանը։ 
Խորհրդային իշխանության իրականաց
րած քագաքական ու տնտեսական բռնու
թյունների հետևանքով 1921 թ. փետրվար֊ 
ապրիլ ամիսների ընթացքում երկիրը 
հայտնվեց քագաքացիական պատերազմի 
բովում։

Նույն թվականի մարտի 16-ին Մոսկվա֊ 
յում կնքված խորհրդա-թուրքական պայ
մանագրով Հայաստանն ունեցավ տա
րածքային խոշոր կորուստներ՝ զրկվեւով 
ոչ միայն Արևմտյան Հայաստանից, այլև 
Արևելյան Հայաստանի մի շարք տարածք
ներից։

Գոյության առաջին տարիներին, հատ
կապես մինչև Անդրդաշնության և ԽՍՀՄ-ի 
կազմի մեջ մտնելը ՀՍԽՀ-ն պահպա
նում էր իր հարաբերական ինքնիշխանու
թյունը, ազգային պետության որոշ հատ
կանիշներ։ Որքան էլ քաղաքական համա
կարգով ՀՍԽՀ-ն տարբերվում էր Առաջին 
հանրապետությունից, այն պետականու
թյան դրսևորում էր։

Ինչպես ԽՍՀՄ-ում, Խորհրդային Հա
յաստանում ևս 1920-1930-սւկան թթ. հաս
տատվեց միակոաակցական, թռնատիրա– 
կան վարչակարգ։ Բազմաթիվ անմեղ 
հայեր զոհ դարձան սւոալինյան բռնու
թյուններին։

Այդուհանդերձ, Խորհրդային Միության 
կազմում Հայաստանն ունեցավ նաև լուրջ 
ձեռքբերումներ և առաջընթաց զարգա
ցում։ Երկիրը դարձավ արդյունաբերական 
հանրապետություն, լուրջ զարգացում 
ապրեցին գիտությունը, կրթությունն ու 
արվեստը, բազմահազար սփյուռքահայեր 
1920-1930 ական թթ. հայրենադարձվեցին։

Հայ ժողովուրդն իր գործուն մասնակ
ցությունն ունեցավ Երկրորդ համաշխար
հային պատերազմին։ Ավելի քան կես մի
լիոն հայեր տարթեր ռազմաճակատներում 
մարտնչում էին ֆաշիզմի դեմ, հարյուրից 
ավելի հայորդիներ արժանացան 
Խորհրդային Միության հերոսի կոչման։ 
Հայկական ազգային 6 զորամիավորում
ներից Թամանյան 89-րդ դիվիզիան, ան
ցնելով մարտական փառահեղ ուղի, հա
սավ Գերմանիայի մայրաքաղաք Բեռլին։

Պատերազմի ավարտից հետո բռնու
թյունների աոալինյան քաղաքականության 
Հար ալիքը տարածվեց նաև Խորհրդային 
Հայաստանում։ Բազմաթիվ հայ մտավո
րականներ հանիրավի ձերբակալվում էին, 
աքսորվում կամ պաշտոնազրկվում։

ԽՍՀՄ-ի և Արևմուտքի երկ քների միջև 
սկսված սառը պատերազմի պատճառով 
Հայկական հարցի լուծման, հայկական 
հողերը Խորհրդային Հայաստանին վերա
դարձնելու խնդրի ձախողումը խոր հիաս
թափություն առաջացրեց հայության բոլոր 
շրջաններումդ Դադարեցվեց սփյուռքա֊ 
հայերի մեծ հայրենադարձությունը, 
1949 թ. հունիսին իրականացվեց հազա
րավոր «քաղաքականապես անհուսալի» 
հայ մարդկանց աքսորն Ալ թայի երկրա
մաս և այլ շրջաններ։

Անհատի պաշտամունքի վերացումից 
հետո Հայաստանում ևս աշխուժացավ 
հասարակական-քաղ արական կյանքը։ 
1965 թ. Հայոց մեծ եղեռնի 50-րդ տարեփցի 
կապակցությամբ Հայրենիքում և Սփյուռ
քում սկսվեց ազգային զարթոնք, սերտա
ցան Հայաստան֊Սփյուռք կապերը, աշ
խուժացավ երկրի տնտեսական ու մշա
կութային կյանքը։ Ծավալվեց ազգային– 
այլախոհական շարժում, որը նպատա֊ 
կաուղդված էր Հայոց ցեղասպանության 
ճանաչման, մարդու իրավունքների 

պաշտպանության, Հայաստանի անկա
խության վերականգնման և այլ խնդիր
ների լուծմանը։ Սակայն 1970 -ական թթ. 
Խորհրդային Հայաստանը թևակոխեց խոր 
լճացման ժամանակաշրջան։

1988 թ. փետրվարին օգտվելով վերա
կառուցման քաղաքականության րնձեռած 
հնարավորությունից՝ հայ ժողովուրդը 
սկսեց ազատագրական պայքար՝ 1921 թ. 
ապօրինաբար Ադրբեջանին բռնակցված 
Արցախը Հայրենիքի հետ վերամիավորե
լու պահանջով։ Արցախյան հուժկու շար
ժումը և անկախության համար ծավալված 
պայքարը տվեցին իրենց պտուղները. 
1991 թ. սեպտեմբերի 2-ին հռչակվեց Լեռ
նային Ղարաբաղի Հանրապետությունը, 
իսկ սեպտեմբերի 21-ի համաժողովրդա
կան հանրաքվեով Հայաստանի Հանրա
պետությունը վերականգնեց իր անկա
խությունը, սկսվեց Երրորդ հանրապետու
թյան շրջանը։

Հաղթանակ տանելով Արցախյան ազա
տագրական պատերազմում և հաղթահա
րելով բազմաթիվ դժվարություններ՝ հայ
կական երկու պետությունները թևակո
խել են XXI դար՝ հետարդյունաբերական 
հասարակության արդի փուլում կյանքի 
բոլոր պորտները զարգացնելու վճռակա
նությամբ և ապագայի նկատմամբ լավա
տեսական հավատով։

Դասագրքի խմբագրական և հեղինա
կային կազմը վստահ է, որ ազգային 
պատմության հետաքրքիր և ուսանելի դա
սերը, հայկական քաղաքակրթության ար
ժեքների հետ ծանոթացումը և դրանց սե
փականատեր լինելու զգացումը կօգնեն 
ձեզ գտնելու արժանի տեղ հասարակա
կան կյանքում, նվիրումով ծառայելու Հա
յաստանին ու հայ ժողովրդին և ազգային 
պատմության էջերը լրացնելու նոր 
սխրանքներով ու նվաճումներով։

4

ՀԱՅԱՍՏԱՆԻ ԱՌԱՋԻՆ
ՀԱՆՐԱՊԵՏՈԻԹՅՈԻՆԸ
(1918 Թ. Ս՛ԱՅԻ ՍԻ 28 - 1920 Թ. ԴԵԿՏԵՄԲԵՐԻ 2)

ԳԼՈՒԽ
I ՀԱՆՐԱՊԵՏՈՒԹՅԱՆ ՆԵՐՔԻՆ ԿՅԱՆՔԸ

§ 1. ՀԱՅԱՍՏԱՆԻ ԱՌԱՋԻՆ ՀԱՆՐԱՊԵՏՈՒԹՅԱՆ ՍՏԵՂԾՈՒՄԸ

Անդրկովկասի դաշնության լուծարումը։ Հայաստանի առաջին հանրապետու
թյունը ծնվեց հայ ժողովրդի համար դժվարին պայմաններում։ Առաջին աշխարհա
մարտի Կովկասյան ճակատում թուրքերի կողմից պատերազմի վերսկսումը 1918 թ. 
գարնանը իրական սպառնալիք էր ստեղծեւ հայ ժողովրդի արևելյան հատվածի 
ֆիզիկական գոյության համար.

Անդրկովկասի ժողովրդավարական Դաշնային Հանրապետությունը (ԱԺԴՀ) չկա
րողացավ կազմակերպել երկրամասի պաշտպանությունը։ Վրացիները ձեռք բերե
ցին Գերմանիայի հովանավորությունը, իսկ Կովկասի թաթարները ամեն կերպ 
աջակցում է՜ին թուրքերին։ Պատերազմի ամբողջ ծանրությունն ընկած էր Առանձին 
հայկական բանակային կորպուսի ուժերի վրա, որոնք, սակայն, միայնակ չկարողա
ցան պահել ռազմաճակատի գիծը։

Անդրկոկկասյան իշխանություններն ակնկալում էին, որ երկրամասի անկախու
թյան հռչակումը իրավական հիմք կտա թուրքերի հետ առանձին կնքելու նպաստա
վոր հաշտություն։ Սակայն նրանց հույսերը չարդարացան։

1918 թ. մայիսի 26-ին փլուզվեց ԱԺԴՀ-ն։ Վրաց֊թաթարական դավադիր գործու
նեության 1ւ հակահայ դիրքորոշման արդյունքում ի վերջո Անդրկովկասի Սեյմն ըն
դունեց հետևյալ որոշումը. «Նկատի ունենալով, որ պատերազմի և խաղաղության հար

ցումի հայտ են եկել արմատական տարաձայնություններ Անդրկովկասի անկախ հանրապե

տությունը կազմող ժողովուրղների միջև, և ղրանով իսկ անհնար է դարձել Անդրկովկասի 
անունից խոսող մեկ հեղինակավոր իշխանության հանդես գալը՝ Սեյմը հաստատում է 
Անդրկովկասի (Դաշնության) կազմալուծումը և վայր է դնում իր լիազորությունները»՛. Նույն 
օրը հռչակվեց Վրաստանի անկախությունը, իսկ հաջորդ օրը հայտարարվեց «Արևե– 
չւսկովկասյան մուսուլմանական հանրապետության» անկախության մասին։ Այդ 
ժամանակ առաջին անգամ Իրանի հյուսիսարևմտյան նահանգի՝ Աւորպատականի 
անունով այն պայմանականորեն կոչվեց Ադրբեջան։

հայկական անկախ պետության հռչակումը։ Այսպիսի օրհասական վիճակում 
Մայիսյան հերոսամարտերում հայոց զորքի տարած փառապանծ հաղթանակները 
հայկական անկախ պետականության վերականգնման համար իրական նախա 
դրյաւներ ստեղծեցին։ Այդ հաղթությունը ի դևրև հանեց վրաց-թաթարա– 
կան դավադիր ծրագիրը՝ հայերի համար Անդրկովկասում մի փոքր ինքնա
վարություն թողնել Ալեքսանդրապոլի գավառում և շրջակայքում։

Հայաստանի անկախության հարցը մայիսի 28-ին 
Թիֆլիսում քննարկեց Հայոց ազգային խորհուրդը։ 
Այդ օրը պատասխան էր տրվելու Թուրքիայի կողմից 
մայիսի 26-ին ներկայացված վերջնագրին։ ԱԺԴՀ-ի 
պաւոկ իրակության կազմում Բաթում գործուղված 
հայ պատվիրակներ Հովհաննես Քաջազնունին, 
Միքայել Պապաջանյանը և Ալեքսանդր Ւ ոստիս֊ 
յանը, վերադառնալով Թիֆլիս, Հայոց ազգային 
խորհրդին զեկուցեցին բանակցությունների ըն
թացքի մասին։ Ազգային խորհուրդը վճռեց հռչակեչ 
Հայաստանի անկախությունը։ Արդեն որպես ան 
կախ պետության լիազոր ներկայացուցիչներ՝ նույն 
պատկ իրակներն ուղարկվեցին Բաթում՝ թուրքերի 
հետ հաշտության պայմանագիր կնքելու համար։

1918 թ. մայիսի 30-ին Թիֆլիսի մամուլում Հայոց 
ազգային խորհրդի քարտուղար Նիկպ Աղրաթանի 
ձևակերպումով հրապարակվեց անկախության վե
րաբերյալ Հայոց ազգային խորհրդի կոչը։

Այսպիսով՝ Հայաստանի աոաջին հանրասքետա 
թյան հռչակման օրը եղավ մայիսի 28-ը։ Այդ օրը 
մտեյ է ազգային տոնացույցի մեջ որպես սրբազան 
օրերից մեկը։

Բաթումի պայմանագիրը։ 1918 թ. մայիսի 11-ին 
Բաթումում վերսկսված թուրք-անդրկովկասյան 
հաշտության բանակցություններն արդյունք չտվե
ցին թուրքերի կողմից տարածքային մեծ պահանջ
ներ ներկայացնելու պատճառով։

Մայիսյան հաղթական հերոսամարտերը, Հայաս
տանի Հանրապետության հռչակումը թուրքերին 
ստիպեցին մայիսի 30-ին Բաթումում բանակցու
թյուններ սկսել Հայոց ազգային խորհրդի կողմից 
ուղարկված պատկ իրակների հետ։ Հայկական 
կողմը օսմանյան կառավարության պատվիրակու
թյան նախագահին հայտնեց, որ Հայաստանը հռչա
կել է իր անկախությունը, և իրենք հանդես են գալիս 
նորաստեղծ կառավարության իրավասություններ 
ստանՏնած Հայոց ազգային խորհրդի անունից։

1918 թ. հունիսի 4 ին Բաթումում ստորագրվեց 
հայ-թու րրական հաշտության պայմանագիր։

Հովհաննես –ԲաջազԼւանի

Ալեքասնդր Խատիսյան

Միքայել Պասրսջանյան

Դրանով Թ՜ուրքիան ճանաչեց Հայաստանի անկա
խությունը։ Հաշտության պայմանները Հայաստանի 
համար ծանր էին։ Որոշվեց հայ-թուրքական սահ
մանը, ըստ որի Թուրքիան փաստացի զավթում էր 
Արևելյան հայաստանի տարածքների զցաչի մասը։ 
Շարուր–Դարսդագյազը, Նախիջևանը, Սուրհալում, 
Կարսը, Կաղզվանը, Ախալքալաքը անցնում էին 
թուրքերին։

Հայաստանի նորահռչակ պետության տարածքը 
սկզբում կազմում էր մոտավորապես 12 հազ. քառ. կմ, 
որն ընդգրկում էր Սևանա լճի ավազանը և Արարա
տյան դաշտի մի մասը։ ՀՀ-ի իրական տարածքը 
ւ| երջնական պետք է որոշվեր նաև հայ-վրացական և 
հայ ֊ադրբեջանական համաձայնություններով։ Վրա
ցիների հետ այն ձեռք բերվեց ավելի ուշ։ Իսկ Ադրբե֊ 
ջանի հետ այդպես էլ համաձայնություն չկայացավ։

Բաթումի պայմանագրի համաձայն՝ Հայաստանն 
ունենալու էր մեկ դիվիզիայի չափով զորք, երկա
թուղիների վերահսկողությունն անցնելու էր Թ՜ուր
քիային։ Թուրքիան իրավունք էր ստանալու Հայաս
տանի տարածքով զորք տեղափոխելու Ադըբեջան։ 
Բաքվից պետք է դուրս բերվեին և լուծարվեին հայ
կական ազգային զորամասերը։ Դրանք Բաքվի կո
մունայի զորքի գերակշիռ մասն էին կազմում, սա
կայն Բաքվի Հայոց ազգային խորհուրդն այդ 
պայմանին չենթարկվեց։ Բաքվի կոմունայի հետ կա
յացած համաձայնությամբ այդ ռազմուժը 1918 թ. ապ֊

բիլից ԳՐՎԵԼ էր Ա Շահումյանի գլխավորած ժողովրդական կոմիսարների խորհրդի 
տրամադրության տակ։

Բաթումի պայմանագրով ավարտվեց պատերազմը Առաջին աշխարհամարտի 
Կովկասյան ճակատում։ Հայ կական կայմի համար այդ ծանր պայմանագիրը, սակայն, 
գործեց ընդամենը մի քանի ամիս։ 1918 թ. աշնանը՝ աշխարհամարտում Թուրքիայի 
կրած պարտությունից և անձնատվությունից հետո, այն իր ուժը կորցրեց։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Նախորդ տարվա դասընթացից վերհիշեք, թե ինչ ավարտ ունեցավ Առաջին աշ
խարհամարտը Կովկասյան ճակատում։ Որոնք է ին ԱԺԴՀ-ի լուծարման պատճառ
ները։ Ինչ նոր պետություններ առաջացան դրա արդյունքում։

2. Ներկայացրեք իրավիճակը Անդրկովկասում 1918 թ. մայիսի վերջի դրությամբ։ 
Ինչ էին նախատեսել վրացիներն ու թաթարները հայերի համար Անդրկովկասում։ 
Գնահատեք վրացական ն թաթարական կողմերի վարքագիծը հայերի հանդեպ 
այդ ժամանակաշրջանում։

3. Երբ և ում կողմից է հռչակվել Հայաստանի անկախությունը։
4. Ինչու Բաթումում թուրքական կողմի հետ սկզբում համաձայնություն չկայացավ։ 

Ովքեր էին հայ պատկ իրակները Բաթումում։ Երբ է կնքվել Բաթումի պայմանա
գիրը։ Ներկայացրեք դրա պայմանները։ Մինչև երբ է գործել այդ պայմանագիրը և 
ինչու։

ՔՆՆԱՐԿՄԱՆ ՀԱՐՑ
Ձեր կարծիքով որոնք էին հայոց անկախ պետության ստեղծման նախադրյալ

ները։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
ԱԺԴՀ-ի լուծարում, հայոց անկախ պետականության վերականգնում, Հայաստանի առա

ջին հանրապետություն, Սայիսի 28, Բաթումի պայմանադիր, Առաջին աշխարհամարտի 
ավարտ Կովկասյան ճակատում

Արամ Սանուկյան 
(1879-1919)

§ 2. ԱՌԱՋԻՆ ՀԱՆՐԱՊԵՏՈՒԹՅԱՆ ՊԵՏԱԿԱՆ ՀԱՄԱԿԱՐԳԸ

Պետականաշինությւսն գործընթացի սկիզբը։ Հայկական նորահռչակ պետա
կանության կերտման գործը ստանձնեց Հայոց ազգային խորհուրդը։ Վերջինս ձեռ
նամուխ եղավ առաջին հերթին գործադիր (կառավարության) և օրենսդիր (խորհրդա
րանի), իսկ այնուհետև դատական իշխանության մարմինների ձևավորմանը։

ՀՀ կառավարությունը սկսեց ձևավորվել Թիֆլիսում։ Մինչև կառավարության ժա
մանումը Հայաստան՝ երկրռւմ օրինականություն և կարգուկանոն հաստատելու հա
մար մեծ աշխատանք էին կատարել Երևանի հայոց ազգային խորհուրդն ու Երևանի 
նահանգում դիկտատորական լիազորություններ ստացած Լէրամ Սանուկյանը։ 
Դեռևս 1917 թ. դեկտեմբերին Երևան գործուղված Մրամ Մանուկյանը հսկայական 
ջանքեր էր գործադրել հայությանը սպառնացող վտանգները կանխելու, ժողոկրդի 
պաշտպանությունն ու անվտանգությունն ապահովելու համար։ Նրա գլխավորու

թյամբ ստեղծվել էր Վարիչների մարմին, որը մինչև 
1918 թ. կեսերը Երևանի նահանգի, այնուհետև Հա
յաստանի Հանրապետության փաստական կառա
վարությունն էր։

Մրամ Մանուկյանն անընդհատ շեշտում էր, որ 
հայությունը պետք է հենվի միայն ու միայն իր ուժերի 
վրա. «Ամեն ոք իր մասին է մտածում։ Իր երկրի 
սահմաններից այն կողմ եթէ նայող կայ, նայում է 
միայն յանուն իր շահերի». Պետականության վերա
կանգնման գործում անուրանալի ավանդի համար 
Արամ Սանուկյանը իրավամբ համարվում է հայաս

տանի առաջին հանրապետության հիմնադիրը։

Բարձրագույն օրենսդիր իշխանությունը։ Ազ
գային խորհուրդներէ և հայ քաղաքական կուսակ
ցությունների համաձայնությամբ որոշվեցին բարձ
րագույն օրենսդիր մարմնի կազմավորման 
սկզբունքները։ Բարձրագույն օրենսդիր մարմինը 
կոչվեց հայաստանի խորհուրդ (խորհրդարան)։ Այն 
արտակարգ պայմանների պատճառով ոչ թե 
ընտրվեց, այլ ձևավորվեց Հայոց ազգային խորհրդի 
հիմքի վրա։ Նրա կազմում կային 18 դաշնակցական, 
6-ական ներկայացուցիչ Հայ ժողովրդական կու
սակցությունից (ՀԺԿ), սոցիալ-դեմոկրատական և 
սոցիալիստ հեղափոխական (էսէռների) կուսակ
ցություններից։ հայաստանի խորհրդի 46 պատգա– 

«Արամբ դիւրէր մարդկանց մօտե
նալ, նրանց դամարը բռնել ու 
համապատասխան գործի մղել։ Մի 
գաղտնիք, որ ամէն մի հասարա
կական գործչի յաջողութեան առա
ջին եւ ամենամեծ գրավականն է 
կազմում... նրան յարգանքով ու սի
րով լսում ու ենթւսրկւում էր եւ դաշ
նակցականը, եւ էսէռը, եւ ժողո
վրդականը, եւ իր Արամի Տեսքով 
անվտանգ դարձած եւ գործի լծուած 
րոլշեւիկը»։ Արամի մասին Արշւպույս Աստվածասւրյանի հուշերից

մավոընեըից 38-ը հայեր էին, 6-ը՝ մահմեդական, 
1-ը՝ ռուս, 1-ը՝ եզդի։

1918 թ. օգոստոսի 1 ին Երևանում գումարվեց հա 
յաստանի խորհրդի առաջին նիստը։ Խորհրդի նա
խագահ ընտրվեց Ավետիք Սահակ/անը։ Խորհուրդը 
հաստատեց կառավարության կազմը և ծրագիրը։ 
Առաջնահերթ նշանակություն տրվեց առաջիկայում 
սահմանադիր ժողովի հրավիրմանը՝ սահմանադ
րություն ընդունելու համար։ Կառավարության 
համար հրատապ էր գաղթականության, պարենա
վորման, ֆինանսների, ազգային բանակի ստեղծ
ման, սահմանային վիճեյի խնդիրների լուծումը։

հայաստանի առաջին հանրապետությունն իր 
ընտրական համակարգով ժամանակի ամենաառա 
ջադիմականներից էր։ Շատ քիչ պետություններում էր 
այդ պահին ներդրված համընդհանուր ընտրական 
իրավունքը՝ ներառյալ կանանց ընտրելու և ընտրվելու 
իրավունքը, առանց որևէ խտրականության։

1919 թ. հունիսին համամասնական (կուսակցա
կան) ընտրակարգով ձևավորվեց Հայաստանի Հան
րապետության նոր խորհրդարանը։ Ընտրություննե
րին մասնակցելու իրավունք ունեին 20 տարին լրա
ցած քաղաքացիները՝ առանց սեռի, ազգության և 
կրոնական խտրականության, ընդհանուր, գաղտնի, 
հավասար և ուղղակի քվեարկությամբ։ Ընտրված 80 
պատգամավորների ճնշող մեծամասնությունը «Հայ 
հեղափոխական դաշնակցություն» (ՀՅԴ) կուսակ
ցության անդամներ էին (72 պատգամավոր)։ 
ՀՀ խորհրդարանի նախագահ ընտրվեց Ավետիս 
Ահարոնյանը։ Խորհրդարանի այս ընտրությունները 
միակը եղան Առաջին հանրապետության պատմու
թյան մեջ։

Գործադիր իշխանությունը և ինքնակառա 
վարման մարմինները։ հհ բարձրագույն գործադիր 
իշխանությունը՝ կառավարությունը, կոչվում էր Մի
նիստրների (հետագայում՝ Նախարարների) խոր
հուրդ։ Հայոց ազգային խորհուրդը կառավարության 
նախագահ (վարչապետ) ընտրեց Հովհաննես 
•Քաջագնունուն։ 1918 թ. հուլիսի 17-ին ՀՀ կառավա–

Ավետիք Սահակյան
Հայաստանի խորհրդի նախագահ

Ավետիս Ահարոնյան
ՀՀ խորհրդարանի նախագահ

http://zangak.am/api/qr/jNzxq

Առաջ ին հ ա նը ա պետոտյան 
զինանշանը

Առաջ ին հ ա նը ա պետոտյա ն 
դրոշը

Սովսես Սիլիկյան

րությունը և Հայոց կենտրոնական ազգային խոր
հուրդը մեկնեցին Թիֆլիսից և երկու օր անց ժամա
նեցին Երևան։ Հայաստանի խորհրդի ձևավորումից 
հետո կառավարությունը լծվեց պետականաշինու– 
թյան դժվարին և պատվաբեր գործին։
Հայաստանի Հանրապետությունն իր գոյության 

ընդամենը 2,5 տարվա ընթացքում ունեցել է չորս 
վարչապետ՝ Հ. Քաջազնունի, Ա. Խասփսյան, 
Հ. Օհանջանյան և Ս. Վրւսցյան։

Քաղաքներում և գավառներում ստեղծվեցին 
համայնքային ինքնավարություններ։ Կատարվեց 
կարչականնոր բաժանում։ Երկիրը բաժանվեց չորս 
նահանգների՝ Արարատյան, Շիրակի, Վանանդի և 
Սյունյաց։

Ձևավորվեց դատական իշխանության համա
կարգը։ Բարձրագույն դատական մարմիններն էին 
դատաստանական ատյանը՝ քաղաքացիական ու 
քրեական դեպարտամենտներով, և Սենատը, որը 
բաղկացած էր երկու վճռաբեկ դեպարտամենտնե
րից՝ քաղաքացիական և քրեական գործերի վերա
բերյալ որոշումները վերաքննելու համար։ Ստեղծ
վեցին նաև երդվյալ ատենակալների դատարաններ։

1919 թ. ընդունվեց պետական յեզվի մասին 
օրենքը, որով հայերենը հռչակվեց պետական լեզու։ 
Ընդունվեցին պետական իարհրդանիշները ՝ դրոշը, 
զինանշանը և օրհներգը։ Պետական դրոշը եռա
գույն էր՝ կարմիր, կապույտ, նարնջագույն։ Զինա
նշանի հեղինակները ճարտարապետ Ալեքսանդր 
Թամանյանը և նկարիչ հակոբ Կոջոյանն էին։ Օրհ 
ներդը «Մեր հայրենիք» հայրենասիրական երգն էր։

Բանակը։ Օրախնդիր էր նաև ազգային բանակի 
ստեղծումը, որն ապահովելու էր պետության ան
վտանգությունը։ Թշնամական շրջապատման մեջ՝ 
երկիրը միայն սեփական ուժերին ապավինելու 
հնարավորություն ուներ։

Առանձին հայկական կորպուսի հիման վրա 
1918 թ. սեպտեմբերին ստեղծվեց հայկական դիվի
զիան՝ գեներալ Սհվսես Սիչիկյանի հրամանատու 
րությամբ։ Սահմանային վայրերում կազմավորվե–

Թովմաս Նազ արբեկյան 
ՀՀ բանակի սպարապետ

ցին զինվորական ուժեր, որոնք միաժամանակ մխիցի– 
այի (ոստիկանության) գործառույթ էին իրականացնում։

Լուծարվեցին ֆիդայական խմբերը։ Իր զինվորական 
ուժերը կազմացրեց նաև Անդրանիկը։ 1919 թ. մայիսին 
նա Ամենայն հայոց կաթողիկոսի միջոցով զենքերը 
հանձնեց Հայաստանի կառավարությանը և հեռացավ 
արտասահման։

Բաթումի պայմանագրի ուժը կորցնելուց հետո հայ
կական դիկիզիան կարճ ժամանակում վերակազմա
վորվեց բանակի։ Այն ուներ տարբեր ստորաբաժանում
ներ՝ բրիգադներ, գնդեր և այլն։ Հայկական բանակում 
կար նաև եզդիների ստորաբաժանում։ Առաջին համաշ
խարհային պատերազմի մասնակից, նախկին Հայկա
կան կորպուսի հրամանատար գեներալ /Նււ/ժսա Նազարբեկյանը նշանակվեց բա 
հակի սսրսրասւեւր գչիւավոր հրամանսսրար։

1920 թ. աշնանը հայկական բանակն ուներ 10 գնդից բաղկացած շուրջ 40 հազար 
զինվոր, որի մարտական ուժը 25 հազար էր։

Անկախության վերականգնման, պատմական նշանակությունը։ Այսպիսոկ 
ավելի քան 500 տարվա ընդմիջումից հետո գերմարդկային ճիգերի, մաքառումների, 
զոհերի ու կորուստների գնով վերականգնվեց հայոց անկախ պետականությունը։ 
Այն իր ծնունդով պարտական էր 1918 թ. մայիսյան հերոսամարտերին։

Անկախության հռչակումը շրջադարձային էր հայության քաղաքական 1ւ հոգևոր– 
մշակութային կյանքում։ Այն նաև XIX դարի երկրորդ կեսի և XX դարասկզբի հայ 
ազատագրական պայքարի և նրա նկ իրյալների թափած արյան արդյունքն էր։

Հայաստանի առաջին հանրապետության ստեղծումը համարվում է հայոց 
պատմության Նորագույն շրջանի սկիզբը։

ՀՀ-ն կայացած պետականություն էր ոչ միայն պետական իշխանության մարմին
ների, հայոց բանակի, այլև միջազգային իրավունքի տեսակետից։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Ո՞ր մարմինը ստանձնեց հայոց պետականաշինության գործը։
2. Վերհիշեք Արամ Մանուկյանի նախընթաց գործունեությունը։ Ինչու ենք Արամին 

համարում Առաջին հանրապետության հիմնադիր։ Ներկայացրեք նրա պատմական 
կերպարը։

3. Որոնք էին ՀՀ-ի բարձրագույն օրենսդիր և գործադիր մարմինները։ Ինչ սկզբունքով
ձևավորվեց բարձրագույն օրենսդիր առաջին մարմինը։ Իսկ երկրորդը։ 
Ներկայացրեք դրանց կազմերը։

4. Ո՞վ ընտրվեց ՀՀ առաջին վարչապետ։ Երբ ՀՀ կառավարությունը և Հայոց ազգային
խորհուրդը Թիֆլիսից ժամանեցին Երևան։

5. Երբ և որտեղ է գումարվել Հայաստանի խորհրդի առաջին նիստը։
6. ինչ գիտեք ՀՀ պետական խորհրդանիշնևրի մասին։ Պետության կայաց ման ուղ

ղությամբ ուրիշ ինչ քայլեր ձեռնարկվեցին ՀՀ֊ում։
7. Ներկայացրեք ՀՀ բանակի ստեղծման գործընթացը։
8. Հիմնավորեք, որ Առաջին հանրապետությունը ժամանակի ամենաառաջադիմական

երկ բներից էր։

ՔՆՆԱՐԿՄԱՆ ՀԱՐՑ
ինչ նշանակություն է ունեցել հայոց անկախ պետականության վերականգնումը։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Առաջին հանրապետության հիւ(նւսդիր, Արամ Մանուկյան, Հայաստանի խորհուրդ 

(խորհրդարանի Ավետիր Սահակյան, Մինիստրների (Նախարարների) խորհուրդ, կառավա

րության նախագահ (վարչապետի Հովհաննես Քաջազնունի, համայնքային ինքնավարու

թյուններ, երդվյալ ատենակալների դատարան, Հայկական դիվիզիա, Ավետիս Ահարոնյան

ԼՐԱՑՈՒՑԻՉ ՆՅՈՒԹ
«Դիկտատոր» ընտրվելուց հետո Արամ Մանուկյանը ժողովրդին հայտարարեց. 

«...Դուք պիտի իմանաք, որ ես անույժ եմ առանց ձեգ։ Հերոսը ինքը ժողովուրդն է, և 
եթէ ժողովուրդը պատրաստակամութիւն ունի... աշխատել ու փրկել հայութիւնը վե
րահաս կործանումից, ապա իմ ու ինձ նման շատերի աշխատանքը ապարդիւն չի 
անցնի»։

Ս. Աֆանասյան. «Արամը, ինչպես Վարդանը Ավարայրում, ի հայտ բերեց այդ հի
շարժան հերոսապատմանը վայել քաջություն»։

§ 3. ՆԵՐՔԻՆ ԴՐՈՒԹՅՈՒՆԸ

Սոցխպ-տնտեսական կացությունը։ Հայաստանի Հանրապետության ստեղծ
ման ու կայացման գործընթացը տեղի ունեցավ ծանր սոցիալ-տնտեսական 
պայմաններում։ Պատճառը համաշխարհային պատերազմն էր և թշնամի հարևանների 
կողմից շրջափակումը։

1918 թ. գարնանը Կարսի հայ գյուղացիության գերակշիռ մասը դիմեց փախուստի՝ 
առանց ցանք կատարելու։ Արարատյան դաշտի գյուղացիների մի մասը ևս փախստա 
կան դարձավ։

Քայքայվել էին արդյունաբերությունը, գյուղատնտեսությունը։ Թուլացել էին 
երկրի ներքին և արտաքին տնտեսական կապերը։

Երկրռւմ տարածված սովը, համաճարակները՝ տիֆը և խոլերան, մեծաքանակ մարդ
կային կյանքեր խլեցին։ 1918 թ. վերջերին օրական մահանում էին հազարավոր մարդիկ։

Կառավարությունը դիմեց արտակարգ միջոցների։ Մտցվեց հացի և բամբակի պե
տական մենաշնորհ։ Այդ ապրանքները պետությունը կենտրոնացրեց իր ձեռքում՝ 
արգելելով դրանց ազատ վաճառքը։ Պետությունն ինքն էր բաշխում հացը, իսկ բամ
բակը վաճառում էր արտաքին շուկայում։

Օգնության նպատակով հանրապետության իշխանությունները դիմեցին դաշնա
կից երկրներին։ Եվրոպա և ԱՄՆ մեկնեց վարչապետ Հովհաննես Քաջազնունու 
գլխավորած պատվիրակությունը։ 1919 թ. ԱՄՆ ից ներմուծվեցին մեծ քանակությամբ 
ալյուր, ցորեն և այլ պարենամթերքներ։ Ալյուրի առանց վարձատրության փոխադ
րությունը ստանձնեց ամերիկյան «Ռոկֆելլերի հիմնադրամը»։ Կնքվեցին տնտեսա
կան պայմանագրեր, կազմակերպվեց առևւորաարդյունաբերական բանկ։

Անհրաժեշտ էր լուծել գաղթականության և որբ երի հարցը։ Գաղթականության թիվը 
հասնում էր 300 հազարք։։ Միջոցներ ձեռնարկվեցին նրանց հողով, աշխատանքով, 
պետական նպաստով ապահովելու համար։ Հհ-ում կայքէն նաև 40 հազարից ավելի 
որբ և անապաստան երեխաներ։ Նրանց օգնության հարցում հայրենի կառավարու֊

«Աշխատանք» թերթը գրում է.
«Հրապարակ է դուրս եկել սով 
արքան, որ ամեն օր հազարա
վոր կյանք է թաղում՝ զարհու
րագին անապաւրի վերածելով հ 
միևնույն ժամանակ հարցական 
դարձնելով մեր ազգովին ապրե
լու հհ ար ա կորությունը»:

Սասանի հայ որբերը
Ալ եք աս նդրապոլի որբանոցա մ

Տեսարան Երևանից
(ն եր կայի ս Հա հր ա պեւրուրյահ 

հրապարակի նախկին տարածքը)

թյան հեա մեծ դեր կատարեց Մերձավոր Արևելքի օգ

նության ամերիկյան կոմիտեն (Ամերկոմ)։

Մեծ ուշադրություն դարձվեց հողային խնդիրնե
րին։ Այստեղ առկա կին լուրջ դժվարություններ։ Հայ
կական տարածքների մեծ մասը դեռևս ՀՀ-ի սահ
մաններից դուրս էին, և լուծված չէր Հայկական 
հարցը։

Հողի մասին օրենքն ընդունվեց 1920 թ. Մայիսյան 
(բոլշևիկյան) ապստամբության ճնշումից հետո։ Ըստ 
դրա՝ անհատույց բռնագրավվում և ազգայնաց
վում էին կալվածատիրական հողերը և տրվում գյու
ղացիներին։ Հայաստանում կալվածատիրական հո
ղային սեփականությունը տարածված չէր, այդ 
պատճառով գյուղացու հողաբաժինը շատ չմեծա
ցավ։ Գյուղացիներին բաժանվեց նաև սերմացու։

Երկրի տնտեսության վերականգնմանը նպաստե
ցին նաև Հայաստանից դուրս ապրող հայ դրամատե
րերը (կապիտալիստները)։ Նրանցից շատերը մտա
դիր էին, ոմանք էլ սկսեցին Հայաստանում կառուցել 
էլեկտրակայաններ, անցկացնել երկաթուղիներ, յու
րացնել խոպան հողեր, շահագործել հանքավայրեր։

Վրաստանի հայ արդյունաբերողներն ու բանկիր
ները ցանկություն հայտնեցին Հայաստանում ծա– 
վալելու իրենց գործունեությունը։ Նրանց թվում էին 
Մայիլյաններր, Ա. Արամյանցը, Ա. Թւսմամչյւսնը, 
Մ. Րունիաթյանը և ուրիշներ։

1919 թ. հունիսին կայացած խորհրդարանական առաջին ընտրություններում ընտրվել էին նաև երեր 
կին պատգամավորներ՝ Պերճուհի Պարտխլպանյան-Բարսեդյանը (ճախից), Վարվառա Սահակյանը 
(կենտրոնում, Ավետիք Մահակյանի կինը) հ Կատարինե Ջաքան Սանուկյանը (աջից, Արամ Մանուկ 
յանի կինը)։

Հայաստան վերադառնալը հայ դրամատերերը կապում է՜ին նաև ԱՄՆ-ի կողմից 
Հայաստանի մանդատն ընդունելու հետ։ Հայաստանում ներդրումներ կատարելու 
ցանկություն արտահայտեցին Մելքոնյանները Եգիպտոսից, Արշւսկ Ղազարյանը 
Բաքկից, Մելիք Ազարյանը Թիֆլիսից հ ուրիշներ։

Ցավոք, երկրի զարգացման ծրագրերի զգալի մասը չիրագործվեց։ Պատճառը 
Հայաստանի արտաքին քաղաքական բարդ կացությունն էր և Եռաջին հանրապե
տության կարճատև գոյությունը։

Պետականացվեցին որոշ արդյունաբերական ձեռնարկություններ, գործող տպա
րաններ։ Պետականացվեց նաև Շուստովի գինու-կոնյակի գործարանը, որը վերան
վանվեց «Արարատ»։

Այսպես քայլ առ քայլ վերականգնվեց տնտեսությունը, և 1920 թ. գարնանից երկրի 
սոցիալ-տնտեսական վիճակը զարգացման լավատեսական հուպեր էր արթնացրել։

Հաււաըակական֊քաղաքական կյանքը։ Հայաստանի Հանրապետությունում 
զարգանում էր նաև հասարակական-քաղաքական կյանքը։ Լայն գործունեություն 
ծավալեցին քաղաքական կուսակցություննևրը և հասարակական կազմակերպու
թյունները։ Գործում էին 8քաղաքական կուսակցություններ. Դրանցից 3-ը հայ ազ
գային ավանդական կուսակցություննևրն էին՝ հնչակյան, դաշնակցական և արմևնա֊ 
կանների իրավահաջորդ՝ սահմանադրական ռամկավար կուսակցությունը։

Անկախության հռչակումից հետո հայ ազգային կուսակցություններն ու կազմա
կերպությունները վերանայեցին իրենց ծրագրերն ու խնդիրները։

Առաջին հանրապետության գոյության ընթացքում (1918-1920 թթ.) ՀՑԴ-ն եղել է 
հիմնական կառավարող կուսակցությունը։ Երկու անգամ՝ Հայ ժողովրդական կու֊

2 Հայոց պասւմաթյուն — 9-1 

սակցության (ՀԺ՜Կ) և ԷսԷռների (սոցիալիստ-հեղափոխականնևրի) հետ կազմել է 
կոալիցիոն կառավարություն։

1920 թ. ձևավորվեց Հայաստանի կոմունիստական (բոլշևիկյան) կուսակցությունը, 
որը Խորհրդային Ռուսաստանի օգնությամբ ձգտում էր Հայաստանում զավթելու իշ
խանությունը։

Բոլոր կուսակցությունները, բացի բոլշևիկներից, ազգի և պետության համար ճա
կատագրական պահերին պաշտպանում էին կառավարությանը։
Հասարակական կազմակերպություններից էին արհեստակցական միությունները 

(արհմիությունները), կանանց և գյուղացիական կազմակերպությունները, դաշնակ
ցական երիտասարդական միությունը, սկաուտների (ռազմամարզական), բոլշևիկ
յան «Սպարտակ» երիտասարդական կազմակերպությունը և այլն։

Այսպիսով՝ երկրի հասարակական քաղաքական կյանքն իրականում աշխույժ էր, 
և ժողովուրդը մասնակցում էր պետականաշինությանը։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Որոնք էին ՀՀ տնտեսական ծանր դրության պատճառները։ Ւ՚նչ հետևանքներ 

ունեցավ այն։
2. ՀՀ կառավարությունն ինչ արտակարգ միջոցառումներ իրականացրեց, դրանք ինչ

արդյունքներ ունեցան։
3. Հողային քաղաքականությունը ինչու շոշափելի արդյունքներ չտվեց։
4. Ներկայացրեք երկրի զարգացմաննպաւոակովՀՀ  կառավարության իրականացրած

քայլերը։ Թվարկեք հայ դրամատերերին, որոնք մտադիր էին կամ իրական 
ներդրումներ արեցին Հայաստանում։

5. Քաղաքական ինչ կուսակցություններ էին գործում ՀՀ-ում. վերհիշեք, թե երբ, որ
տեղ և ովքեր էին դրանք հիմնադրել։ Երբ է ձևավորվել Հայաստանի կոմունիս
տական (բոլշևիկյան) կուսակցությունը։

6. Հասարակական ինչ կազմակերպություններ էին գործում ՀՀ֊ում։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Սմերկոմ, կոալիցիոն կառավարություն, արհմիություններ, սկաուտական միություն, 

«Սպարտակ» երիտասարդական կազմակերպություն

§ 4. ՆԵՐՔԻ՜Ն ԿԱՅՈՒՆՈՒԹՅԱՆԸ ՍՊԱՌՆԱՑՈՂ ՎՏԱՆԳՆԵՐԸ

Թուրք-թաթարական խռովությունները։ Առաջին հանրապետության օրոք 
մշտապես առկա էին երկրի կայունությանը սպառնացող վտանգներ։ Դրանք առաջին 
հերթին Թուրքիայի և Ադրբեջանի կողմից Հայաստանի ներսում կազմակերպվող 
թուրք-թաթարական խռովություններն էին։ Այդ երկրները ձգտում էին զավթել Հա
յաստանի մի շարք տարածքներ՝ Կարս, Ղարաբաղ (Արցախ), Զանգեզուր, Նախիջևան 
և այլն։

Երկրի կայունության դեմ ուղղված քայքայիչ գործողությունները կազմակերպ
վում էին թուրքական գործակալների և Երևանում Ադրբեջանի դիվանագիտական 
ներկայացուցչության կողմից։

ՀՀ տարածքում բնակվող թուրք-թաթարական բնակչության առկայությունը հեշ
տացնում էր զանազան սադրանքների և լրտեսական գործողությունների իրականա
ցումը։ Ինքնահռչակ թուրք-թաթարական հակապետական կազմավորումները խա
փանում էին Հայաստանի հաղորդակցության ուղիների աշխատանքը։ Նրանք ունեին 
զինված ուժեր։ Զենք, զինամթերք ու սպաներ էր մատակարարում Թուրքիան, իսկ 
դրամական միջոցներ՝ Ադրբեջանը։

Թուրք-թաթարական խռովություններն ընդգրկել էին Օլթիից մինչև Նախիջևան 
ընկած տարածքները։ Մուսուլմանների զինված ելույթը սկսվեց 1919 թ. հուլիսին Բե– 
յուք Վեդիից։ ՀՀ իշխանությունները նախ փորձեցին խաղաղ ճանապարհով վերջ 
տալ այդ խռովություններին, սակայն՝ անարդյունը։ 1919 թ. սեպտեմբերին հաջողվեց 
հււկողություն սահմանել խռովարար շրջանների նկատմամբ, բայց դրանք շարունակ
վեցին նաև հաջորդ տարվա ամռանը։ Հունիսին ճնշվեցին Զանգիբասարի (ներկայիս 
Մասիս) շրջանի, հուլիսին՝ Բեյուք-Վեդիի և Շարուր-Նախիջևանի թուրք֊թաթարւս– 
կան զինված ելույթները։

Այսպիսով՝ 1920 թ. ամռանը հիմնականում վերջ էին դրվել երկրի կայունությանը 
սպառնացող վտանգներին։

Մայիսյան ապստամբությունը։ Հայաստանի Հանրապետության կայունությունը 
խախտվեց նաև 1920 թ. Մայիսյան ապստամբությամբ։ Դա Հայաստանի բոլշևիկների 
զինված ելույթն էր երկրռւմ խորհրդային կարգեր հաստատելու համար։

1920 թ. ապրիլի 28-ին Ադրբեջանի խորհրդայնացումը հայ բոլշևիկներին իշխա
նությունը գրավելու հնարավորություն ընձեռեց։ Նրանք որոշեցին Աշխատավորների 
միջազգային օրվան՝ մայիսի 1-ին նվիրված Ալեքսանդրապոլում տեղի ունեցոդ խա
ղաղ ցույցերը վերածել ապստամբության։ Հենց սկզբից ապստամբների կողմն ան
ցան «Վարդան Զորավար» զրահագնացքը՝կապիտան Սարգիս Մուսայելյանի հրա 
մանատարությամբ, և քաղաքի զինվորական կայազորի մեծ մասը։

Բոլշևիկների Ալեքսանդրապոլի կոմիտեն փորձեց Հայաստանի կոմիտեից՝ Ար֊ 
մենկոմից, զինված ապստամբություն սկսելու թույլտվություն ստանալ։ Արմենկոմի 
համար նպատակահարմար էր ապստամբությունը սկսել Ղազախից, որպեսզի

Գնորդ Ե Սարենյանց

Համո ՕհանջաԱյան 
ՀՀ երրորդ վարչապետ

Խորհրդային Ադրրեջանում գտնվող ռուսական 11-րդ 
կարմիր բանակի զորամասևրր հայ բոլշևիկներին 
զինված օգնություն ցուցաբերեին։

Ի վերջո, մայիսի 7-ին Ալեքսանդրապոլում 
հրավիրված բոլշևիկների խորհրդակցությունը որո
շեց ապստամբությունը միաժամանակ սկսել Ղազա
խից և Ալեքսանդրապոլից։ Այնուհետև հաղթանա
կած ապստամբ ուժերը շարժվելու կին Երևան՝ այն 
գրավելու համար։

Հայ բոլշևիկները ստեղծեցին Հայաստանի ռազ 
մահեղաւիոիւական կոմիտե (ՌՀԿ)։ Զինված ուժերի 
հրամանատար նշանակվեց Սարգիս Մուսայելյանը։

ՀՀ իշխանությունները քայլեր կատարեցին 
բոլշևիկյան ապստամբությունը ճնշելու համար։ 
Հրաժարական տված վարչապետ Ալեքսանդր Խա– 
տիսյանի կառավարությանը փոխարինեց Համո 
Օհանջանյանի բյուրո-կաոավայւությունը։ Վերջինս 
այդպես կոչվեց, որովհետև կազմվեց դաշնակցու
թյան ղեկավար մարմնի՝ բյուրոյի անդամներից։ 
Սահմանվեցին խիստ պատիժներ։ Ամենայն հայոց 
կաթողիկոս Գևորգ Են ժողովրդին խոհեմության և 
միասնության կոչ արեց։

Կառավարության ներկայացուցիչների և բոլշևիկ
ների միջև բանակցություններն արդյունք չտվեցին։ 
Այդ ընթացքում ապստամբություն սկսվեց նաև Կար– 
սում։ Սայիսի 10-ին Աւեքսանդրապուի ՌՀԿ-ն հայ
տարարեց իշխանությունն իր ձեռքը վերցնելու մա
սին։ Հակակառավարական տրամադրություններ 
կային նաև Սարիղամիշում, Նոր Բայազետում (այժմ՝ 
Գավառ), Գազախում, Գիլիջանում և այլուր։ Բանակ
ցություններ սկսվեցին կառավարության ներկայա
ցուցիչների և ապստամբների միջև։ Անձնատուր լի
նելու առաջարկը ապստամբները մերժեցին։

Կառավարությունն Ալեքսանդրապոլ ուղարկեց 
հիմնականում արևմտահայ կամավորներից բաղ
կացած մի զորամաս՝ Սեպուհի հրամանատարու
թյամբ։ Կառավարությունը մայիսի 13-ին Ալեք– 
սանդրապոլի բոլշևիկներին վերջնագիր ներկայաց
րեց՝ անձնատուր լինելու մասին։ Ուրիշ ելք չունենա– 

լոկ՝ ապստամբներն առանց դիմադրության քաղաքը հանձնեցին։ Ապստամբության 
կենտրոնի պարտությունը բոլշևիկներին ստիպեց այլ վայրերում ևս դադարեցնել 
հակապետական ելույթները։

Մայիսյան ապստամբությունն ավարտվեց պարտությամբ։ Բոլշևիկյան կազմա
կերպությունները հայտարարվեցին օրենքից դուրս։ Պարտությունն անխուսա
փելի էր, որովհետև նախ՝ Ռուսաստանը դեռևս Հայաստանի խորհրդայնացման ուղ
ղությամբ գործնական քայլեր չէր կատարել, բացի այդ՝ ժողովուրդը չէր աջակցում 
բոլշևիկներին։ Երևանում ևս ապստամբություն տեղի չունեցավ։

Իշխանությունը զավթելու բոլշևիկների այս փորձը ձախողվեց, ավելին՝ այն թու
լացրեց երկրի պաշտպանունակությունը։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Պետության կայունությանը սպառնացող ինչ վտանգներ կային ՀՀ-ում։ Ռր 

երկրներն էին աջակցում ներքին խռովարարներին և ինչու։ ՀՀ իշխանություննե
րին երբ և ինչ միջոցներով հաջողվեց ճնշել հակապետական ապստամբություն
ները։

2. Ո՞րն էր 1920 թ. Մայիսյան ապստամբության գլխավոր նպատակը։ Ինչ ղեկավար 
մարմին ստեղծեցին բոլշևիկները։ Ներկայացրեք նրանց ապստամբական պլանը։

3. Ինչ քայլեր ձեռնարկեց ՀՀ կառավարությունը բոլշևիկների ելույթը ճնշելու համար։ 
Պարզաբանեք «բյուրո-կառավարություն» հասկացությունը։

4. Ինչ ընթացք և ավարտ ունեցավ Մայիսյան ապստամբությունը։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
ԱրմենկաԼ Հայաարանի ռազմահեղափոխական կոմխրե, «ՎարրաԱ Զորավար» զրա

հագնացք, Սարգիս Մուսայեր/աԱ, Համո Օհանջանյան, րյուրո֊կաոավարաթյան, Սեպուհ

§ 5. ՄՇԱԿՈՒԹԱՅԻՆ ԿՅԱՆՔԸ

Կրթության կազմակերպումը։ Անկախության հռչակումից հետո, չնայած գոյու
թյուն ունեցող բազմաթիվ դժվարություններին, որոշակի քայլեր կատարվեցին նաև 
երկրի մշակույթը զարգացնելու ուղղությամբ։ Պետությունն իր ձեռքը վերցրեց կրթու
թյան կազմակերպման գործը։ Նորոգվեցին դպրոցական շինությունները, և փորձ 
կատարվեց ստեղծելու ազգային նոր դպրոց։
Հանրապետության տարածքում գործող նախկին պետական, եկեղեցական ծխա 

կան և այլ տիպի դպրոցներն ազատ գործելու հնարավորություն ստացան։ Սանկա 
վարժներն ու աշակերտներն ակտիվորեն մասնակցեցին 1919 թ. Հայաստանի Հան
րապետության անկախության տարեդարձի տոնական միջոցառումներին։
Աստիճանաբար ստեղծվեց դպրոցական կրթության համակարգը։ Այն երկաստի

ճան էր՝ տարրական և միջնակարգ։ Դպրոցական կրթության կազմակերպման գոր
ծում անուրանալի դեր խաղացին Հանրային կրթության և արվեստի նախարար 
Նիկոչ Աղրալյանը և նշանավոր մանկավարժ Գարգեն էդիլյանը։
Պետական դպրոցներում ուսումնական գործընթացն ազգայնացված էր։ Ռուսե 

րենը դասվում էր օտար լեզուների շարքին։ Զգացվում էր դասագրքերի կարիք, որոնց 
պակասը լրացվում էր Թիֆլիսի հայկական դպրոցների օգնությամբ։

Հիմնվեցին մասնագիտացված դպրոցներ։ Նոր Բայազետում և Դխիջանում բաց
վեցին գյուղատնտեսական դպրոցներ, իսկ Ալեքսանդրապոլում՝ տեխնիկական միջ
նակարգ դպրոց:

Կառավարության ջանքերով տարբեր վայրերում՝ Երևանում, Կարսում, Լափում, 
Փամբակում և այլուր, բացվում էին դպրոցներ ազգային փոքրամասնությունների՝ 
թուրք-թաթարների, ռուսների և հույների համար։ Այդ դպրոցների մեծ մասը պահ
վում էր պետական միջոցների հաշվին։ Կառավարությունը նախատեսեի էր դպրոց
ներ բացել նաև ասորական և քրդական համայնքների համար։ Միևնույն ժամանակ

Ու սո ւցչ ա կա ն ս եմի նաըիայի 
շենքը Երևանում 

անապահով վիճակում էին Վրասւոանում և Մդրբեջանում գործող հայկական դպրոց
ները։ Միայն Վրասւոանում գործում էր 80 հայկական դպրոց, որոնք Հայաստանի կա
ռավարության կողմից ստանում էին որոշակի աջակցություն։

Ուսուցչական կադրեր պատրաստելու նպատակով 1919 թ. սեպտեմբերին բացվեց 
ուսուցչական սեմինարիա։

Հայաստանի մշակութային կյանքում կարևոր իրադարձություն էր պետական հա

մալսարանի հիմնումը, որի մասին որոշում ընդունվեց 1919թ. մայիսի 16-ին։ Համալ
սարանի հանդիսավոր բացումը տեղի ունեցակ 1920 թ. հունվարի 31-ին Ալեքսանդ– 
րապոլում, որտեղ էլ կայացան առաջին կիսամյակի պարապմունքները։ 1920 թ. հու
նիսին համալսարանը փոխադրվեց ե՜րևան։ Վրասւոանից Սայիլյան եղբայրները 1 մի֊ 
լիոն ռուբլի նվիրաբերեցին համալսարանին։ Նկիըատկություններր շարունակվեցին 
նաև հետագայում։

Սկզբում գործում էր միայն պատմալեզվաբանական բաժանմունքը՝ 261 ուսանո
ցով և ունկնդիրով։ Նախատեսվում էր բացել նաև իրավաբանական և բժշկական 
բաժանմունքներ։ Համալսարանի առաջին տեսուչ (ռեկտոր) էր հաստատվել պրոֆե
սոր Յուրի Ղամբարյանը։
Գրական կյանքը և արվեստը։ Միջոցներ ձեռնարկվեցին թանգարանային և գրա

դարանային համակարգը կազմակերպելու, հնագիտական հուշարձանները պահ
պանելու, գրական կյանքը զարգացնեւու ուղղությամբ։

1919 թ. հոդ/տ/ւհ ստեղծվեց հնությունների պահպանման կոմիտե, որի ստեղծման 
գործում մեծ դեր խաղաց հայ ականավոր ճարտարապետ Ա. Թամանյանը։ 1920 թ. 
հուլիսին կազմավորվեց գիտական մեծ արշավախումբ Հայաստանի հնագիտական 
քարտեզը կազմելու նպատակով, իսկ ճարտարապետ Բ՜ոբոս Թորամանյանը օգոս
տոսից վերսկսեց Անիի ընդհատված պեղումները։
Գրական կյանքում առաջին խոշոր իրադարձությունը 1919 թ. մարտին խորհրդա

րանի դահլիճում ամենայն հայոց բանաստեղծ Հ. Թումանյանի ծննդյան 50-ամյա հո–

Ս. Հռիւիսիմեի անվան օրիորդաց 
գիմնազիայի շենքը երևանում՝ 

Ամերիկյան փողոցում

բելյա՜Լւի նշումն էր։ Իսկ 1919 թ. հուլիսի 4-ին գրողների նախաձեռնությամբ գումար
վեց Հայաստանի գրական ընկերության հիմնադիր ժողովդ, որտեղ Ն. Աղբալյանի 
գլխավորությամբ ընտրվեց վարչություն։

Հայաստանի անկախության հռչակումը ողջունեցին նաև հայ գրոգները։ Նրանցից 
շատերը՝ Ա. Ահարոնյանը, Ն. Աղբալյանլւ, Լ. Շանթը և ուրիշներ, անմիջական մաս
նակցություն ունեին պետության կառավարմանը։

1919 թ. որոշում ընդունվեց Հայոց ազգագրական ընկերության՝ Թիֆլիսում ունե
ցած գույքի հիման վրա Երևանում հիմնել Ազգազըական-մաըդաըանական թանգա

րան։ ճանաչված նկարիչներ Գ. Բաշինջաղյանի, Մ. Սւսրյանի, Հ. Թադևոսյանի և այ
լոց մասնակցությամբ 1919 թ. մայիսին Երևանում բացվեց հայ արվեստագետների 
ցուցահանդեսը։

1919 թվականից զարգացում ունեցավ նաև երաժշտական կյանքը։ Մայիսի վերջին 
մի խումբ երաժշտասերների նախաձեռնությամբ հիմնվեց «Կոմիտաս» երաժշտա
կան ընկերությունը, որի նպատակն էր նյութապես օգնել Փարիզի հոգեբուժարաննե
րից մեկում գտնվող մեծանուն երաժիշտ Կոմիւոասին։

Այսպիսով Հայաստանի առաջին հանրապետությունում մշակութային կյանքը 
աշխուժանում էր։ Գաղթօջախներից մայր հայրենիք վերադարձան մշակույթի բազ
մաթիւ) գործիչներ, որոնք խորհրդային շրջանում համաշխարհային ճանաչում ձեռք 
բերեցին։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Առաջին հանրապետությունն ինչ դժվարություններ ուներ կրթության բնագավա

ռում։ Դպրոցական կրթության ինչ համակարգ ստեղծվեց։ Ո՞ւմ հաշվին էին 
պահվում ՀՀ ազգային փոքրամասնությունների դպրոցներր։

2. Ովքեր ունեն մեծ ներդրում Առաջին հանրապետության կրթական կյանքի
զարգացման գործում։

3. Երբ է ստեղծվել պետական համալսարանը, որտեղ է այն սկսել գործել։ 
Այժմ ինչ անուն ունի այդ համալսարանը։

4. Ինչ միջոցառումներ իրականացրեց Առաջին հանրապետությունը գրական կյանքը 
և արվեստը զարգացնելու ուղղությամբ։

http://zangak.am/api/qr/WDUtj

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Երկաստիճան դպրոցական համակարգ, Պետական համալսարան, Հնությունների 

պահպանման կոմիտե, Թորոս Թորամանյան, Նիկոչ Ադբաչյան, Դուրգնն էդիլյան, Լևոն 
Շանթ

ԳԼՈՒԽ
II

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԱԻԶԱԶԳԱՅԻՆ ԴՐՈՒԹՅՈՒՆԸ։ 
ՀԱՅԿԱԿԱՆ ՀԱՐՑԸ

§ 6. ՀԱՆՐԱՊԵՏՈՒԹՅԱՆ ԱՐՏԱՔԻՆ ԿԱՊԵՐԸ 
ԵՎ ՀԱՐԱԲԵՐՈՒԹՅՈՒՆՆԵՐԸ ՀԱՐԵՎԱՆ 
ՊԵՏՈՒԹՅՈՒՆՆԵՐԻ ՀԵՏ

Արտաքին հարաբերությունները և դիվանագիտական կապերը։ Բաթումի պայ
մանագրով Հայաստանը չէր կարող կապեր հաստատել Օսմանյան կայսրության դեմ 
դեռևս պատերազմող Անտանտի երկրների հետ։ Պայմանագրի՝ Հայաստանի համար 
ծանր պայմանները վերանայելու նպատակով Օսմանյան կայսրության մայրաքաղաք 
Կոստանդնուպպսումգործունեություն էր ծավալել Հայաստանի դիվանագիտական 
առաքելությունը՝ Ավետիս Ահարոնյանի գլխավորությամբ։ Բեպինում և Վիեննա– 
յում էր հայկական մեկ այլ պատվիրակություն՝ համո Օհանքանյանի գլխավորու
թյամբ։

1918 թ. հոկտեմբերի 30 ին Մուդրոսում ստորագրված զինադադարն ազդարարեց 
Օսմանյան կայսրության պարտությունն Առաջին աշխարհամարտում։ 1հժը կորցրին
Բրեստ-Լիտովսկի և Բաթումի պայմանագրերը։ Նոր թափ ստացավ Հայաստանի 
Հանրապետության դիվանագիտական կապերի հաստատման գործընթացը։ Դիվա
նագիտական ներկայացուցչություններ հիմնվեցին աշ
խարհի 40-ից ավելի պետությունների մայրաքաղաքնե
րում՝ Փարիզում, Լոնդոնում, Հռոմում, Բեռլինում, Վա
շին գւոոնում, Տովիոյում, Աթենքում, Կ. Պոյււում, Կահի– 
րեում, Թեհրանում, Բաքվում, Թիֆլիսում և այլուր։ 
Երևանում բացվեցին Մեծ Բրիտանիայի, Ֆրանսիայի, 
Իտալիայի, Իրանի, Ադրբեջանի, Վրաստանի և այլ 
երկրների դիվանագիտական ներկայացուցչություններ։

ՀՀ արտաքին քաղաքականության կարևոր խնդիր
ներից էր հարաբերությունների կարգավորումն անմի
ջական հարևանների հետ։ Պատմականորեն ձևավոր
ված և ցարական տիրապետության ժամանակներից 
մնացած ազգային, տարածքային-սահմանային և այլ 
խնդիրների պատճառով փոխադարձ անվստահություն 

Դիանա Աբգար (Աղաբեկյան)
Հայ, ինչպես նան աշխարհում 

առաջին կին դիվանագետը

կար Ադրբեջանի և Վրաստանի հետ։ Լուրջ խնդիրներ կային նաև Օսմանյան կայս
րության հետ հարաբերություններում։

Ի տարբերություն վերջինների՝ բարեկամական սերտ կապեր հաստատվեցին Հա
յաստանի ու Իրանի միջև։

Հակոբ Բագրատունի

Հայ-վրացական հարաբերությունները։ Նորան
կախ երկու պետությունների միջև բարեկամական հա
րաբերությունների հաստատմանը խոչընդոտում էին 
տարածքային խնդիրները։ Վրաստանը ձգտում էր տի
րանալու Ախալքալաքի և Բորչալոփ հայկական գա
վառներին։
Վրացական կողմի անզիջում կեցվածքի պատճառով 

պատերազմից խուսափել չհաջողվեց։ 1918 թ. հոկտեմ– 
բեր-նոյեմբևր ամիսներին վրացական իշխանություն
ները Լոռու, Ախալքալաքի և Ախալցխայի շրջաններում 
դիմեցին նախահարձակ գործողությունների։ Փակվե
ցին նաև Հայաստան մտնող ճանապարհները։
Հայաստանը դեկտեմբերի սկզբից դիմեց վճռական

քայլերի։ Կառավարության հրահանգոկ հայկական բանակային զորամասերը Դրոյի 
(Դրաստամատ Կանայան) հրամանատարությամբ անցան հակահարձակման և հա
մառ մարտերից հետո մինչև դեկտեմբերի վերջերը ազատագրեցին զինագրաված 
հայկական տարածքները։ Երկշաբաթյա պատերազմն ավարտվեց Անտանտի զինվո
րական ներկայացուցիչների միջնորդությամբ. 1918 թ. դեկտեմբերի 31-ին կողմերի 
միջև կնքվեց զինադադար։

1919 թ. հունվարի 9-17-ը Թիֆէիսամ գումարվեց հայ –վրացական հաշտության 
խորհրդաժողով։ Լոռին հայտարարվեց «չեզոք գոտի», Ջավախքը՝ վիճելի տարածք։ 
Վրաստանը վերաբացեց Հայաստան մտնող հաղորդակցության ուղիները։ Կողմերի 
միջև վերականգնվեցին բարեկամական հարաբերությունները։

1920 թ. աշնանը՝ թուրք ֊հայ կական պատերազմի ժամանակ, Վրաստանի առա
ջարկությամբ ժամանակավորապես վրացական զորքեր մտցվեցին «Լոռու չեզոք 
գոտի»։ Դրանով նախատեսվում էր կանխել թուրքական զորքերի մուտքը Լոռի, սա
կայն վրացական կողմը, խախտելով Հայաստանի հետ համաձայնագիրը, Լոռիում

Սերաստացի Սհւրադ

հաստատեց վրացական գեներալ֊նահանգապետու– 
թյուն։

Հայ ադրբեջանական հարաբերությունները։ 
Լարված էին Հայաստանի հարաբերությունները 
Ադրբեջանի հետ։ Վերջինս չհիմնավորված հավակնու
թյուններ ուներ Նախիջևանի, Շարուր֊Դարալագյազի 
(Վայոց Ձոր), Զանգեզուրի (Սյունիք), Ղարաբազի (Ար
ցախ) և հայկական այլ տարածքների նկատմամբ։ Դրան 
նպաստում էր նաև թուրքական զորքերի ռազմարշավը 
դեպի Բաքու, որը սկսվեց 1918 թ. հունիսի կեսերին։

Բաքվի և Ելիզավետպո|ի նահանգների հայությանը 
սպառնացող նոր տեղահանությունների ու կոտորած–

Գարեգին Նժդեհ 
(1886-1955)

«Երբեք առանց Սյունիքի՝ առանց 
Հաւ ա սւր անի աշխ արհագր ակ ա ն
այդ ուժեղ ողնաշարի, մեր ամբող
ջական հայրենիքը գոյություն ունե

նալ չի կարոդ»։

ների վաանգի գիտակցումը ստիպեց Բարկի Հայոց 
ազգային խորհրդին զբաղվել ինքնապաշտպանու
թյան կազմակերպմամբ։ Գլխավոր դերերում էին 
Համագաագը, Գրիգոր Կորզանովը (Ղորղանյան), 
գեներալ Հակոր Բագրատունին, Սերաստացի 
Սհւրադը, Սեպուհը և այլք։ Հերոսական ինքնա
պաշտպանության շնորհիվ տասնյակ հազարավոր 
հայերի հաջողվեց խուսափել կոտորածներից։ Այդու
հանդերձ, քաղաք ներխուժած թուրքական զորքերը 
և թուրք-թաթարական ուժերը 1918 թ. սեպտեմբերի 
կեսերին մտան Բաքու և կոտորեցին տեղի մոտ 
30 հազար հայերի։

Մուդրոսի զինադադարից հետո, երբ Թուրքիան 
հանեց զորքերը տարածաշրջանից, Բաքվում ամ
րապնդվեցին Մեծ Բրիտանիայի դիրքերը։ Անմիջա
պես բացահայտվեց բրիտանացիների ադրբեջանա– 
մետ քաղաքականությունը՝ պայմանավորված Բաքվի 
նավթի գործոնով։ Բրիտանացիների պահանջով 
նախ կասեցվեց Զանգեզուրից արցախահսւյությանն 
օգնության շտապող զորավար Անդրանիկի ջոկատի 
առաջխաղացումը դեպի Շուշի, իսկ 1919 թ. հունվարին Ադրբեջանի իշխանություն
ների կողմից Արցախի և Զանգեզուրի ժամանակավոր գեներալ-նահանգապետ նշա
նակվեց հայատյաց Խոսրով բեկ Սուլթանովդ

Հայկական մեկ այլ երկրամասի՝ Նախիջևանի կառավարումը բրիտանացիների 
համաձայնությամբ 1919 թ. գարնանից հանձնվեց Հայաստանին։ Սկսվեց հայ գաղթա
կանության վերադարձը հայրենի օջախներ։ Սակայն հայկական իշխանությունների 
նկատմամբ թշնամաբար տրամադրված թուրք-թաթարական բնակչությունը Ադրբե
ջանի և Թուրքիայի հովանավորությամբ դիմեց զինված խռովության։ 1919 թ. վերջին 
երկրամասը մեծ մասամբ հայաթափվեց։

1919 թ. վերջին և 1920 թ. սկզբին հայ ֊ադրբեջանական կռիվները նոր թափ ստա
ցան։ Նախիջհանի Գողթան գավառի Լւ Ղալիանի (Կապան) տարածաշրջանի ինքնա
պաշտպանությունն ամրապնդելու նպատակով դեռ 1919 թ. երկրորդ կեսին այստեղ էր 
ժամանել ռազմական և քաղաքական հմուտ գործիչ Գարեգին Նժդեհը։ Նրան շուտով 
հաջողվեց Զանգեզուրը վերածել ամուր պաշտպանված ամրոցի։

Արցախում լարված իրավիճակը խորանում էր։ 1920 թ. մարտին ադրբեջանական 
բանակը դիմեց լայնածավալ հարձակման, որի ընթացքում տեգի ունեցան Շուշիի և 
շրջակա հայկական գյուղերի բազմահազար անզեն բնակիչների ջարդեր։ Արցախին 
շուտով օգնության հասան զորավարներ Դրոյի և Նժդեհի զորամասերը։ Արց ւսխտ 

հայության 9-րդ համագումարը 1920 թ. ապրիչի 25-ին երկրամասը հռչակեց հայաս

տանի հանրապետության մաս։

Իրադրությունը երկրամասում կտրուկ փոխվեց ապրիլի վերջին։ Դա պայմանա
վորված էր տարածաշրջանում Խորհրդային Ռուսաստանի աշխուժացմանը և վերջի
նիս կողմից Ադրբեջանի խորհրդայնացմանը։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Բաթումի պայմանագիրը վերանայելու նպատակով ինչ քայլեր ձեռնարկեց Հայաս

տանի առաջին հանրապետությունը։
2. Երբ է սկսվել ՀՀ-ի դիվանագիտական կապերի հաստատման գործընթացը։ Ո՞ր 

երկ բների մայրաքաղաքներում էր ՀՀ-ն հիմնել դիկանագիտական ներկայացուց
չություններ։ Ո՞ր պետությունները Երևանում բացեցին դիվանագիտական ներկա
յացուցչություններ; Քարտեզի վրա ցույց տվեք այն պետությունները և դրանց մայ
րաքաղաքները, որտեղ ՀՀ-ն հիմնել էր դիվանագիտական ներկայացուցչություն
ներ, և այն երկրները, որոնք դիվանագիտական ներկայացուցիչներ ունեին Երևա
նում։

3.1918 թ. վերջին ինչու էին սրվել հայ-վրացական հարաբերությունները։ Ինչ ընթացք 
և ավարտ ունեցան նրանց միջև հակասությունները։

4. Որոնք Լին հայ-ադրբեջանական լարված հարաբերությունների պատճառները։ 
Ինչ ընթացք ունեցավ Արցախի, Զանգեզուրի և Նախիջևանի համար պայքարը։

ՔՆՆԱՐԿՄԱՆ ՀԱՐՑ
Ձեր կարծիքով ինչու էր Մեծ Բրիսւանիան Անդրկովկասում ադրբեջանամետ 

քաղաքականություն վարում։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Սուդրոսի զինադադար, հայ-վրացական 1918 թ. պատերազմ, «Լոռու չեզոք զուրի», զենե֊ 

րալ հակոր Բազրատանի, Նախիջևանի հայաթափում, Դարեցին Նժդեհ

§ 7-8. ՀԱՅԿԱԿԱՆ ՀԱՐՑԸ ՓԱՐԻԶԻ ԽԱՂԱՂՈՒԹՅԱՆ 
ԽՈՐՀՐՂԱԺՈՂՈՎՈԻՄ։ ՍԵՎՐԻ ՊԱՅՄԱՆԱԳԻՐԸ

Հայկական պատվիրակությունները Փարիզի խորհրդաժողովում։ Առաջին աշ
խարհամարտի արդյունքներն ամփոփելու նպատակով 1919 թ. հունվարի 18-ին Փա
րիզում սկսվեց խաղաղության խորհրդաժողովը։ Հայաստանի Հանրապետության 
կառավարությունը և արևմտահայերն առանձին պատվիրակություններ ուղարկեցին 
Փարիզ։ Առաջինը գլխակորում էր Ավետիս Ահարոնյանը, իսկ արևմտահայերի Ազ
գային պատվիրակությունը՝ Պողոս Նուբար փաշան։

Հայկական երկու պատվիրակությունները 1919 թ. փետրվարի 12-ին Փարիզում 
ստորագրեցին հայկական պահանջների համատեղ հուշացիր։ Դրանով պահանջ
վում էր ճանաչել Միացյալ Հայկական անկախ պետությունը, որը ներառելու էր Արև
մտյան Հայաստանի յոթ նահանգները, Կիւ իկիայի չորս գավառները, ինչպես նաև Հա
յաստանի Հանրապետությունը՝ ընդլայնված սահմաններով։ Առաջարկվում էր 
առնվազն 20 տարով դաշնակից պետություններից մեկին տալ Հայաստանի հովանա
վորության մանդատ։ Պահանջվում էր նաև պատժի ենթարկել հայկական ջարդերի 
կազմակերպիչներին, Թուրքիային պարտավորեցնել հատուցելու հայերի կրած վնաս
ները։

Միացյալ Հայաստանի հռչակումը։ Փարիզի խորհրդաժողովում և միջազգային 
ասպարեզում միասնաբար հանդես գալու անհրաժեշտությունը հրամայական էր 
դարձնում Միացյալ Հայաստանի հռչակումը։ Դրան էին ձգտում թե արևմտահայու
թյունը, թե արևելահայությունը։

1919 թ. փետրվարին Երևանում գումարված Արևմտահայերի 2-րդ համագումարը 
բանաձև էր ընդունել Միացյալ և ազատ Հայաստան հռչակելու մասին։ «Ամբողջա
կան Հայաստանի անկախության» մասին հայւոարարություն ընդունվեց նաև Պողոս 
Նուբարի նախաձեռնությամբ 1919 թ. փետրվար-ապրխին կայացած Հայոց
ազգային համագումարում։

1919 թ. մայիսի 28 ին' Հայաստանի անկախության հռչակման առաջին տարե
դարձի օրը, ՀՀ կառավարությունը հանդիսավոր պայմաններում ընդունեց «Միացյալ

Պողոս Նուբար
Ազգային պատվիրակության 

ղեկավար, ՀԲԸՄ-ի հիմնադիր

Հայաստանի անկախության հայտարարման ակտը»։ 
Պատմական այդ փաստաթղթում մասնավորապես 
նշվում էր. «հայաստանի կառավարությունը, համա 
ճայն բովանդակ հայ ժողովրդի միահամուռ կամքի և 
ցանկության, հայտարարում է, որ այսօրվանից Հա

յաստանի րաժան-բաժան մասերը մշտնջենապես մի

ացած են իբբև անկախ պետական միություն»։

հայկական հարցը Սան Ռեմոյի խորհրդաժողո– 
վամ։ Հայկական հարցի շուրջ միջազգային քննարկում
ները շարունակվեցին մեկ տարուց ավելի։ Հայաստանի 
մանդատի հավանական թեկնածու էր համարվում 
ԱՄՆ ն; 1919 թ. սեպտեմբերին տարածաշրջան գործուղ
վեց ամերիկացի գեներալ Զեյմս Հարբորդի գլխավո
րած պատվիրակությունը։ Այն առաջարկեց Հայաս

տանի և Այսրկովկասի համար սահմանել մեկ ընդհանուր ամերիկյան մանդատ։
1920 թ. հունվարին Փարիզում տեղի ունեցած ԱՄՆ-ի, Մեծ Բրիտանիայի, Ֆրան

սիայի, Իտալիայի Լւ ճապոնիայի ղեկավարների նիստը դե ֆակտո (փաստացի) ճա

նաչեց հայաստանի կառավարությունը։ Այդ երկար սպասված իրադարձությունը 
Երևանում տոնվեց մեծ հանդիսակորությամբ։

1920 թ. ապրիլին Իտալիայի Սան Ռեմո քադաքամ կայացած խորհրդաժողովում 
վերջնականապես մշակվեց Թուրքիայի հետ հաշտության պայմանագրի նախագիծը։ 
Այդ կապակցությամբ Սան Ռեմո էին հրավիրվել Ա. Ահարոնյանը և Պ. Նուբարը։ Դաշ– 
նակիցները թեև հավանություն տվեցին միացյալ հայկական պետության ստեղծ
մանը, սակայն հարցը շարունակում էին կապել ԱՄՆ-ի կողմից Հայաստանի ման
դատը ստանձնելու խնդրին։ Ուստի նման առաջարկով Սան Ռեմոյից դիմեցին ԱՄՆ-ի 
կառավարությանը և անձամբ ԱՄՆ նախագահ Վուդրո Վիլսոնին։ Վերջինիս, «որպես 
անկախ և անաչառ արբիտրի (իրավարարի)», առաջարկվում էր որոշել հայ֊թուրքա– 
կան սահմանի հարցը։ 1920 թ. ապրիլի 23-ին ԱՄՆ-ի կառավարությունը փաստացի 

Հայաստանի Հանրապետության 
պատվիրակությունր Ավետիս 

Ահարոնյանի գլխավորությամբ

ճանաչեց հայաստանի հանրապետությունը, իսկ 
նախագահ Վիլսոնը համաձայնեց ստանձնել իրա
վարարի առաքելությունը։ Սակայն հունիսի 1 ին 
ԱՄՆ-ի Սենատը մեըժեց հայաստանի մանդատը։

Սերի պայմանագիրը։ Սան Ռեմոյի խորհրդաժո 
գովի որոշումները դրվեցին 1920 թ. օգոստոսի 10-ին 
Փարիզի արվարձան Սերում Թուրքիայի հետ ստո
րագրված հաշտության պայմանագրի հիմքում։ 
Գլխավոր դաշնակից տերությունների հետ միասին 
պայմանագիրը ստորագրեց նաև Հայաստանը։ Սերի 
պայմանագրով Թուրքիան Հայաստանը ճանա–

հայկական երկու 
պա տ վիր ա կությու 1ւ հերը

չումէր ազատ և անկախ սլետություն։ Սահմանի վերջնական որոշումը հանձնարար
վում էր ԱՄ՜Ս նախագահին, իսկ կողմերը պարտավորվում է ին անվերապահորեն ըն
դունել միջնորդական իրավարար վճիռը։ Այսպիսոկ՝ կարծես իրականանում էր հայ 
ժողովրդի դարավոր երազանքը, իր արդարացի լուծումն էր ստանում Հայկական 
հարցը, ստեղծվելու էր Միացյալ և անկախ Հայաստան։

Սևրի պայմանագիրը, ցավոք, չվավերացվեց՝ մնալով որպես չիրագործված մի
ջազգային փաստաթուղթ։ Գլխակոր պատճառն այն էր, որ պայմանագիրը ստորա
գրած Թուրքիայի սուլթանական կառավարությունը երկրռւմ այլևս չուներ փաստա
կան իշխանություն, այն պատկանում էր Մուսթաֆա Քեմալի գլխավորած Սնկարայի 
կառավարությանը։ Վերջինս ոչ միայն չճանաչեց Սևրի պայմանագիրը, այլև դիմեց 
դիվանագիտական և ռազմական բոլոր միջոցներին՝ այն տապալելու համար։ Իսկ 
դաշնակից տերություններից ոչ մեկը ճնշում չգործադրեց քեմալականների վրա։

Այդուհանդևրձ, 1920 թ. նոյեմբերի 22-ին ԱՄՆ 
նախագահ Վիլսոնը հրապարակեց իր իրավարար 
վճիոր հայ թուրքական սահմանագծի վերաբերյալ 
Ըստ դրա՝ Միացյալ Հայաստանը պետք է ստանար 
Վանի և Բիթլիսի նահանգների երկու երրորդը, 
գրեթե ամբողջ էրզրումի (Կարին) նահանգը, Տրա֊ 
պիզոնի նահանգի մեծ մասը՝ ներառյալ նավահան
գիստը։ Ընդհանուր առմամբ այդ տարածքը կազմե
լու էր ավելի քան 90 հազար քաո. կմ։ Միավորվելով 
գոյություն ունեցող Հայաստանի Հանրապետության 
հետ, որի տարածքը 1920 թ. կեսերին կազմում էր 
շարք 70 հազար քաո. կմ, հայկական անկախ և միւս 
ցյալ պետությունը ստեղծվելու էր ավելի քան 160 հա–

ԱՄՆ նախագահ 
Վուդրո Վիլսոն

զար բառ. կմ ընդհանուր տարածքի, վրա՝ ելք ունենա– 
լով դեպի Սև ծով։

Ինչպես Սերի պայմանագիրը, այնպես էլ դրանից 
բխող՝ հայ-թուրքական սահմանի վերաբերյալ Վիլսոնի 
իրավարար վճիռը չիրագործվեցին։ Այդուհանդերձ, 
դրանք այսօր էլ գործնական նշանակություն ունեն, 
որովհետև Արևմտյան Հայաստանի նկատմամբ հայ ժո
ղովրդի իրավունքների միջազգային ճանաչումն են։

Իրադրությունը Կիլիկիայամ և կիլիկիահայու– 
թյանը։ Սևրի պայմանագրով Կիլիկիան չէր ներառվելու 
ստեղծվող հայկական պետության կազմում։ Սհւդրոսի 
զինադադարից հետո, երբ թուրքական զորքերը հեռա
ցան Կիլիկիայից, Վերջինս գրավեցին բրիտանական 

զորքերը և Արևելյան լեգեոնը։ Իսկ 1919 թ. նոյեմբերին նրանց փոխարինեցին ֆրան
սիական զորամասերը։

Ցեղասպանությունից մազապուրծ և տեղահանված կիլիկիահայերը խումբ-խումբ 
վերադարձան հայրենի օջախներ։ Արդեն 1920 թ. սկզրներին ամբողջ Կիլիկիայում 
ապրում էր ավելի քան 150 ՕՕՕ հայ։ Հնարավոր տարբերակ էր Ֆրանսիայի հովանա
վորությամբ ստեղծել Կիլիկիայի Ինքնավար Հանրապետություն։

Տեղի հայկական զինված ուժերի հիմքը կազմելու էր դեռևս 1916 թ. հոկտեմբերին 
ստեղծված Արևելյան լեգեոնը (Հայկական լեգեոն)։ Վերջինիս կազմում կարող էին 
ընդգրկվել միայն հայ ու արաբ կամավորներ, իսկ հրամանատարները պետք է լի
նեին ֆրանսիացիներ։ 1918 թ. աշնանը նրա կազմում կար ավև|ի քան 5000 զինվոր։

Ահրի պայմահագրի ստորագրումը, 1920 թ. օգոստոսի 10

Պալատը, որտեղ ստորագրվել է 
Սերի պայմանագիրը

Լեգեոնը փայլուն դրսևորել էր իրեն 1918 թ. սեպտեմբերի 19 ի Արաբայի ճակատա 
մարտում (Պաղեսւոին) և մարտի ելքը վճռել հօգուտ Անտանտի զորքերի։ Սհւդրոսի 
զինադադարից հետո լեգեոնը տեղափոխվեց Կիլիկիա և զբաղեցրեց երկրամասի 
ռազմավարական կարևոր կետերը։ Սակայն ֆրանսիական իշխանությունները հրա
ժարվեցին Կիլիկիային ինքնավարություն տալու մտադրությունից և 1920 թ. օգոսւոո– 
սին լուծարեցին լեգեոնը։

1920 թ. օգոստոսի 4 ին Աղանայում հայ ազգային քաղաքական ուժերը հռչակե

ցին Կիչիկիայի ինքնավարությունը։ Կազմավորվեց կառավարություն Միհրան Տա֊ 
մատյանի գլխակսրությամբ, որը, սակայն, ֆրանսիացիների միջամտությամբ շուտով 
լուծարվեց։

Կիլիկիահայերի համար |ուրջ սպառնալիք էր քեմալական շարժումը։ Քեմալա– 
կանները հայաբնակ Մարաշ ներխուժեցին 1920 թ. հունվարի կեսերին։ Կոտրելով 
հայության հերոսական դիմադրությունը և գրավելով քաղաքը՝ թուրքերը սրի քաշե
ցին մոտ 12 000 հայերի։ Փրկվածները՝ մոտ 8000 մարդ, ստիպված էին լքել հայրենի 
օջախները և տեղափոխվել Սիրիա։

Թուրքական կանոնավոր զորքերի դեմ կիլիկիահայության ինքնապաշտպանու– 
թյունն առավել կազմակերպված բնույթ կրեց հաճնում 1ն Այնթապում։

1921 թ. հոկտեմբերի 20-ին Անկարայում կնքվեց ֆրանս-թարքական պայմանա
գիր, որով հայաթափված Կիլիկիան հանձնվեց Թուրքիային։

Այսպիսով՝ կիլիկիահայությունը թեև հերոսական դիմադրություն ցուցաբերեց 
քեմալականնևրին, սակայն աջակցություն չստանալով Անտանտի երկրնևրից՝ 
հայրենազրկվեց և համալրեց Հայկական սփյուռքը։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Երբ և ինչու գումարվեց Փարիզի հաշտության խորհրդաժողովը։
2. Հայկական ինչ պատվիրակություններ էին մասնակցում խորհրդաժողովին; ով

քեր էին գլխավորում այդ պատվիրակությունները, և ինչ պահանջներ նրանք ներ
կայացրին։

3. Երբ է ընդունվել «Միացյալ Հայաստանի անկախության հայտարարման ակտը», 
գնահատեր այդ իրադարձությունը։

4. Երբ է Սան Ռեմոյում մշակվել Թուրքիայի հետ հաշտության պայմանագրի նախա
գիծը։ Հայկական կողմից ովքեր է՜ին մասնակցում այդ խորհրդաժողովին։ Երբ է 
ԱՄՆ-ի կառավարությունը փաստացի ճանաչել ՀՀ-ն. ինչ առաքելություն համա֊ 
ձայնեց ստանձնել Վ. Վխսոնը։

5. Երբ և ում միջև է ստորագրվել Սևրի պայմանագիրը։ Ներկայացրեք Սևրի պայմա
նագրի՝ Հայաստանին վերաբերող մասը։

6. Ինչ տեղի ունեցավ Կիլիկիայում Մուդրոսի զինադադարից հետո։ Ինչ գիտեք Արևել
յան լեգեոնի (Հայկական լեգեոն) մասին։ Երբ և որտեղ է հռչակվել Կիլիկիայի ինք
նավարությունը։ Ներկայացրեք կիլիկիահայությսւն մղած ինքնապաշտպանական 
կռիվները։ Ինչ արդյունք ունեցան դրանք։

ՔՆՆԱՐԿՄԱՆ ՀԱՐՑ
Ինչ նշանակություն ունեն Հայաստանի համար Սևրի պայմանագիրը և 

Վիլսոնի իրավարար վճիռը (օգտվեք նաև համացանցի նյութերից)։
http://zangak.am/api/qr/OICGX

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Փարիզի խորհրդաժողով, հայկական երկու պատվիրակություն, «Միացյալ Հայաստանի 

անկախության հայտարարման ակտ», Սան Ռեմո, Սեր, Վուդրո Վիլսոն, հայաստանի ման

դատ, Մերի պայմանագիր, Վ. Վիլսոնի իրավարար վճիո, Արևելյան լեգեոն (հայկական լե

գեոն), Արարացի ճակատամարտ, ինքնավար Կիլիկիա

ԼՐԱՑՈՒՑԻՉ ՆՅՈՒԹԵՐ
ՀՀ կառավարության «Միացյալ Հայաստանի անկախության հայտարարման 
ակար»
Հայաստանի ամբողջությունը վերականգնելու և ժողովրդի լիակատար ազատու

թյունն ու բարգավաճումն ապահովելու համար Հայաստանի կառավարությունը, հա
մաձայն բովանդակ հայ ժողովրդի միահամուռ կամքի և ցանկության, հայտարա
րում է, որ այսօրվանից Հայաստանի բաժան-րաժան մասերը մշտնջենապես միա
ցած են իբրև անկախ պետական միություն։ Ուղիդ մեկ տարի առաջ ռուսահայերի 
համագումարից ընտրված Հայոց ազգային խորհուրդը հայտարարեց իրեն Անդրկով– 

կապան հայկական գավառների բարձրագույն իշխանություն։ Ազգային խորհրդի 
կազմած կառավարությունն այդ քաղաքական ակտի մասին պաշտոնապես պետու
թյունների ներկայացուցիչներին հայտնելուց հետո՝ այս մեկ տարում, փաստորեն 
հաստատել է իր իշխանությունն Անդրկովկասի հայկական գավառներում։ 1919 թ. 
փետրվար ամսին Երեւան քաղաքում կայացած Արևմտահայ երկրորդ համագումարը 
հանդիսավոր կերպով հայտարարեց, որ նա Հայաստանը Միացյալ և անկախ է ճա
նաչում։ Այժմ Անդրկովկասում և Օսմանյան կայսրության սահմաններում գտնված 
պապենական հայկական երկրների միացման և անկախության այս ակտը կատարե
լով՝ Հայաստանի կառավարությունը հայտարարում է՜, որ Միացյալ Հայաստանի պե
տական ձևն է Ռամկավար հանրապետությունը, և որ ինքը հանդիսանում է Միացյալ 
Հայաստանի Հանրապետության կառավարությունը...

28 մայիսի, 1919 թ., ք. Երևան

Հայաստանի ազգային արխիվ, ֆոնդ 198, ցուցակ 1, գործ 4, թերթ 1

Հատված Սևրի 1920 թ. օգոստոսի 10-ի պայմանագրից
Հոդված 88. Թուրքիան հայտարարում է, որ ճանաչում է Հայաստանը ազատ Լւ ան
կախ պետություն, ինչպես դա արդեն արել են Դաշնակից տերությունները։

Հոդված 89. Թուրքիան և Հայաստանը, ինչպես և Բարձր պայմանավորվող կողմերը 
համաձայնում են Լ՜րզրումի, Տրապիզոնի, Վանի և Բիթլիսի վիլայեթներում Թուր
քիայի և Հայաստանի միջև սահմանազատումը թողնելու Ամերիկայի Միացյալ 
Նահանգների որոշմանը և ընդունելու ինչպես նրա որոշումը, նույնպեսև այն բոլոր 
միջոցառումները, որոնք նա կարող է առաջարկել Հայաստանին դեպի ծով ելք 
տալու և հիշյալ սահմանագծին հարող օսմանյան բոլոր տարածքներն ապառազ
մականացնելու վերաբերյալ։

Հոդված 90. Այն դեպքում, եթե, 89-րդ հոդվածի համաձայն, սահմանագիծը որոշելիս 
հիշյալ վիլայեթների ամբողջ տարածքը կամ նրա մի մասը հանձնվի Հայաստա
նին, Թուրքիան այսօր արդեն հայտարարում է, որ որոշման օրից սկսած՝ ինքը 
հրաժարվում է հանձնված տարածքի նկատմամբ բոլոր իրավունքներից Լւ իրա– 
վահիմունքներից:

Հար «Հայաստանը միջազգային դիվանագիտության և սովետական արտաքին քաղաքականության 
փաստաթղթերում (1828֊1923)» գրքի (Երևան, 1972, էջ 672֊683)

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆԿՈՒՄԸ

§ 9. ԱՌԱՋԻՆ ՀԱՆՐԱՊԵՏՈՒԹՅԱՆ ԱՆԿՈՒՄԸ
ԵՎ ԽՈՐՀՐԴԱՅԻՆ ԻՇԽԱՆՈՒԹՅԱՆ ՀԱՍՏԱՏՈՒՄԸ

Հայ ռուսական հաըարեըությունները։ ՀՀ դիվանագիտության կարևոր խնդիր 
ներից էր Ռուսաստանի հետ կապերի հաստատումը։ Այնտեղ խորհրդային իշխանու
թյան և նրա հակառակորդների միջև ընթացայ քաղաքացիական պատերազմի 
հետևանքով երկրի հարավում ու արևելքում առաջացել էին ոչ խորհրդային պետա
կան կազմավորումներ։ Վերջիններիս հետ հաստատվեցին բարեկամական հարա
բերություններ, իսկ Խորհրդային Ռուսաստանը չէր շտապում ճանաչել Հայաստանի 
անկախությունը՝ նրան համարելով Անտանտի դաշնակից։

1919 թ. ամռանը ծովակալ Ա. Կոլչակի գլխավորած Սիբիրի կառավարությանը կից 
հիմնվեց Հայաստանի դիվանագիտական ներկայացուցչություն։ Առավել սերտ էին 
Հայաստանի հարաբևրություննևրր գեներալ Ա. Դենիկինի իշխանության տակ 
գտնվող Ռուսաստանի հարավի պետական կազմավորումների հետ։ Այստեղ, ինչ
պես նաև Հյուսիսային Կովկասում հանգրվանևլ էին ցեղասպանությունից փրկված 
100 հազարից ավելի հայ գաղթականներ։

Ադրբեջանի խորհրդայնացումից (1920 թ. ապրիլի 28) հետո Խորհրդային Ռուսաս
տանի 11-րդ Կարմիր բանակի հրամանատարությունը վերջնագրեր ներկայացրեց 
Հայաստանի կառավարությանը՝ Ղարաբաղից և Զանգեզուրից հայկական զորքերը 
դուրս բերելու պահանջով։

Հայ-ռուսական հարաբերությունները կարգավորելու նպատակով 1920 թ. մայի
սին Մոսկվա գործուղվեց Հայաստանի պատվիրակությունը՝ ՀՀ Խորհրդարանի 
փոխնախագահ Լևոն Շանթի գլխավորությամր։ Կող֊ 
մերի հակադիր դիրքորոշումների պատճառով բանակ
ցություններն ընդհատվեցին։ Այդուհանդերձ, 1920 թ. 
օգոստոսի 10-ին Թիֆլիսում կողմերի միջև ստորա
գրվեց համաձայնագիր։ Ռուսաստանը ճանաչում էր 
Հայաստանի Հանրապետության անկախությունը, իսկ 
ՀՀ-ն համաձայնեց, որ Ղարաբաղը, Զանգեզուրը և 
Նախիջևանը ժամանակավորապես ռազմակալվեն 
խորհրդային զորքերի կողմից։

•Քեմալական շարժումը և Հայաստանը։ 1919 թ. կե 
սերից Թուրքիայի արևելյան շրջաններում ծավալվել էր 
Միլլի՝ ժողովրդական մի շարժում, որր ղեկավարի՝

Մաստաֆա Քեւհսլ

Վլադիմիր Լեհին

Թուրք– հայ կական

րազմ հայտարարելու քեմալական Թուրքիան հարձակվեց Հայաստանի Հանրապե
տության կրա։ Թուրքական զորքերի ընդհանուր թիվն անցնում Էր 50 հազարից։

Պատերազմի սկսվելուն պես Հայաստանում հայտարարվեց զինապարտների և 
պահեսւոազորայինների համընդհանուր զորակոչ։ Օգնության համար ՀՀ-ն դիմեց 
մեծ տերություններին, սակայն Մեծ Բրիտանիան, Ֆրանսիան, ինչպես նաև ԱՄՆ-ն 
որևէ գործնական քայլի չդիմեցին Հայաստանը պաշտպանելու համար։

Սեպտեմբերի 29-ին թուրքերը զավթեցիև Սարիղամիշն ու Կաղզվանը։ Այնու
հետև՝ ընդհուպ մինչև հոկտեմբերի վերջը, հայկական բանակին, որի հրամանա
տարն էր գեներալ Թովմաս Նազարբեկյանը, հաջողվեց համախմբվել և կասեցնել 
թուրքերի առաջխաղացումը։

Մեկ ամիս անց թուրքական զորքերը Կսւրսի ճակատում անցան հուժկու հարձակ
ման։ Հոկտեմբերի 30-ին Կարս քաղաքն իր անառիկ թվացող ամրոցով հանձնվեց

Սհւսթաֆա ՝Բեմալի անունով կոչվեց քեմալական։ 
Շարժման նպատակները ձևակերպում ստացան «Թուր

Լ քական ազգային ախտ» կոչվող փաստաթղթում։ Ըստ 
Տ4 դրա՝ քեմալականները ոչ միայն չհրաժարվեցին սուլ– 
Տ բանական և երիտթուրքական հայաջինջ քաղաքակա– 
3 նությունից, այլև դարձան դրա անմիջական ժառան– 
ա գորդները և շարունակողները։
/ Քեմալը 1920 թ. ապրիլին նամակով դիմեց բոլշևիկ

ների առաջնորդ Լենինին՝ առաջարկելով ռազմական 
դաշինք կնքել ընդդեմ «իմպերիալիստական Արև
մուտքի»։ 1920 թ. օգոստոսի 24-ին Սհսկվայում նախա 
ստորագրված «Սրտագին և անկեղծ բարեկամության 
մասին» պայմանագրով Ռուսաստանը ճանաչում էր 
«Թուրքական ազգային ուխտը» և պարտավորվում էր 
քեմալականներին մատակարարել զենք ու զինամթերք 

Լ (այդ զենքը շուտով կիրւսռվեց Հայաստանի և 
ԼՀ Հունաստանի դեմ)։
|Ա Քեմալա-բոլշևիկյան համագործակցությունն ամ– 
ր րապնդվեց 1920 թ. սեպտեմբերի սկզբին Բաքվում 
■՚ կայացած Արևելքի ժողովուրդն եր ի աոաջին համազու
նք մարում։ Դրան մասնակցում էր նաև Հայոց ցեղասպա

նության գլխավոր պատասխանատուներից էնվեր փա
շան։

Համագումարն առաջարկեց օգնել քեմալականնե– 
րին և Հայաստանի վրա նրանց ռազմարշավի միջոցով 
նպաստել վերջինիս խորհրդայնացմանը։

պատերազմը։ 1920 թ. սեպտեմբերի 23-ին առանց պսաւե–

Կարս

թուրքերին, գերի ընկան բազմաթիվ հայ զինվորներ 
և սպաներ։ Կարււի անկումը կանխորոշեց պատե
րազմում Հայաստանի պարտությունը։ Դրա 
պատճառներն էին ինչպես արտաքին (աշխարհաւ֊ 
քաղաքական) անբարենպաստ պայմանները, այն
պես էլ երկրի ներսում և բանակում բոլշևիկների 
ծավալած կազմալուծող գործունեությունը։ Սյուս 
կայ մից՝ իրենց բարձրության վրա չգտնվեցին Կարսը 
պաշտպանող հայ զինվորները և բանակի հրամա
նատարությունը, թույլ էր նրանց բարոյահոգեբանա– 
կան վիճակը։

Ալեքսանդրապոլի անկումից (նոյեմբերի 7) հետո 
Հայաստանի կառավարությունը շուտով ընդունեց 
զինադադարի թուրքական պահանջները։ Նոյեմբերի 

Դան/ւեչ Բեկ ՓիրամյաԱ

25 ին Ալեքսանդրապոլում
սկսվեցին թուրք֊հայկական հաշտության բանակցություններ։

Հայաստանի. խորհրդայնացումը։ Այս իրավիճակում Խորհրդային Ռուսաստանն 
սկսեց իրականացնել Հայաստանի խորհրդայնացման իր ծրագիրը։

ՀՀ իշխանությունների հետ բանակցություններ վարելու նպատակով Երևան ժա
մանեց Ռուսաստանի լիազոր ներկայացուցիչ Բորիս էեգրանի գլխավորած պատվի
րակությունը։ Հայ-ռուսական բանակցությունների արդյունքում նախաստորագրվեց 
արձանագրություն և կազմվեց դրան կից հաշտության պայմանագրի նախագիծ։ Սա
կայն պայմանագրի նախագիծը մերժվեց Ռուսաստանի խորհրդային ղեկավարու
թյան կողմից։

1920 թ. աշնան վերջին Հայաստանն այլևս ի զորու չէր դիմակայելու քեմա– 
լականների Լւ բոլշևիկների ճնշումներին։ Ռուսաստանի կառավարության նևրկայա֊

Սիմոն Վրացյան
Առաջին հա 1տապետությաԱ 

վերջին վարչապետը

ցուցիչները պահանջում էին «անմիջապես ընդունել 
խորհրդայնացումը»։

Երկրի համար ստեղծված ծանր իրավիճակը 
հանգեցրեց քաղաքական ճգնաժամի։ Արդյունքում 
ՀՀ կառավարությունը հրաժարական տվեց և Հա
յաստանի խորհրդարանի՝ նոյեմբերի 23-ի արտա
կարգ նիստում վարչապետ ընտրվեց Սիմոն Վրաց 
յանը։ Նրա գլխավորած կոալիցիոն կառավարու
թյունը գործեց ընդամենը մեկ տասնօրյակ։

Ռուսաստանի բոլշևիկյան կուսակցության կով
կասյան բյուրոյի կողմից Բաքվում ստեղծվել էր հա

յաստանի ռազմահեղափոխական կոմիտե (ՌհԿ) 
Սարդիս Կասյանի նախագահությամբ։ ՌՀԿ-ն 11-րդ 
կարմիր բանակի զորամասերի ուղեկցությամբ

նոյեմբերի 29-ին Ադրբեջանից մտավ ՀՀ տարածք՝ Քարվանսարա (այժմ՝ Իջևան)։ 
Այստեղից ՌՀԿ-ն իբր թե «ապստամբած ժողովրդի անունից» հռչակեց խորհրդային 
իշխանություն Հայաստանում։ Սակայն իրական իշխանափոխաթյանը տեղի 
ունեցավ Երևանում և խաղաղ ճանապարհով։

Դեկտեմբերի 1-ին ՀՀ խորհրդարանի, կառավարության և ՀՅԴ բյուրոյի միացյալ 
նիստում ընդունվեց խորհրդայնացման պահանջը։ ՀՀ կառավարության անդամներ 
Դրաստամատ Կանայանին և Համբարձում Տերտերյանին հանձնարարվեց համա 
պատասխան համաձայնագիր ստորագրել Բ. Լեգրանի հետ։ 1920 թ. դեկտեմբերի 
2-ին Երևանում ստորագրվեց հայ-ռուսական համաձայնագիր, որով Հայաստանը 
հայտարարվում է Սոցիալիստական Խորհրդային անկախ Հանրապետություն։

Առաջին հանրապետության վերջին կառավարությունը իշխանությունը խաղաղ լիո 
խանցեց Հայաստանի ՌՀԿ-ին։

Այսպիսով հայաստանի առաջին հանրապետությունն իր տեղը զիջեց երկրորդը 
համարվող հայաստանի Սոցիաչիստական Խորհրդային իւետագայում հայկական 
Խորհրդային Սոցիալիստական) հանրապետությանը։

Երևանի հայ-ռուսական համաձայնագրի ստորագրումից և Հայաստանի 
խորհրդայնացումից մի քանի ժամ անց՝ դեկտեմբերի 2-ի, լույս 3-ի գիշերը, հհ 
նախկին կառավարության պատկ իրակությունը Ալեքսանդրապոլում սւոորա– 
գրեցթուրք-հայկական հաշտության պայմանագիր։ ճիշտ է, պատվիրակությունն 
այլևս դև յուրե իրավունք չուներ այն ստորագրելու, սակայն արեց նման քայլ։ Դրա 
պայմանները նվաստացուցիչ էին հայկական կողմի համար։ Ըստ պայմանագրի՝ 
հայ-թուրքական սահմանն անցնելու էր Ախուրյան և Արարս գետերի հունով, Հայաս
տանը կորցնելու էր շուրջ 21 000 քառ. կմ. տարածք։ Կարոց էր ունենալ միայն 1500 
հոգուց բաղկացած զորք։ Պայմանագրի համաձայն՝ թուրքական կառավարությունը 
Հայաստանին սպառնացող արտաքին կամ ներքին վտանգի դեպքում՝ վերջինիս կա– 

ռավաըության խնդրանքով, զինված օգնություն էր տրամադրելու նրան և իրավունք 
էր ստանալու «ռազմական միջոցներ ձեռք առնել Հայաստանում»։

Սակայն Երևանի 1920 թ. դեկտեմբերի 2 ի հայ֊ռուսական համաձայնագիրը Հա
յաստանի խորհրդային իշխանություններին իրավական հիմք տվեց չճանաչելու 
Ալեքսանդրապոլի պայմանագիրը, որը ստորագրման իսկ պահից օրինական չէր։

Այսպիսով աշիւարհաքաղաքական և ներքին դժվարին պայմանների պատճառով 
անկում ապրեց Հայաստանի առաջին հանրապետությունը։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Ինչու Խորհրդային Ռուսաստանը չէր շտապում ճանաչել ՀՀ֊ի անկախությունը։ Երբ

և ինչու Մոսկվա մեկնեց Շանթի գլխավորած պատվիրակությունը։ Երր և որտեղ է 
ստորագրվել հայ֊ռուսական համաձայնագիրը, գնահատեր այն։

2. Ո՞րն էր քեմալական շարժման նպատակը։ Ինչ զարգացում ունեցան քեմալա֊ 
բոլշևիկյան հարաբերությունները։

3. Երբ է սկսվել թուրք֊հայկական պատերազմը, ինչ ընթացք և ավարտ ունեցավ այն։ 
Ձեր կարծիքով ինչու Հայաստանը պատերազմում պարտվեց։

4. Ո՞վ էր Բորիս Լեգրանը։ Փորձեք ինքնուրույն ներկայացնել Հայաստանի 
խորհրդայնացման բոլշևիկյան Ռուսաստանի «սցենարը»։

5. Երր է կազմվել Առաջին հանրապետության վերջին կառավարությունը, ով էր այն 
գլխավորում։

6. Երբ է Հայաստանի ռազմահեղափոխական կոմիտեն մտել Հայաստան, ով էր այն 
գլխավորում։ Ինչ քայլի դիմեց նա։

7. Երբ է խորհրդայնացել Հայաստանը, ինչպես դա կատարվեց։ Ներկայացրեք և մեկ
նաբանեք Երևանի համաձայնագիրը։

8. Երբ է ստորագրվել Ալեքսանդրապոլի պայմանագիրը։ Համառոտ ներկայացրեք 
դրա բովանդակությունը։ Ինչու ենք ասում, որ Ալեքսանդրապոլի պայմանագիրն 
անօրինական էր։

ՔՆՆԱՐԿՄԱՆ ՀԱՐՑ
Ձեր կարծիքով Հայաստանի առաջին հանրապետությունը կարող էր խուսափել 

խորհրդայնացումից։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Թիֆլիսի հայ֊ռուսական համաձայնագիր, քեմալական շարժում, Սհւսթաֆա Քեմալ, 

«Թուրքական ազգային ախտ», Արևելքի ժորլովոտդների առաջին համագումար, Հայաս

տանի ռազմահեղափոխական կոմիտե, Սարդիս Կապան, Հայաստանի Սոցիալիստական 
Խորհրդային Հանրապետության (ՀՍԽՀ), Բորիս Լեդրան, Երևանի հայ֊ռուսական համա

ձայնագիր, Ալեքսանդրապոլի պայմանադիր, Առաջին հանրապետության անկում

ԼՐԱՑՈՒՑԻՉ ՆՅՈՒԹԵՐ
Արևելքի ժողովուրդնեբի առաջին համագումարի (1920 թ. սեպսւեմբերի 1-8, 
Րաքու) կողմից կազմավորված՝ Արևելքի ժողովուրդնեբի Քարոզչության և 
գործողության խորհրդի նախագահության սեպաեմբերի 17-ի 
«Եզրակացությունից»
Ամեն գնով և հրատապ օգնել Թուրքիայում մարող ազգայնական շարժմանը, ... 

դրան հնարավոր է հասնել միայն թուրքական ազգայնական զորքերի հետ դաշին
քում Հայաստանի վրա հարձակման միջոցով։ ... Թուրքական զորքերը կսկսեն հար
ձակումը Հայաստանի վրա, իսկ մենք մեր ամբողջ մամուլով և հրապարակայնորեն 
Եվրոպայում ահավոր աղմուկ կբարձրացնենք հայ թուրքական նոր կոտորածների և 
դրանք մեկընդմիշտ դադարեցնելու անհրաժեշտության մասին, իսկ այդ կոտորած
ներին վերջ տալու պատրվակով մեր զորքերը կմտնեն Հայաստան, ... որտեղ կհաս
տատվի խորհրդային իշխանություն։ ...

Արևելքում հեղափոխությունը փրկելու համար անհրաժեշտ են խորհրդային զոր
քերի անհապաղ հարձակումը Հայաստանի ւ|րա և Հայաստանում խորհրդային կար
գերի հաստատումը։

Հայաստանի ազգային արխիվ, ֆ. 113, ց. 3, գ. 7, թթ. 1-2 հ դարձերես, 3

ՀՀ կառավարության 1920 թ. հոկտեմբերի 1 ի՝ Հայաստանի քաղաքացիներին 
ուղղված դիմումից՝ Հայրենիքը պաշտպանելու համար սրբազան կռվի ելնելու 
մասին
Քաղաքացիներ, օրերը պատմական են, հիշեցեք 1918-ի օրերը, միտ բերեք Սար

դարապատն ու Ղարաքիւիսեն, նոր հերոսությունների հրավեր է կարդացվում։ Ի զեն, 
քաղաքացիներ, ի զեն, անվարան և առավել քան երբեք ինքնավստահ։ ...

Ի զեն, քաղաքացիներ, դեպի ռազմաճակատ, դեպի հաղթանակ։
Հայաստանի ազգային արխիվ, ֆ. 200, ց. 1, գ. 625, թ. 33

1920 թ. դեկտեմբերի 2-ին Երևանում «ՌՍԴԽՀ լիազոր ներկայ ացուցչի և
Հայաստանի կառավարության միջև» ստորագրված համաձայնագրից

Հոդված 1. Հայաստանը հայտարարվում է Սոցիալիստական Խորհրդային անկախ 
Հանրապետությ ուն:

Հոդված 2. Մինչև Հայաստանի խորհուրդների համագումարի հրավիրումը կազմա
վորվում է ժամանակավոր ռազմահեղափոխական կոմիտե, որին անցնում է ամ
բողջ իշխանությունը Հայաստանում։ ...

Հոդված 4. Հայկական բանակի հրամանատարական կազմը չի ենթարկվում որևէ 
պատասխանատվության այն գործողությունների համար, որոնք կատարել է բա
նակի կազմում մինչև Հայաստանում խորհրդային իշխանության հռչակումը։

Հոդված 5. Դաշնակցության և Հայաստանի մյուս սոցիալիստական կուսակցություն
ների անդամները չեն ենթարկվելու որևէ բռնության՝ կուսակցություններին պատ
կանելության համար։

«Գործող պայմանագրերի ժողովածու», Մոսկվա, 1922, 1\“ 79, էչ 14-15, ռուսերեն

ԱՌԱՋԻ՜Ն ԲԱԺՆԻ ԱՄՓՈՓՈՒՄ

1. Հայաստանի առաջին հանրապետության հռչակումը հայոց պատմության Նորա
գույն ժամանակաշրջանի կարևորագույն իրադարձություններից է, որը հայ ժո
ղովրդի մղած փառահեղ մարտերի արդյունքն է՜։ Վերականգնվեց վադուց կորսված 
անկախ պետականությունը։

• Ներկայացրեք ռազմաքաղաքական իրավիճակը, որում ստեղծվեց Հայաստանի 
Հանրապետությունը։

• Իրք է հռչակվել Հայաստանի առաջին հանրապետությունը։

• Ո՞վ էր ՀՀ-ի առաջին վարչապետը։

• Ինչու ենք Արամ Սանակյանին համարում Առաջին հանրապետության հիմնադիր։

2. ՀՀ-ի հռչակումից հետո ստեղծվեցին իշխանության բարձրագույն մարմինները։ 
Հետագայում ընդունվեցին ՀՀ-ի պետական խորհրդանիշները՝ դրոշը, օրհներգը և 
զինանշանը։ Նորաստեղծ պետության առաջնահերթ խնդիրն էր մարտունակ բա
նակի ստեղծումը։ Բանակի ձևավորմանը ամբողջացավ հայկական նորաստեղծ 
պետականո ւթյ ո ւն ը:

• Որոնք էին ՀՀ-ի իշխանության բարձրազողն մարմինները։

• Ինչու էր անհրաժեշտ մարտունակ քանակի գոյությունը։

• Որոնք էին ՀՀ-ի պ ե տակ ան իւ որ հր դ ա նիշ ն երր:

• Վերհանեք անկախ պետականության վերականգնման պատմական նշանակությունը։

3. Պատմական դժվարին ժամանակների ծնունդ լինելու պատճառով ՀՀ-ի սոցիալ– 
տն տեսական դրությունը խիստ ծանր էր։ Դժվարին կացությունից դուրս գալու 
նպատակով ՀՀ կառավարությունը մի շարք արտակարգ միջոցառումներ ձեռնար
կեց։ Չնայած ներքին ու արտաքին անբարենպաստ պայմաններին՝ զարգանում էր 
դպրոցական գործը, կրթամշակութային կյանքը։ ՀՀ-ն ժողովրդավարական պե
տություն էր և այդ առումով՝ ժամանակի ամենաառաջադիմականներից մեկը 
աշխարհում։ Երկրռւմ ազատորեն գործում էին տարբեր կուսակցություններ և հա
սարակական կազմակերպություններ։ Հայաստանի ներքին դրությունն ապակա
յունացնում էին դրսից հրահրվող թուրք-թաթարական խռովությունները և 
բոլշևիկյան ելույթները։ Սակայն նույնիսկ այդ պայմաններում ՀՀ կառավարու
թյունը միայն ծայրահեղ դեպքերում էր զենքի դիմում։

• Ոնչ միջոցառումներ ձեռնարկեց ՀՀ կառավարությունը երկրի սոցիալ֊տնտեսական 
վիճակը բարելավելու ուղղությամբ։ Ոնչ ներդրում ունեցան հայ բարերարները։

• Նշեք փաստեր, որոնք վկայում են, որ ՀՀ-ն ժողովրդավարական պետության էր։

• Ոնչ հետևանքներ ունեցավ բոլշևիկների Մայիսյան ապստամբությունը։

4. Իր գոյության կարճ ժամանակաշրջանում ՀՀ-ն դիվանագիտական հարաբերու
թյուններ հաստատեց մի շարք երկրների հետ։ Դրանցից մի քանիսի հետ նրա հա
րաբերությունները | արված բնույթ էին կրում։ Սերի պայմանագրով Թուրքիան 
Հայաստանք ճանաչում էր անկախ և ազատ պետություն։

• Ո՞ր երկրների հետ Լարված հարաբերություններ ուներ ՀՀ-ն. ինչու։

• էտը է կնքվել Սերի պայմանադիրը. որքան էր կազմերս ՀՀ-ի տարածքը՝ ըստ այդ 
պայմանագրի և Վ. Վիլսոնի իրավարար վճռի։

• Վերհանեք Սերի պայմանագրի և վիչսոնյան իրավարար վճռի նշանակությունը 
այսօրվա ՀՀ֊ի համար։

5. Խորհրդային Ռուսաստանը չէր հաշտվում Անդրկովկասի (Այսրկովկաս) կորստի 
հետ և միջոցներ էր փնտրում այ՜ս կրկին իր ազդեցության ոլորտում ներառելու 
համար։ Քաղաքական անբարենպաստ իրադրությունը ՀՀ-ին ստիպում էր հարա
բերությունները բարելավել Խորհրդային Ռուսաստանի հետ։ Միաժամանակ, 
համագործակցելով բոլշևիկյան Ռուսաստանի հետ և իրականացնելով Հայաս
տանի անկախ պետության դեմ ուղղված դավադիր համատեղ ծրագիրր՝ քեմալա– 
կան Թուրքիան 1920 թ. աշնանը պատերազմ սանձազերծեց ՀՀ-ի դեմ։ Հայկական 
բանակն ի զորու չեղավ կասեցնելու թշնամու առաջխաղացումը, և ՀՀ կառավա
րությունը երկիրը վերջնական կործանումից փրկելու նպատակով հարկադրված էր 
իշխանությունը խաղաղ ճանապարհով հանձնել բոլշևիկներին։

• Ձեր կարծիքով ինչու տեղի ունեցավ քեմալա-րոԼշևիկյան մերձեցում։ 1ծւչ հետևանքներ 
ունեցավ այն Առաջին հանրապետության համար։

• Երբ և որ համաճայնագրով ՀՀ կառավարությունը վայր դրեց իր լիազորությունները և 
իշխանությունը հանՏնեց բոլշևիկներին։

• Արդյոք անխուսափելի էր Հայաստանի խորհրդայնացումը, ինչու։

ԽՈՐՀՐԴԱՅԻՆ ՀԱՅԱՍՏԱՆԸ 
ԵՎ ՀԱՅԿԱԿԱՆ ՍՓՅՈՒՌՔԸ 
1920-1945 ԹԹ.

ԳԼՈՒԽ
IV

§ 10. ԽՈՐՀՐԴԱՅԻՆ ՎԱՐՉԱԿԱՐԳԻ ՀԱՍՏԱՏՈՒՄԸ։ 
ՓԵՏՐՎԱՐՅԱՆ ԱՊՍՏԱՄԲՈՒԹՅՈՒՆԸ

Իշխանության նոր. մարմինների ստեղծումը։ 1920 թ. դեկտեմբերի 6 ին 
Քարվանսարայից Սրման հասավ ՀՍԽՀ ռազմահեղափոխական կոմիտեն՝ Ա Կսայանի 
նախագահությամբ։ Մինչև Հայաստանի խորհուրդների համագումարի հրավիրումը 

ՌՀԿ-Ն ստանձնեց երկրի իշխանության ղեկը։
Հանրապետությունում ձևավորվեցին գործադիր 

իշխանության կենտրոնական նոր մարմիններ՝ 
ժողովրդական կոմիսարիատներ։ Օրենսդիր, ինչ
պես նաև իշխանության տեղական գործադիր մար
միններ էին հեղափոխական կոմիտեները (հեղկոմ
ներ)։ Դրանք նշանակովի էին և ժամանակավոր։ Պե
տության կառավարման համակարգում կարևոր 
դեր էր հատկացվում ներքին գործերի ժողկոմատին 
և Արտակարգ հանձնաժողովին (ռուս.՝ Չեկա — լ1բշՅ– 
տւսսաաաւ ճօատշավ։
Ռազմական կոմունիզմի քաղաքականություն։ 

Ծանր էր երկրի սոցիալ-տնտեսական դրությունը։ 
Նոր իշխանությունները երկրում կիրառեցին ռազմական կոմունիզմի քաղաքակա
նություն։ Սա միջոցառումների համակարգ էր, որում կենտրոնականը ւտսրենմաս 
նատրումն էր։ Դրա էությունն էր բնակչության արտադրած կամ ունեցած՝ պետու
թյան կողմից «ավելցուկ» համարվող հացահատիկի և այլ մթերքների ու ապրանք
ների բռնագրավումը՝ հիմնականում Կարմիր բանակի պահանջները րավարարելու 
նպատակով։ Տեղական հեղկոմները դիմեցին բնակչության, առաջին հերթին՝ գյու
ղացիության ունեցվածքի կամայական բռնագրավմանը։ Դրանք ուղեկցվում էին 
դժգոհողների և անհնազանդների ձերբակալություններով։

Նոր իշխանությունները պետականացրին մասնավոր բանկերը, գործարանները, 
խանութները, հոգևոր հաստատություններին պատկանող կրթամշակութային օջախ
ները, ինչպես նաև երկրի բնական հարստությունները։

Խախտելով դեկտեմբերի 2-ի համաձայնագրի պայմանները՝ խորհրդային 
իշխանությունը Հայաստանի նախորդ կառավարության, խորհրդարանի, ազգային 
կուսակցությունների անդամների և հայկական բանակի սպաների նկատմամբ գոր
ծադրեց քաղաքական հետապնդումներ և բռնություններ։ 1920 թ. դեկտեմբեր և

Սաթփս Կապան 
Հայաստանի ՌՀԿ նախագահը

ՀԱՅԱՍՏԱՆԻ ՍՈՑԻԱԼԻՍՏԱԿԱՆ 
ԽՈՐՀՐԴԱՅԻՆ ՀԱՆՐԱՊԵՏՈՒԹՅՈՒՆԸ 
1920-1922 ԹՎԱԿԱՆՆԵՐԻՆ

Կարմիր բանակի մարւրիկներր Երևանում

1921 թ. հունվար ամիսներին հայկական բանակից հեռացվեց և երկրից աքսորվեց 
ավելի քան 1ՕՕՕ սպա և զինծառայող։ Աքսորվածների թվում էին գեներալներ Թ. Նա– 
զարբեկյանը, Մ. Սիլիկյանը, Ա. Բեյ-Մամիկոնյանը և ուրիշներ։ ՀՍԽՀ Կարմիր բա
նակի հրամանատարի պաշտոնից ազատվեց Դրոն։ 1921 թ. հունվարին մի խումբ հայ 
սպաների հետ նա պարտադրված լքեց Հայաստանի սահմանները։

Հայկական բանակի սպաների աքսորից հետո բռնություններն ավելի սանձար
ձակ դարձան։ 1921 թ. հունկարի վերջին ձերբակալկեցին ՀՀ նախկին վարչապետներ 
Հ. Քաջազնունին ևՀ. Օհանջանյանը, նախկին խորհրդարանի անդամներ Ն. Աղբալ– 
յանը և Լ. Շանթը, զորահրամանատարներ Համազասպ Սրվանձտյանր, Նիկոլայ 
Ղպսլանյանը և այլք։ Վերջին երկուսը տասնյակ այլ քաղբանւոարկւալների հետ միա
սին սպանվեցին բանտում։

Փետրվարյան ապստամբությունը։ Հայաստանում իրականացվող բռնությունների 
դեմ ընդվզեցին ժողովրդական լայն զանգվածները։ 1921 թ. փետրվարի 16-ին սկսվեց 
ապստամբություն, որն արագ ընդգրկեց Հայաստանի 
կ ենտրոնական շրջանները՝ Գառնին, Կոտայքը, Վայոց 
Ձորը, Ապարանը և այլն։ Ապստամբները ընղհանուր 
հրամանատար գնդապետ Կուռո (Սարեն) Թարխան 
յանի, խմբապետեր Մարտիրոսի, Սմբատի և այլոց 
գլխավորությամբ փետրվարի 18-ին մտան մայրաքա
ղաք Երևան։ ՀՍԽՀ պետական և կուսակցական մար
միններն իրենց հավատարիմ փոքրաթիվ զորամա
սերի ուղեկցությամբ «Ազատամարտ» ու «Վարդան 
Զորավար» զրահագնացքների պաշտպանության 
ներքո նախօրոք լքել է՜ին քաղաքը հ հեռացել դեպի 
Ղամարլու (Արւոաշատ) — Վեդի-Բասար (Արարատ)։

Ալեքսանդր Սյասնիկյան 
ՀՍԽՀ ժողկոմխորհի առաջին 

նախագահը

Հաղթանակած ապսաամբության արդյունքում, 
որի ընդհանուր ղեկավարությունը ստանձնել էր Հայ 
հեղափոխական դաշնակցությունը, Երևանում 
ստեղծվեց իշխանության նոր մարմին՝ Հայրենիքի 
փրկության կոմիտե (ՀՓԿ)՝ Սիմոն Վրացյանի նա
խագահությամբ։ Կոմիտեի առաջին իսկ հրամաննե
րով ազդարարվեց Հայաստանում խորհրդային իշ
խանության տապալման և բոլոր բոլշևիկներին ձեր
բակալելու մասին։ Միաժամանակ Երևանի և այ| 
վայրերի բանտերից ազատվեցին բոլշևիկների կող
մից կալանված և խոշտանգված հարյուրավոր մար
դիկ։

Ապստամբների և խորհրդային զորքերի միջև 
ռազմական գործողությունների առաջին շրջանն ըն 
թանում էր կողմերի փոփոխակի հաջողություննե
րով։ Փետրվարի վերջերին՝ Վրաստանի խորհրդայ
նացումից հետո, կարմիրբանակային հիմնական զո

րամասերը վերադարձան Հայաստան, Լւ ապստամբների դրությունը կտրուկ փոխվեց։
1921 թ. մարտի 25 ից 11-րդ Կարմիր բանակի զո

րամասերն անցան հարձակման և ապրիլի 2-ին 
մտան հրեան. Ավելորդ զոհեր չտալու նպատակով 
ապստամբները մայրաքաղաքում ցույց չտվեցին դի
մադրություն և նահանջեցին դեպի Սյունիք, որտեղ 
ամրացած էին Գարեգին Նժդեհի զինված ուժերը։

Այսպիսով՝ Փետրվարյան ապստամբությունն 
ավարտվեց պարտությամբ։ Խորհրդային իշխանու
թյան վերահաստատումը Հայաստանում անխուսա
փելի էր, քանի որ նրա թիկունքին կանգնած էր

Սարդիս Լակաշին (Սրապիոնյան) Խորհրդային Ռուսաստանը։
Ապստամբությանը, սակայն, սթափեցնող ներ

գործություն ունեցավ խորհրդային իշխանությունների վրա, ստիպեց հանդուրժող 
լինել և ճկուն գործել։ Հայհեղկոմի 1921 թ. ապրիլի 24-ի հրամանով ապստամբության 
բոլոր մասնակիցներին՝ ներառյալ ղեկավարներին, շնորհվեց համաներում։ Վճռա
կան քայլեր ձեռնարկվեցին երկրի սոցիալ-տնտեսական դրությունը բարելավելու 
ուղղությամբ։

Խորհրդային իշխանությունը ամրապնդելու նպատակով 1921 թ. գարնանը Ռու
սաստանի կոմկուսի կենտկոմի որոշմամբ ՀՍԽՀ գործուղվեցին խորհրդային փորձա
ռու պետական կուսակցական գործիչներ՝ ԱԼեքսանդր Սյասնիկյանի և Սարդիս Լու 
կաշինի (Սրապիոնյան) գլխավորությամբ։ Մայիսի 21-ին Հայհեղկոմր վերակազմա– 

վորվեց ՀՍԽՀ ժողովրդական կոմիսարների խորհրդի։ Ա. Սյասնիկյանը նշանակ
վեց ժողկոմխորհի նախագահ և միաժամանակ ռազմական գործերի ժողկոմ։ Ս. Լու֊ 
կաշինը դարձավ ՀՍԽՀ ժողովրդական տնտեսության խորհրդի (ԺՏԽ) նախագահ Լւ 
ընտրվեց ՀԿ(ր)Կ կենտկոմի քարտուղար։ Հայաստանում կարճատև (շուրջ մեկ տարի) 
գործունեության ընթացքում նշանավոր գործիչ Ա. Սյասնիկյանին հաջողվեց հասա
րակությանը համախմբել և մղել խաղաղ աշխատանքի։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. ՀՍԽՀ ռազմահեղափոխական կոմիտեն երբ ժամանեց Երևան և ստանձնեց իշխա

նությունը։ Ներկայացրեք իշխանության նոր համակարգը։
2. Ինչու և երբ ՀՍԽՀ ում կիրառվեց ռազմական կոմունիզմի քաղաքականությունը, 

ինչ դրսևորումներ և հետևանքներ ունեցավ այն։ Քաղաքական ինչ բռնություններ 
գործադրվեցին և ում նկատմամբ։ Գնահատեք ռազմական կոմունիզմի քաղաքա
կանությունը։

3. Երբ և ինչու բռնկկեց Փետրվարյան ապստամբությունը։ Ովքեր գլխավորեցին այն։ 
Իշխանության ինչ նոր մարմին ստեղծվեց։ Ներկայացրեք ապստամբության ըն
թացքն ու ավարտը։ Որոնք էին ապստամբության պարտության պատճառները։ 
Ինչ նշանակություն ունեցավ Փետրվարյան ապստամբությունը։

4. Ինչ փոփոխություններ տեղի ունեցան ՀՍԽՀ ղեկավար մարմիններում 1921 թ. գար
նանը։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Արտակարգ հանձնաժողով (Չեկա), ռազմական կոմունիզմ, ւգարենմասնատրում, հայրե

նիքի փրկության կոմիտե (ՀՓԿ), Աէեքսանդր Սյասնիկյան, Մարգիս Լակաշին (Սրապիոնյան), 
ՀՍԽՀ ժողովրդական կոմիսարների խորհուրդ, ՀՍԽՀ ժողովրդական տնտեսության խոր

հուրդ (ԺՏԽ)

4 Հայոց պատմություն — 9-1

51 VՕՈ 107 12.02.2021, 11:23



քւրտքօճ հէէթտ: //օոԱոտ .Ոփհէու15^օո^քաոք/ոոց\\7

§ 11-12. ՀՍԽՀ ՏԱՐԱԾՔԱՅԻՆ ՀԻՄՆԱԽՆԴԻՐՆԵՐԸ

«Լոռու չեզոք գարու» և Ջավաիւքի հիմԽսիւնղիրը։ Հայաստանի խորհրդայնա
ցումից հետո «Լոռու չեզոք գոտին» շարունակում էր բռնազավթված մնալ Վրաս
տանի կողմից։ «Լոռու չեզոք գոտու» խնդիրը հայտնվել էր Խորհրդային Ռուսաս
տանի ուշադրության կենտրոնում։ Վերջինիս համար հրատապ էր դարձել նաև 
Վրաստանի խորհրդայնացումը։
Վրացական իշխանությունների դեմ Լոռիում կազմակերպվեց ապստամբություն, 

որը սկսվեց 1921 թ. փետրվարի 11-ի լույս 12-ի գիշերը։ Ապստամբներին շուտով օգնու
թյան հասան ռուսական Կարմիր բանակի զորամասերը։ Համառ մարտերի արդյուն
քում «չեզոք գոտին» ազատագրվեց։ 1921 թ. փետրվարի 25-ին Կարմիր բանակի զորա
մասերը մտան Թիֆլիս, և շուտոկ խորհրդային կարգեր հաստատվեցին ամբողջ 
Վրասւոանում։

Հայ-կրացական մեկ այլ տարածքային վեճի առարկա էր Զավախքի խնդիրը։ 1921 թ. 
հունիսի 25-27-ը Թիֆլիսում հրավիրված Անդրկովկասի հանրապետությունների ներ
քին սահմանների որոշման հանձնաժողովի նիստում Հայաստանի միակ ներկայացու
ցիչ Ա. Բեկզադյանն առաջարկեց, ի թիվս Լոռու և Լեռնային Ղարաբաղի, ՀԱԽՀ-ին մի
ացնել նաև Ախալքալաքի գավառը։ Առաջարկը, սակայն, կտրականապես մերժվեց 
հանձնաժողովի ադրբեջանցի և վրացի ներկայացուցիչների, ինչպես նաև հանձնաժո
ղովի նախագահ, Ռուսաստանի ներկայացուցիչ Սերգեյ Կիրովի կողմից։

Հայ-վրացական սահմանազատման մասին վերջնական համաձայնագիրը ստո
րագրվեց 1921 թ. Նոյեմբերի 6-ին Թիֆչիսում ՀՍԽՀ ժողկոմխորհի նախագահ 
Ա. Սյասնիկյանի և Վրաստանի հեղկոմի նախագահ Պ. Մդիվանու կողմից։ Լոռին, բա
ցառությամբ շրջանի հյուսիսի հայկական մի խումբ գյուղերի, մնում էր Խորհրդային 
Հայաստանին, իսկ Ջավախքն անցնում էր Վրաստանին։

Տ եասր ահ Ջա վ աիւքից

Գաբեգիե Նժդեհին նվիրված 
հուշ ա հ ա մալ իրը Կա պ ա նու մ, 

քանդակագործ՝ Գ. Գ1ւորգյա1ւ

Զանգեզուրի, Լեռնային Ղարաբաղի և Նախիջևանի հիմնախնդիրը։ Տարած
քային սահմանազատման հարցերում խոր հակասություններ գոյություն ունեին 
Ադրբեջանի հետ։ Հայաստանի խորհրդայնացման կապակցությամբ Խորհրդային 
Ադրբեջանի հեղկոմը դեռևս 1920 թ. նոյեմբերի 30-ին հանդես էր եկել «Լեռնային 
Ղաըաբադը, Զանգեզուրր և Նախիջևանը Խորհրդային հայաստանի հանրապե

տության մաս ճանաչելու» հայտարարությամբ։ Սակայն Ադրբեջանը հետագայում ոչ 
միայն հրաժարվեց իր այդ արդարացի որոշումից, այլև գործի դրեց հնարավոր բոլոր 
միջոցները հայկական երկրամասերն Ադրբեջանին բռնակցելու համար։
Հայաստանի խորհրդայնացումից հետո Զանդեզուրը մի որոշ ժամանակ պահպա֊ 

նեց իր ինքնուրույնությունը։ 1920 թ. դեկտեմբերի 25-ին Սյունիքի Տաթևի վանքում 
հրավիրված համազանգեզարյան I համագումարը երկրամասը հռչակեց «Ինքնա
վար Սյունիք»։ Սյունիքի սպարապետ նշանակվեց ինքնապաշտպանական ուժերի 
գլխավոր հրամանատար Գաըեգին Նժդեհը։

Փետրվարյան ապստամբությունը ճնշելուց հետո խորհրդային զորամասերը շարժ
վեցին դեպի Սիսիան ու Գոթիս։ Տաթևում հրավիրված համազանգեզուրյան II համա
գումարը 1921 թ. ապրիլի 27 ին Ինքնավար Սյունիքը հռչակեց «Լեռնահայաստան»։ 
Սյն միավորում էր արդեն |իու|ին ազատագրված Սյունիքի և Վայոց Ձորի երկրամա
սերը։ Շուտով հունիսի 1-ին, Լեռնահայաստանը վերանվանվում է հայաստանի 
հանրապետություն։ Ս. Վրացյանը դառնում է վարչապետ, իսկ Նժդեհը պահպա
նում է զինվորական նախարարի և սպարապետի պաշտոնները։

Անցնելով հարձակման՝ խորհրդային ուժերը հունիսի վերջին գրավեցին Սիսիանը։ 
Նժդեհը Գորիսից նահանջեց Ղափան (այժմ՝ Կապան)։ Շարունակելով հարձակումը՝ 
Կարմիր բանակի զորամասերը հուլիսի 2-ին մտան Գորիս, մի քանի օր անց՝ Ղա
լիան, ապա՝ Մեղրի։ Այսպես Զանգեզուրը խորհրդայնացվեց։

Նժդեհը մի քանի հազար փախստականների հետ անցավ Արաքսի աջ ափը, հաս
տատվեց Իրանում, ապա տեղափոխվեց Բուլղարիա։ Հայաստանում գտնվելու վեր
ջին օրերին Հայհևղկոմին հղած հուզական նամակում Նժդեհը զգուշացնում էր, որ

Ալեքսանդր Բեկգսւդյան

ինքն ընդմիշտ չի հեռանում Լեռնահայասս՜ւանից, այլ 
կվերադառնա, եթե «Երևանի փոխարեն Բաքուն լինի 
Սյունիքի հողի վրա արք դնողը»։ Սյսպիսով Գարեգին 
Նժդեհի գլխավորած հերոսական պայքարի շնորհիվ 
երկրամասը մնաց ՀՍԽՀ անբաժան մասը։

Քանի դեռ Զանգևզուրն անկախ էր, Լեռնային Ղարա– 
բաղի հարցը կարծես լուծվում էր Խորհրդային Հայաս
տանի օգտին։ Ռուսաստանի կոմկուսի կովկասյան բյու
րոյի 1921 թ. հունիսի 3-ի որոշմամբ ՀՍԽՀ կառավարու
թյունը հայտարարեց «Լեռնային Ղարաբաղի՝ Հայաս
տանին պատկանելության մասին»։

Լեռնային Ղարաբաղի խնդիրը քննարկվեց Ռուսաս 
տանի կոմկուսի կովկասյան բյուրոյի պլենումում։ 1921 թ. հուլիսի 4-ի նիստում, որին 
մասնակցում էր նաև Ի. Ստալինը, քվեարկությամբ ընդունվում է արդարացի որո 
շում՝ Լեռնային Ղաըաբաղը ՀՍԽՀ-ին թողնելու մասին։ Ռրոշմսւնը, սակայն, դեմ է 
արտահայտվում Խորհրդային Ադրբեջանի ժողկոմխորհի նախագահ Ն. Նսւրիմսւ– 
նովը։ Հաջորդ օրը՝ հուլիսի 5-ին, կովկասյան բյուրոյի արտահերթ նիստը հօգուտ 
Ադրբեջանի վերանայում է Ղարաբաղի հարցի վերաբերյալ նախորդ օրը կայացրած 
որոշումը։ Անարդարացիորեն որոշվում է Լեռնային Ղարաբաղը մտցնել Ադրբեջանի 
կազմ՝ նրան տալով մարզային ինքնավարություն՝ Շուշի կենտրոնով։

Սյսպիսով՝ հուլիսի 5 ի անօրինական որոշմամբ ոտնահարվեցին Լեռնային Ղա 
րաբաղի շուրջ 95 տոկոսը կազմող հայ բնակչության իրավունքները, անտեսվեցին

Խորհրդային Հայաստանի շահերը։ Ահա թե ինչու Հայաստանի կոմկուսի կենտկոմը 
1921 թ. հուլիսի 16-ին սխալ համարեց Ղարաբաղյան հարցի վերաբերյալ կովկասյան 
բյուրոյի որոշումը և բողոքեց դրա դեմ։

Միայն երկու տարի անց՝ Խորհրդային Հայաստանի ղեկավարության և արցախա– 
հայության հետևողական ջանքերի շնորհիվ, 1923 թ. հուլիսի 7-ին Լեռնային Ղարա– 
բաղին տրամադրվեց ինքնավար մարզի կարգավիճակ, այն էլ՝ Լեռնային Ղարա
բաղի մի մասում։ Այդուհանդերձ, ԼՂԻՄ-ի կազմավորումը հնարավորություն տվեց 
արցախահայությանը խորհրդային տարիներին առավել կազմակերպված դիմա
կայել Ադրրեջանի կողմից հայերի հանդեպ վարվող խտրական քաղաքականու
թյանը։

Ի տարբերություն Զանգեզուրի և Լեռնային Ղարաբաղի՝ Հայաստանի խորհրդայ
նացման պահին Նախիջևանի մարզում տիրող դրությունը նպաստավոր չէր հայկա
կան կողմի համար։ Մոսկվայի և Կարսի 1921 թ. խորհրդա-թուրքական պայմանագրե
րով Նախիջևանը դուրս մնաց ՀՍԽՀ սահմաններից։

Հայկական տարածքների հարցը Մոսկվայի և Կարսի 1921 թ. պայմանագրե
րում։ Տարածաշրջանում ստեղծված աշխարհաքաղաքական իրադրությունը հրա
տապ էր դարձրել խորհրդա-թուրքական խորհրդաժողովի հրավիրումը։ Խորհրդային

ՀՍԽՀ ՏԱՐԱԾՔԱՅԻ՜Ն 
ԿՈՐՈՒՍՏՆԵՐԸ 1921-1936 ԹԹ.

© Թ-բիյիսի

Հայաստանի Հանրապետության սահմանների 1920 թ. մայիսին

Հայաստանի ԱհյՀ սահմանները 1921 թ. երկրորդ կեսիս 

Հայաստանի ՍԽՀ ււսւհմաննհբը 1956 թ.

Հայկական Գանձակի տարածքը՛ րոնազավ|տված մուսավաթականների կողմից և 
1920 թ. րոնակցված Խորհրդային Ադրրեջանին

Միութենական այ| տյունների սահմաններր 1936 թ.
ՌԿ(բ)Կ կավբյուրոյի պլենումի 7. 07. 1921 թ. որոշմւսմբ երաստանին զիջված 
Ախւս|իա|աքփ (Ջավւսխր) և Խրամի (Ծա|կա) գավաօնև|ւի տարածիր

1923 թ. կազմավորված ԼՂԻՍ՜-ի սահմաններր 
Սուրմալոփ ցավա ո ի սահմանը Կար սի մարզի հետ

Մոսկվայի 16-03. 1921 թ. ւզայմանազրովբեմալական Թուրքիային 
զիջված Կար սի մարզի և Սուրմալոփ գավառի տարածքը

Նույն պայմանագրով Հայաստանից խյված ու Արլրթնջանի խնսւմակայությանր 
տրված Նախիջևանի, Շարաբի և Սսւդարւսկի տարածքի

Նույն պայմանազրով Վրւսստանի ՍԽՀ-ից 
բեմ սղական Թուրքիային զիջված տարածքը

ՌԿ(թ)Կ կավթյուրո|ի պ|ենումի 5. 07. 1921 յո. որոշմամր Հայաստանից իդվւսծ և 
Ադրրեջանին րոնակցվսւծ Լեռնային Ղարարազի (Արցախ) տարածիր

6. 11. 1921 թ. միջպետական համաձայնազր ով Վրաստանին զիջված 
Լոռու նախկին «չեզոք գոտոէ» հյասիսարևևյյան հատվածը

1922—1936 բք. Աևդըդաշնուբյան Կենտգործկոմի տարթեր որոշումներով 
ԱդթբնջանիՕ զիջված տարածքներ

(8) երևան Մայրաքաղաքներ

Փ Նախիջևան հուրհրւյային Սոցիալիստական Ինքնավար Հանրապետության մայրաքաղաք

• ւհոեփանակերսւ 1.3.Ի1Լ—ի Սարզկևնտրոն

Օ Կարս Այլ բնակավայրեր

□
Ջ

□
□

Ռուսաստանը նախատեսել էր խորհրդաժողովին Խորհրդային Հայաստանի և 
Ադրբեջանի ներկայացուցիչների մասնակցությունը։ Հայկական պատվիրակությունը՝ 
Ալեքսանդր Բեկզադյանի գլխավորությամբ , 1921 թ. հունվարի երկրորդ կեսին ուր հոր
վեց Մոսկվա՝ իր հետ վերցնելով փաստագրական նյութերի մեծ փաթեթ։ Դրանցով 
հիմնավորվում էր հայկական կողմի այն մոտեցումը, որ ՀՍԽՀ կազմում պետք է լի

նեին 1920 թ. թուրք հայկական պատերազմի նախօրեի դրությամբ Հայաստանի 
Հանրապետությանը պատկանող տարածքները։ Սակայն թուրքական կորմի ջանքե
րով հայկական պատվիրակությանը չթույլատրվեց մասնակցել խորհրդաժողովին, 1ւ 
այն հայտարարվեց երկկողմ՝ ռուս-թուրքական։

Սհսկփսյի ռոա֊թուբքական պայմանագրի կնքումը

Ռուս-թուրքական բանակցությունների արդյունքում 1921 թ. մարտի 16-ին 
Սոսկ վայ ում ստորագրվեց «Ռուս-թուրքական բարեկամության և եղբայրության» 
պայմանագիր. Ըստ պայմանագրի՝ թուրք-հայկական սահմանն անցնելու Էր Ախուր
յան և Արտքս գետերով՝ Թուրքիային թողնելով Կարսի մարզը, ինչպես նաև Սուրմա– 
լոփ գավառը (հայերի սրբազան Մեծ Արարատ լեռով), որը երբեք թուրքական 
պետության կազմում չէր եղել։ «Նախիջևանի մարզը» ինքնավար տարածքի կարգա
վիճակով փոխանցվեց Խորհրդային Ադրբեջանի խնամակալությանը՝ պայմանով, որ 
վերջինս դա չի զիջելու մի երրորդ պետության (այսինքն՝ Հայաստանին)։

Մոսկվայի խորհրդաժողովում հայկական շահերի ոտնահարման կապակցու
թյամբ հայկական պատվիրակությունը 1921 թ. ապրիլի 15-ին բողոքի հուշագիր ներ
կայացրեց Ռուսաստանի բոլշևիկյան իշխանություններին, սակայն ապարդյուն։

Սյսպիսով քեմալա-բոլշևիկյան գործարքով Հայաստանից իւլվեց և Թուրքիային 
ու Խորհրդային Սդրբեջանին նվիրաբերվեց հայկական տարածքների դգալի մասը։ 
Ա՛չ Խորհրդային Ռուսաստանը և ոչ էլ քեմալական Թուրքիան որևէ իրավասություն 
չունեին առանց հայկական կողմի մասնակցության տնօրինելու հայկական տարածք
ների հարցը։ Բացի դրանից՝ բոլշևիկյան Ռուսաստանը և քեմալական Թուրքիան այդ 
պահի դրությամբ դեռևս միջազգային ճանաչում չունեին։ Հետևաբար, հայ ֊թուրքա
կան տարածքային սահմանազատմանը վերաբերող՝ 1921 թ. մարտի 16-ի պայմա
նագրի դրույթներն օրինական չէին։

1920 թ. վերջից քեմալականների կողմից զինագրավված էր Ալեքսանդրապոլ ի գա
վառը։ Թուրքերը, սակայն, չէին շտապում հեռանալ այնտեղից։ Միայն խորհրդային 
կողմի սպառնալից պահանջով 1921թ. ապրիլի 22–/ւն նրանք վերջնականապես լքե–

ցին հայկական գավառը։ Թուրքական ռազմակա
յանը աղետալի հետևանքներ ունեցակ հայ բնակչու
թյան համար։

Մոսկվայի պայմանագրի համաձայն՝ պետք է 
գումարվեր թուրք-անդրկովկասյան սահմանա
զատման հարցով խորհրդաժողով։ (1րոշվեց այն 
հրավիրել Կարսում։ Ռուսաստանի կոմկուսի կով
կասյան բյուրոյի միջոցով հրահանգվեց խստորեն 
պահպանել Մոսկվայի պայմանագրի շրջանակները, 
«ոչ մի դեպքում թույլ չտալ Կովկասի հանրապետու
թյունների մեկուսի ելույթները»։

Խորհրդաժողովի առնչությամբ ՀՍԽՀ կառավա
րությունը առաջարկում էր Նախիջևանի մարզի 
խնամակալությունը հանձնել Խորհրդային Հայաս
տանին, իրեն տրամադրել Օլթիի և Կաղզվանի հան
քավայրերի, Կողքի աղահանքերի շահագործման 
իրավունքը։ Առաջ քաշվեց նաև Թուրքիայի և Հայաս
տանի միջև ազատ առևտրի, արևմտահայ գաղթա
կանների՝ հայրենի օջախները վերադառնալու, 
նրանց կրած վնասների հատուցման, Թուրքի այում 
հայ բնակչության հավասար իրավունքների և այլ 
հարցեր։ Այսպիսով' Խորհրդային Հայաստանի իշ– 
իւանությանները, ի հակադրության Մոսկվայի պայ

մանագրի դրույթների, կարճում էին հանդես գալ ոչ 
միայն որպես հայկական տարածքների պահանջա

տեր, աքև արևմտահայերի իրավունքների պաշտ

պան։

Կարսի խորհրդաժողովը կայացավ 1921 թ. սեպ
տեմբերի 26-ից մինչև հոկտեմբերի 13-ը։ Հայկական 
պատվիրակությունը, որի նախագահն էր ՀՍԽՀ 
արտգործժողկոմ Ասքանագ Սհավյանը, թուրքերին 
առաջարկեց Խորհրդային Հայաստանին վերա
դարձնել միջնադարյան մայրաքաղաք Անիի ավե
րակները, Կողբի աղահանքերը և այլն։ Սակայն 
թուրքական պատվիրակությունը որևէ զիջման 
չգնաց։

Մի կողմից՝ Հայաստանի, Ադրբեջանի ու Վրաս
տանի խորհրդային հանրապետությունների, մյուս 
կողմից՝ Թուրքիայի միջև 1921 թ. հոկտեմբերի 13-ին

ԱսքաԱազ ՍհավյաԱ
ՀՍԽՀ արտաքին գործերի 

ժող ովրդա կա ն կո մի ս ար

Կարսում ստորադրվեց պայմանադիր։ Դրանով 
գրեթե նույնությամբ վերահաստատվեց մարտի 16-ի 
մոսկովյան պայմանագրով որոշված հայ –թուրքա
կան սահմանը։

Խորհրդային Հայաստանը թեև պարտադրված 
ստորադրեց Կարսի պայմանադիրը, սակայն հայ
կական կողմը առիթը րաց չէր թողնում իր դժգոհու– 
թյունր հայտնելու համար։ Փաստաթուղթը ստորագ
րած Լ1. Մռավյանընշելէ. «Մենքչենք կարող երրևիցե 
հրաժարվել հողային պահանջներից, որոնք մեզ 
համար անհրաժեշտություն են, մեր կենսունակու

թյան և ապրելու կարելիության առաջին պայմանը»։
Սյսպիսով՝ ՀՍԽՀ սահմանների որոշման հարցում 

Խորհրդային Ռուսաստանի ղեկավարությունն ան
տեսեց հայ ժողովրդի շահերը։ 11չ միայն Արևմտյան, 
այլև Արևելյան Հայաստանի տարածքների զգալի 
մասը դուրս մնաց Խորհրդային Հայաստանի սահ
մաններից։

Արտաքին կապերը։ Խորհրդայնացումից հետո՝ 
մինչև Անդրդաշնության և ԽՍՀՄ կազմավորումը, 
Հայաստանն ուներ ինքնիշխան պետության կարգա 
վ իմակ և իրականացնում էր արտաքին քաղաքական 

և դիվանագիտական գործունեություն։ 1921-1922 թթ. ՀՍԽՀ արտաքին գործերի ժող
կոմատը ղեկավարել են Ա. Բեկզադյանը և Ա. Մռավյանը։

Խորհրդային Հայաստանը միջպետական հարաբերություններ ու առևտրատնտե
սական կապեր էր հաստատել խորհրդային հանրապետությունների, արտասահ
մանյան մի շարք երկրների, այդ թվում՝ իր անմիջական հարևաններ Թուրքիայի և 
Իրանի, նաև միջազգային տարբեր կազմակերպությունների հետ։
ՀՍԽՀ բնակչությանը մեծ ծավալների մարդասիրական օգնություն կին տրամադ

րում հանրապետությունում իրենց գործունեությունը շարունակող' Մերձավոր Արևել
քում ամերիկյան (Ամերկոմ) և անգլիական (Ահգլկոմ) նպաստամատույց կոմիտեները։

Արտաքին օգնության կազմակերպման գործում նշանակալի դեր կատարեց 1921 թ. 
սեպտեմբերին Երևանում հիմնված Հայաստանի օդնության կոմիտեն (ՀՕԿ), որի 
առաջին նաիւադահն էր Հովհաննես Թումանյանը։

Անդրդաշնության և ԽՄՀՄի ստեղծումից հետո խորհրդային ազգային հանրապե
տությունների, այդ թվում՝ Հայաստանի ինքնուրույն արտաքին գործունեությունը 
առավելագույնս սահմանափակվեց։

Ոլորեն Հարդինգ

Ամերկոմր Հայաստանում պահում 
էր 69 որբանոց, մի քանի տասնյակ 
հանրակրթական հ արհեստադոր 
ծական դպրոցներ։ ՀՍԽՀ իշխա
նությունները բարճր էին քնահա
տում այդ փաստը, պատահական 
չէ, որ Ա. Սխանիկյանր 1922 թ. մա
յիսի 10-ին հայ ժողովրդի անունից 
շնորհակալական բաց նամակ ուղ
ղեց ԱՄՆ նախագահ Ոլորեն Հար֊ 

դինգին։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Տաըածքային-սահմանային ինչ չլուծված խնդիրներ իր ժառանգել Խորհրդային 

Հայաստանը։ Հանգամանորեն ներկայացրեք և մեկնաբանեք Խորհրդային Հա
յաստանի՝ Լոռու և Ջավախքի խնդիրների լուծման ուղղությամբ իրականացրած 
քաղաքականությունը և արդյունքները։

՚2. Ներկայացրեք Զանգեզուրի ինքնապաշտպանության ընթացքը, որն էր այդ հերո
սամարտի պատմական նշանակությունը։ Ներկայացրեք Գ. Նժդեհի պատմական 
կերպարը։

3. Ինչպիսի ընթացք ունեցակ Լեռնային Ղարաբաղի խնդիրը 1920 թ. վերջին և 1921 թ. 
ընթացքում։ Ձեր կարծիքոկ ինչու Սդրբեջանը և Ռուսաստանը հետ կանգնեցին 
իրենց սկզբնական մոտեցումներից հ անտեսեցին հայ ժողովրդի իրավունքներն 
ու շահերը։

4. Ներկայացրեք և լուսաբանեք Մոսկվայի և Կարսի պայմանագրերը։ Կազմեք և 
լրացրեք այդ պայմանագրերի համեմատության աղյուսակ։

5. Փորձեք հիմնավորել, որ Մոսկվայի և Կարսի պայմանագրերի՝ Հայաստանին 
վերաբերող դրույթները օրինական չէին։

6 Ո՞ր երկրների հետ էր դիվանագիտական կամ առևտրային հարաբերություններ 
հաստատել ՀՍԽՀ–ն։ երբ է հիմնվել ՀՕԿ֊ը, և հւ| էր նրա առաջին նախագահը։

ՔՆՆԱՐԿՄԱՆ ՀԱՐՑ
Ձեր կարծիքով որոնք էին ՀՍԽՀ սահմանների որոշման հարցում Խորհրդային 

Ռուսաստանի ղեկավարության ոչ հայանպաստ քաղաքականության պատճառները։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
«Ինքնավար Սյունիք», «Լեռնահայաարան», Ալեքսանդր Բեկգադյան, Ասքանազ Սհավյան, 

«Ռոա֊թարքսւկան բարեկամության և եղբայրության» Մոսկվայի 1921 թ. պայմանագիր, Կարսի 
թուրք֊անդրիովկասյան պայմանագիր, Հայաստանի օգնության կոմիւրե (ՀՕԿ)

57

§ 13. ԽՈՐՀՐԴԱՅԻՆ ՀԱՅԱՍՏԱՆԸ ԱՆԴՐԴԱՇՆՈԻԹՅԱՆ 
ԵՎ ԽՍՀՄ֊Ի ԿԱԶՄՈՒՄ

ՀՍԽՀ 1922 թ. դրոշը

ՇՇԲծ

Խորհրդային Հայաստանի 
զինանշանը։ Հեղինակներ' 
Մ. Սարյան հ Հ. Կոջոյաև

հՍԽՀ առաջին Սահմանադրության ընդունումը։ Խորհրդային իշխանության 
ամրապնդումից հետո հեղկոմներին փոխարինեցին տեղական իշխանության ընտ
րովի մարմինները՝ խորհուրդները՛. ՀՍԽՀ խորհուրդն երի առաջին ընտրությունները 
տեղի ունեցան 1921 թ. դեկտեմբերին։

Դրանից հետո՝ 1922 թ. հունվարի 30-ից փետրվարի 4-ը, կայացակ ՀՍԽՀ խոր 
հարդ ներ ի առաջին համազամարր։

Համագումարում ընդունվեց ՀՍԽՀ առաջին Սահմանադրությունը։ Դրանում 
նշվում է՜ր, որ հանրապետությունում ամբողջ իշխանությունը պատկանում է բանվոր
ների, գյուղացիների և կարմիրբանակայինների պատգամավորների խորհուրդներին։

Երաշխավորվում էին աշխատավորների հավա
սար իրավունքները՝ անկախ ազգությունից ու դա
վանանքից։ Աշխատանքը պարտադիր պարտակա
նություն էր համարկում բոլորի համար՝ «ով չի աշ 
խատա մ, նա չի ուտում» սկզբունքով։

Սահմանադրությունն ամրագրում էր խոսքի, մա 
մուլի, ցույցերի և աղ ազատություններ, սակայն 
իրականում դա կրում էր ձևական բնույթ։ Եկեղեցին 
անջատվում էր պետությունից, իսկ դպրոցը՝ եկեղե
ցուց, սահմանվում էր անվճար կրթություն ստանա
լու իրավունք։ Մտցվում էր պարտադիր զինվորա
կան ծառայություն։

Սահմանադրության առանձին հոդվածով հաս
տատվում էին հանրապետության պետական 
խորհրդանիշները՝ զինանշանը և դրոշը։ ՀՍԽՀ զի 
նանշանի վրա պատկերված էին Մեծ և Փոքր Արա
րատները։

Անդրդաշնության կազմավորումը և ՀՍԽՀ-ն։ 
Անդրկովկասի խորհրդային հանրապետություն
ների՝ Հայաստանի, Վրաստանի և Ադրբեջանի փոխ
հարաբերությունները կարգավորելու անհրաժեշ

տություն էր առաջացել։ Երկրամասի «կոմունիստ ընկերներին» 1921 թ. գարնանը նա
մակ հրահանգով դիմել էր Խորհրդային Ռուսաստանի ժողկոմխորհի նախագահ 
Վ. Լենինը։ Նա առաջ էր քաշում խորհրդային հանրապետությունների միջև տնտե
սական և ռազմաքաղաքական սերտ դաշինք հաստատելու գաղափարը։ Միավոր 
ման Ճ1ւ ընտրվեց խորհրդային դաշնությունը։ Նրա կազմում հանրապետությունները 
պահպանելու էին իրենց ինքնիշխանությունը։

Գործընթացը, սակայն, հարթ չէր։ Դիմադրու
թյուն էր ցուցաբերում Վրասւոանի կոմկուսի դեկա 
վարության մի մասը։ Վերջինս հանդես էր գալիս 
հանրապետությունների իրական անկախությունը 
պահպանելու, նրանց միջև երկկողմ պայմանագ
րային հարաբերություններ հաստատելու առաջար
կությամբ։ Վրացական կողմի այս դիրքորոշման դեմ 
անզիջում պայքար ծավալեց Ռուսաստանի կոմ– 
կուսի վերնախավը։

Հայաստանի իշխանությունները կողմ էին 
Անդրկովկասյան դաշնության (Սնդրդաշնություն) 
ստեղծմանը։

1922 թ. մարտի 12-ին /Յ՜/ւֆչ/րսամ՚հրավիրված՝ Հա
յաստանի, Վրաստանի և Ադրբեջանի լիազոր ներկա
յացուցիչների խորհրդաժողովը հաստատեց 
Սնդրդաշնություն կազմելու մասին միութենական 
պայմանագիրը։ Ստեղծվեց Անդրկովկասի Խորհրդա
յին Սոցիալիստական Հանրապետությունների 
Դաշնային Միությունը (ԱԽՍՀԴՄ)։ Վերջինս, սա 
կայն, կարճ գոյատևեց։ 1922 թ. դեկտեմբերի 10-13-ը 
Բաքվում հրավիրված՝ Անդրկովկասի խորհուրդ 
ների առաջին համագումարում այն վերափոխվեց 
Անդրկովկասի Խորհրդային Դաշնային Սոցիալիս

տական Հանրապետության (ԱԽԴՍՀ)։ Խորհրդային 
Հայաստանը, Վրաստանը և Սդրբեջանը այսուհետ 
հանդես էին գալու որպես մեկ հանրապետություն։
ԽՍՀՄ-ի ստեղծումը և Հայաստանը։ 1922 թ. 

երկրորդ կեսից ՌԿ(բ)Կ կենտկոմը վճռական քայ
լեր ձեռնարկեց խորհրդային բոլոր հանրապետու
թյունների հետ Ռուսաստանի միջպետական փոխ 
հարաբերությունները կարգավորելու համար։ Այդ 
նպատակով ստեղծվեց հանրապետությունների 
ներկայացուցիչներից կազմված հատուկ հանճնա 
ժողով։ Օգոստոսի վերջին քննարկման ներկայաց
վեց հանձնաժողովի փաստացի ղեկավար Իոսիֆ 
Մտայինի մշակած նախագիծը։ Ըստ դրա՝ Հայաս
տանը, Սդրբեջանը, Վրաստանը, Բելոռուսիան և 
Ուկրաինան մտնելու էին ՌՍԴԽՀ ի կազմի մեջ՝ ինք
նավար հանրապետության կարգավիճակով։

Օր Լ 1ԽՕՏ

« ւ%> սէ ».ևսա<
01 1*ՍԱՈ«ձ

« աէահէ աաւս
• I* 1էէ« էԱՕււ;

էւ* IV**

ԽՍՀՄ կազմավորման մասին 
Հոչակազրի աոաջին էջը

Հչյհ».<..«ր^
, /.■ –Հ"՜^

ԽՍՀՄ Միութենական պայ
մանագրի վերջին էջը' 
ստոր ագրարյան ն երո վ

Նախագիծը սաացավ «Սգւսզինյան ինքնավարացման ծրագիր» անվանումը։ Սա
կայն դրա դեմ հանդես եկավ Վ. Լենինը։ Նա առաջարկեց հանրապետությունների 
միավորումն անցկացնել այլ հիմքի վրա. բոլորին, այդ թվում՝ Ռուսաստանին, միա
վորել նոր պետության մեջ՝ պահպանելով հանրապետությունների ինքնիշխանու
թյունը և միությունից դուրս գալու իրավունքը։

1922 թ. հոկտեմբերի 6-ին ընդունվեց նոր նախագիծ, որով նախատեսվում էր 
գոյություն ունեցող խորհրդային հանրապետություններից Տնավորել Խորհրդային 
Սոցիալիստական Հանրապետությունների Միություն։
ԽՍՀՄ կազմավորման հարցն իր վերջնական լուծումը ստացավ 1922 թ. դեկտեմ

բերի 30 ին Մոսկվայում։ Խորհրդային Ռուսաստանի, Ուկրաինայի, Րելոռուսիայի հ 
Սնդրդաշնության ներկայացուցիչները ստորագրեցին ԽՍՀՄ կազմավորման մասին 
Հռչակագիրը և Միութենական պայմանագիրը։ Դրանք հաստատվեցին ԽՍՀՄ խոր 
հուրդների առաջին համագումարում (պետության բարձրագույն օրենսդիր իշխանու
թյունը)։

Խորհրդային Միությունը գոյատևեց շուրջ 70 տարի, այն լուծարվեց 1991 թ. դեկ
տեմբերին։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Երր կայացան ՀՍԽՀ խորհուրդների առաջին ընտրությունները և ինչ արդյունքներ

ունեցան։ Երր է ընդունվել ՀՍԽՀ առաջին Սահմանադրությունը։ Ներկայացրեք և 
գնահատեր այն։

2. Երբ և ինչու Վ. Լենինը նամակ-հրահանգով դիմեց Անդրկովկասի «կոմունիստ ըն
կերներին»։ Ինչ դիրքորոշում ուներ Վրաստանի կոմկուսի ղեկավարությունը դաշ
նության կազմավորման վերաբերյալ։

3. Երբ և որտեղ հաստատվեց Մսդրդաշնություն կազմելու մասին միութենական պայ
մանագիրը։ Երբ է գումարվել Անդրկովկասի խորհուրդների առաջին համագու
մարը և ինչ որոշումներ է կայացրել։

4. ԽՍՀՄ ի կազմավորման վերաբերյալ ում տեսակետն րնդունվեց։ Ինչու մերժվեց 
Ստալինի կազմած «ինքնավարացման ծրագիրը»։

5. Երբ և որտեղ են ստորագրվել ԽՍՀՄ կազմավորման մասին Հռչակագիրը և Միու
թենական պայմանագիրը։

ՆՈՐ ՀԱՍԿԱՑՈԻԹՅՈԻՆՆԵՐ, ԱՆՍԻՆՆԵՐ, ԱՐՏԱՀԱՅՏՈԻԹՅՈԻՆՆԵՐ
Խորհուրդներ, ՀՍԽՀ առաջին Սահմանադրության, Անդրկովկասի Խորհրդային Սոցիա 

լիստական Հանրապետությունների Դաշնային Միության (ԱԽՍՀԴՄ), Անդրկովկասի 
Խորհրդային Դաշնային Սոցիալիստական Հանրապետության (ԱԽԴՍՀ), «Ստալինյան 
ինրնավարացման ծրագիր», Խորհրդային Սոցիալիստական Հանրապետությունների Միու

թյուն (ԽՍՀՄ), ԽՍՀՄխորհուրդների առաջին համագումար

ԳԼՈՒԽ 
V

§ 14. ՏՆՏԵՍՈՒԹՅԱՆ ՎԵՐԱԿԱՆԳՆՈՒՄՆ ՈՒ ԶԱՐԳԱՑՈՒՄԸ

ՍՈՑԻԱԼ-ՏՆՏԵՍԱԿԱՆ ԵՎ ՀԱՍԱՐԱԿԱԿԱՆ֊ 
քաղաքական ԿՅԱՆՔԸ ԽՈՐՀՐԴԱՅԻՆ 
ՀԱՅԱՍՏԱՆՈՒՄ 1922-1941 ԹԹ.

Նէպմանի (այդպես էին 
անվանում նէպի տարիներին 

ձեռներեցությամբ զբաղվող ն եր ին) 
խանութ

Նոր տնտեսական քաղաքականությունը։ Խորհրդային իշխանության առաջին 
ամիսներին Հայաստանում բոլշևիկների իրականացրած ռազմական կոմունիզմի 
քաղաքականությունը մեծ վնաս հասցրեց երկրի՝ առանց այդ իլ քայքայված տնտե
սությանը։ Այն վերականգնելու համար կիրառվեց նոր տնտեսական քաղաքականու
թյանը (ռուս.՝ սօսոՅ ՅճՕԱՕԽասօօտոտ ոօյաաճՅ — նէպ), որն առաջինը սկսել Է՜ր կենսա
գործվել Ռուսաստանում 1921 թ. գարնանից։
Նէպով նախատեսված տնտեսական բարեփոխումների առանցքն էր պարենմաս

նատրման կԼրացումը և դրա փոխարեն պարենային հարկի (պարենհարկ) կիրա
ռումը։ Վերջինս գանձվում էր բոլոր տեսակի գյուղմթերքներով և մի քանի անգամ 
պակաս էր պարենմասնատրումից։ Վերականգնվեց ազատ առևտուրը։ Գյուղացիա
կան տնտեսությունները հնարավորություն ստացան պետությանը հարկ վճարելուց 
հետո բերքի ավելցուկը տնօրինելու սեփական հայեցողությամբ՝ վաճառելու, փոխա
նակելու արդյունաբերական ապրանքների հետ և այլն։

Սյսպիսով նէպի նպատակն էր ազատ շուկայական հարաբերությունների հիման 
վրա զարզացնեւ երկրի տնտեսությունը.

Հայաստանում անցումը նէպին կատարվեց աստիճանաբար։ 1921 թ. գարնանն 
ընդունված որոշումներով արգելվեցին բոլոր տեսակի բռնագրավումները, հունիսին 
ընդունվեց պարենհարկի մասին օրենքը։

1923 թ. ընդունված հողային օրենսգրքով պետա
կանացվեցին բոլոր հողերը և բաժանվեցին գյուղա
ցիական տնտեսությունների միջև։ Դրանց թիվը 
հանրապետությունում 1920-ական թթ. վերջին հաս
նում էր 180 հազարի։ Սակայն հողային նոր քաղա
քականությունը շոշափելի արդյունք չապահովեց։ 
1929 թ. դրությամբ ավելի քան 40 հազար գյուղացի
ներ հիմնականում հողազուրկ էին։

Այդուհանդերձ, նէպի կենսագործման արդյուն
քում արդեն 1928 թ. Հայաստանի տնտեսությանը 
հասավ նախապատերազմյան՝ 1913 թ. մակարդակին։

Չնայած արձանագրված տեսանելի հաջողություններին՝ 1920-ական թթ. կեսերից 
ԽՍՀՄ-ում տեր ի էր ունենում նահանջ նէպի քաղաքականությունից։ Անցում էր կա֊

Երևանի դինա կոնյակի «Արարատ» կոմբինատը Բետոնի գործարան

տարվում երկրի կառավարման վարչահրամայական եղանակին, վերացվում էին նէ
պով նախատեսված ազատությունները։

Արդյունաբերացումը։ Խորհրդային ղեկավարությունը 1925 թ. վերջին որդեգրեց 
ԽՍՀՄ արդյունաբերացման քաղաքականություն։ Դրանով նախատեսվում էր վե
րացնել երկրի տեխնիկատնտեսական հետամնացությանը Արևմուտքից, ամրա 
պնդել սոցիալիստական հասարակարգի նյութատեխնիկական հիմքերը։

Հայաստանում առաջին հերթին զարկ տրվեց էներգետիկայի զարգացմանը։ 
1920-1930-ական թթ. գործարկվեցին Երևանի, Լենինականի (նախկին՝ 
Ալեքսանդրապոլ, այժմ՝ Գյումրի), Ձորագետի և Քանաքեռի հիդրոէլեկտրակայան
ները (հէկ), Սևան-Հրազդան հէկերի համակարգը (կասկադ)։

Էներգետիկայի զարգացումը նախադրյալներ ստեղծեց հանրապետության տնտե
սության մնացած ճյուղերի աճի համար։

1925-1926 թթ. կառուցվեց քիմիական արդյունաբերության առաջնեկը՝ Երևանի 
կարբիդի գործարանը։ Նորակառույցներից էր Ղարաքիչիսայի (Կիրովական, այժմ՝ 
Վանաձոր) քիմիական գործարանը։ 1933 թ. Երևանի մերձակայքում հիմնադրվեց 
արհեստական կաուչուկի գործարան, որն առաջին արտադրանքը թողարկեց 1940 թ. 
մարտին։ Այս գործարանը առաջիններից էր Եվրոպայում։

Հանրապետությունում զարգանում էր շինանյութերի արդյունաբերությունը, գոր
ծարկվեցին Արթիկտուֆի հանքավայրերը, ցեմենտի խոշոր կոմբինատ կառուցվեց 
Դավւպուում (Արարատ)։

Խորհրդային պետությունը արդյունաբեր ացումն իրականացնելու նպատակով կի
րառեց տնտեսության զարգացման հնգամյա պլաններով տարաձևը։ Աոաջին հնգամ

յակում (1928-1932) Հայաստանում կառուցվեց ու շահագործման հանձնվեց արդյունա
բերական 18 ձեռնարկություն, իսկ երկրորդում (1933 1937)՝ 26

Արդեն 1930-ական թթ. վերջերին Հայաստանում ստեդծվեչ էր բազմամյադ և 
զարգացած արդյունաբերություն։ Մի քանի անգամ ավելացավ բանվորների և ճար 
տարագիտատեխնիկական աշխատողների թիվը, վերացավ գործազրկությունը։

Հր ազ դա նհէկը Արթիկտուֆի հանքերում

Արդյունաբերացումը, սակայն, ունեցավ բնապահպանական բացասական 
հետևանքներ։ Սևան-Հրազդան կասկադի կայանների աշխատանքը հանգեցրեց լճի 
մակարդակի իջեցման, իսկ քիմիական և լեռնահանքային կոմբինատների թունավոր 
արտանետումները՝ օդի աղտոտվածության։

Գյուղատևտեււության կուլտիվացումը։ Երկրի արդյունաբհրացմանը զուզա 
հեռ՝ խորհրդային պետությունն իրականացրեց գյուղատնտեսության կոլեկտիվաց
ման քաղաքականություն։ Նախատեսված Էր մինչև առաջին հնգամյակի ավարտը 
կոլեկտիվ տնտեսություններում ընդգրկել գյուղացիական անհատական տնտեսու
թյունների փոքր մասը։ Սակայն հացամթերումների բնագավառում 1927-1928 թթ. 
առաջացած դժվարությունները, երկրռւմ հացի պաշարների նվազումը ստիպեցին իշ
խանություններին արագացնել կոլեկտիվացման գործընթացը։

1929 թ. վերջից սկսեցին կիրառել գյուղացիական անհատական տնտեսությունների 
համատարած կոլեկտիվացում։ Հրաժարվելով կոլեկտիվ տնտեսությունների 
ստեղծման կամավորության սկզբունքից՝ իշխանություններն անհնազանդ գյուղացի
ների նկատմամբ դիմեցին բռնության և հարկադրանքի միջոցների։

Ծանր դրության մեջ հայտնկեցին հատկապես ունևոր գյուղացիները՝կուլակները, 
որոնք մեղադրվեցին ուրիշի աշխատանքը շահագործելով հարստանալու մեջ։ 
Բռնագրավվեցին նրանց հացի և մթերքի պաշարները, նէպի տարիներին կուտակած 
ունեցվածքը։ Կուլակների ընտանիքները ենթարկվեցին բռնաճնշումների, ար
տաքսվեցին անապահով հեռավոր գյուղեր։ Այսպես կոչված կուլակաթափության 
նպատակն էր ԽՍՀՄ ում կուլակության վերացումը որպես շահագործող դասա

կարգի։

1930 թ. գարնան դրությամբ Հայաստանում «համատարած կոլեկտիվացում» էր 
անցկացվել Երևանի ամբողջ գավառում, Լենինականի և Լոռու գավառների մեծ մա
սում և այլ շրջաններում։ Ունեզրկվել էր շուրջ 1100 կուլակային տնտեսություն։

Սակայն հարկադիր կոլեկտիվացման քաղաքականությունը չբարելավեց գյու

ղատնտեսության վիճակը, հակառակը ՝ սրեց իրադրությունը գյուղում։ Գյուղացիների

դժգոհության արտահայտման խաղաղ ձևերից էր անասունների համատարած մորթը՝ 
կոլտնտեսություն չհանձնելու համար։ Հայաստանի առանձին շրջաններում դժգոհու֊ 
թյուններր վերաճեցին իշխանությունների դեմ ապստամբական զինված ելույթների 
(Դարալագյազ, Վեդի, Իջևան-Շամշադին, Թալին և այլն)։ Դրանք իշխանությունների 
կողմից որակվեցին որպես շուտով ճնշվեցին։

Երկրով մեկ դժգոհությունների ծավալումը ստիպեց իշխանություններին նահան
ջել համատարած կոլեկտիվացման քաղաքականությունից։ Պետությունը, սակայն, 
շուտով գործադրեց գյուղացիության հարկադիր կոլեկտիվացման նոր մեթոդներ։ 
Օրինակ՝ անհատական տնտեսությունների համար, կոլտնտեսությունների 
համեմատ, սահմանվեցին միքանի անզամբարճր հարկեր։ Արդյունքում՝ 1935-1937 թթ. 
Հայաստանի գյուղացիության ճնշող մեծամասնությունը համալրեց կոլտնտեսական
ների շարքերը։

1940 թ. դրությամբ հանրապետությունում 180 հազար անհատական տնտեսու
թյունների փոխարեն կար շուրջ 1000 կոլտնտեսություն։

Սակայն գյուղատնտեսության հարկադիր կոլեկտիվացումը պետության 
պլանավորած արդյունքները չապահովեց։ Ավելին՝ սահմանափակվեց գյուղացիների 
ազատ տեղաշարժվելու իրավունքը, նրանցից վերցրին անձնագրերը։ Այսպիսով՝ 
զյոււլի և գյուղացիների սոցիւպ-տնւր եսական և իրավական դրությունը ոչ միայն 
չբարելավվեց, այչև անկում ապրեց՛.

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Անչ էր նէպը, որն էր դրա իրականացման նպատակը։ ՀՍԽՀ-ում երբվանից է այն

իրագործվել։ ինչ փոփոխություններ տեղի ունեցան։ Գնահատեր նէպը։
2. ինչ է արդյունաբերացումը, որն էր դրա նպատակը։ ինչ ձեռքբերումներ արձա

նագրվեցին Հայաստանում արդյունաբերացման տարիներին։
3. ինչ է կոլեկտիվացումը, երբ որոշվեց իրականացնել այն։ ինչ հետևանքներ այն 

ունեցավ։ Գնահատեր կոլեկտիվացման քաղաքականությունը։
4. Համեմատեք նէպի, արդյունաբերացման և կոլեկտիվացման արդյունքները։ 

Փորձեք հիմնավորել դրանց անհրաժեշտությունը (օգտագործեք նաև 
«Համաշխարհային պատմության» համապատասխան թեմայից ձեր սովորածը)։

ՔՆՆԱՐԿՄԱՆ ՀԱՐՑ
Ձեր կարծիքով ճիշտ էր համատարած կոլեկտիվացման քաղաքականության 

կիրառումը։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Նէպ (նոր տնտեսական քաղաքականություն), արդյանաբերացում, կոլեկտիվացում, կաս

կադ, հնգամյակ, կողակ, կուլակաթափության, կոլեկտիվ տնտեսություն

§ 15. ԱՄՐՈՂԶԱՏԻՐԱԿԱՆ ՀԱՄԱԿԱՐԳԻ ՁԵՎԱՎՈՐՈԻՄԸ։ 
ԽՈՐՀՐԴԱՅԻՆ ՀԱՅԱՍՏԱՆԸ՝ ՄԻՈԻԹԵՆԱԿԱՆ 
ՀԱՆՐԱՊԵՏՈՒԹՅՈՒՆ

Կոմունիստական ամբողջատիրության հասւ/ւաւրումքրՀայասւոանի խորհրդայ
նացումից հետո կոմունիստական կուսակցությունն իր ձեռքը վերցրեց երկրի պետա
կան իշխանության ողջ ղեկավարումը։ Ինչպես խորհրդային մյուս հանրապետու
թյուններում, այնպես Էլ Հայաստանում քաղաքական դաշտից հետևողականորեն 
դուրս մղվեցին ոչ կոմունիստական, այդ թվում՝ ազգային կուսակցություններր։ Ան
հաշտ պայքար ծավալվեց հատկապես դաշնակցության դեմ։

1923 թ. նոյեմբերին Երևանում գումարված ինքնալուծարման համագումարում 
հայտարարվեց Խորհրդային Հայաստանում հՅԴ գործունեությունը դադարեցնեչու 
մասին։ Այդ համագումարը կուսակցության շարքերը լքելու կոչ ուղղեց նաև արտ– 
երկրի ընկերներին։ Սփյուռքում, իհարկե, չհետևեցին այդ կոչին, իսկ Խորհրդային 
Հայաստանում մինչև 1930-ական թթ. ււկզբները շարունակվեց դաշնակցության ընդ
հատակյա գործունեությունը։

1924 թ. դադարեցվեց հնչակյան կուսակցության գործունեությունը ՀՍԽՀ-ում, իսկ 
նրա որոշ անդամներ համալրեցին կոմկուսի շարքերը։

Այսպես պետության կառավարման համակարգում հաստատվեց կոմկուսի մե– 
նիշիւանությունը։ ՆՀ սա այն դեպքում, երբ խորհրդային սահմանադրությամբ երկրի 
պետական կառավարումը պետք է իրականացնեին ընտրոկի մարմինները՝ խոր
հուրդները։ Վերջիններս, փաստորեն, դարձան կոմկուսի կցորդն ու կամակատարը։

Հայաստանի կոմկուսը, որը Ռուսաստանի կոմկուսի բաղկացուցիչ մասերից 
մեկն էր, ինքնուրույն կազմակերպություն չէր և անշեղորեն ղեկավարվում էր նրա 

կենտկոմից։
Հասարակական֊քաղա– 

քական կյանքում կոմկուսի 
աչալուրջ վերահսկողության 
տակ գործում էին հասարա
կական կազմակերպություն
ները՝ երիտասարդական, 
արհեստակցական Լւ ստեղ
ծագործական միություն
ները։ Հայաստանի կոմու
նիստական երիտասարդա
կան միությունը ստեղծվել էր 
1921 թ.։ Աճող սերնդին կոմու
նիստական գաղափարներով 
դաստիարակելու նպատա֊

5 Հայոց պասւմաթյուն — 9-1

Իոսիֆ Ստալին

Աղսաի Խանջյան

Սահակ Տեր ԳաբրիելյաԱ

կով ստեղծվեցին մանկական և պիոներական կո
մունիստական կազմակերպություններ։

Վ. Լենինի մահից (1924 թ.) հետո կոմկուսի կենտ
կոմի գյքսավոր քարտուղար Ի. Ստաշխնն իր զինա
կիցների հետ միասին անգիրում պայքար ծավալեց 
երկրի քաղաքական ու տնտեսական զարգացման 
վերաբերյալ սեփական դիրքորոշում արտահայտած 
կոմունիստների ու խմբերի դեմ։ Ստալինին հաջող
վեց 1920-ական թթ. վերջին գաղաւիարապեււ և կազ
մակերպչորեն ջախջախել կուսակցության ներսում 
եղած ընդդիմությանը։
ԽՍՀՄ ում հետզհետե ձևավորկում էր Ստաշխնի 

անճխ պաշտամունքը։ 1930-ական թթ. կեսերին նրա 
պաշտամունքը հասավ իր գագաթնակետին։ Վեր
ջինս արտահայտվում էր Ստալինի՝ որպես 
խորհրդային ժողովրդի «միակ առաջնորդի» դերի 
արհեստական գերագնահատմանը։ Նրան էին վե
րագրվում երկրի բոլոր հաջողություններն ու հաղ
թանակները։ Կոմկուսի մենիշխանության և անհատի 
պաշտամունքի պայմաններում ԽՍՀՄ-ում հաս
տատվեց ամրողջատխրական (տոտաշխտար) հա 
մակարդ։

■Քաղաքական րոնաճնշումներխ նոր փուշը։ 
ԽՍՀՄ-ում բռնությունների ու հալածանքների քա
ղաքականությունը սաստկացնելու համար պատ
ճառ դարձավ 1934 թ. տեգի ունեցած Համամիութե
նական կոմունիստական (բոլշևիկյան) կուսակցու
թյան (ՀամԿ(բ)Կ) 17-րդ համագումարը, որի պատվի
րակների մեծ մասն ընդդիմացել էր Ստալինին։ Իր 
նախկին զինակիցներից ազատվելու համար Ստա 
լինն օգտագործեց նույն թվականի դեկտեմրերին 
Լենինգրադում (այժմ՝ Սանկտ Պետերբուրգ) տեղի 
ունեցած կուսմարզկոմի քարտուղար Ս. Կիրովի 
սպանությունը։

Հայաստանում քաղաքական բռնությունները խո
րացնելու, նոր ձերբակալություններ իրականացնե
լու առիթ եղավ Հայկոմկուսի կենտկոմի առաջին 
քարտուղար Աղասխ Խանջյանխ սպանությունը 
1936 թ. հուշխսխ 9-խն Թրխշխսխում։ Մինչ այդ

Խանջյանը մեղադրվում էր ազգայնամոլության հա
մար, և նրա դեմ կատաղի արշակ էր ծավալև| Սնդր֊ 
կովկաււի կուսակցական երկրային կոմիտեի առա
ջին քարտուղար Լավրենգւի Բերիան։

1937 թ. օգոստոսին ՜հարցաքննության ժամանակ, 
երրորդ հարկի պատուհանից ցած նետվեց ՀԽՍՀ 
ժողկոմխորհի նախկին նախագահ Սահակ 
Տեր-Գարրիելրսնը։

1937 թ.՝ բռնաճնշումների գագաթնակետին, Հա
յաստանում բռնադատվեցին պետական֊կուսակցա
կան, մշակութային հարյուրակ որ գործիչներ, ուսու
ցիչներ, բանվորներ, գյուղացիներ, ծառայողներ, 
զինվորականներ։ Բռնաճնշումների զոհ դարձան 
Եղիշե Չարենցը, Ակսեչ Բականցը, Հայկ Բժշկյանցը 
(Գայ) և ուրիշներ։

Հալածանքներից և բռնություններից չխուսա

փեցին նաև Հայ եկեղեցին և հոգևորականությունը։ 
Խորհրդային իշխանությունը թեև չվերացրեց եկեղե
ցին, սակայն անմիջապես սահմանազատվեց նրա
նից Լւ անզիջում պայքար ծավալեց նրա դեմ։ Եկեղե
ցին զրկվեց անշարժ և շարժական գույքից, թալանվե
ցին նրան պատկանող եկեղեցական֊մշակութային 
թանկարժեք գանձերը, պետականացվեցին եկեղե
ցապատկան հոգերը, կրթամշակութային հիմնար– 
կությունները (դպրոցներ, թանգարաններ, տպարան
ներ և այլն)։ 1926 թ. հատուկ որոշումով արգելվեց եկե
ղեցու կողմից Հայոց մեծ եղեռնի օրվա՝ ապրիլի 24-ի 
նշումը։

Ամենայն հայոց կաթողիկոս Գևորգ Ե Սարեն 
յանցը բազմիցս դատապարտեց էջմիածինը «քան 
դող» խորհրդային իշխանության քաղաքականու
թյունը։ Նրա մահից (1930 թ.) հետո կաթողիկոսական 
տեղապահ դարձավ Խորեն արքեպիսկոպոս Սու 
րաղբեգյանը. Վերջինս կաթողիկոս ընտրվեց միայն 
1932 թ. Լւ գործեց եկեղեցու ու հավատացյալների հա
մար պատմական ծանր ժամանակաշրջանում։ 
1937 թ. վերջին Հայաստանում արդեն փակված էր 
շուրջ 800 եկեղեցի, բռնադատվել էին հարյուրից

Եղիշե Չւսրենց

Խորեն Ա Մուրադբեգյան

Գրիգոր Հարությունյան

ավելի հոգևորականներ, որոնց մեծ մասը գնդակա
հարվեց :

1938 թ. ապրիլին էջմիածնում խորհրդավոր պայ
մաններում մահացավ կաթողիկոս հարեն Ա Մուրադ– 
բեգյանը։ Կաթողիկոսական տեղապահ նշանակվեց 
Գևորգ արքեպիսկոպոս Չորեքչյանը։ Պահը նպաս
տավոր համարելով՝ ՀԿ(բ)Կ կենտկոմը 1938 թ. օգոս
տոսի 4-ին որոշում ընդունեց էջմիածնի վանքը փակե
լու և կաթողիկոսությունը վերացնելու մասին։ Մոսկ
վայի կենտրոնական իշխանությունները, բարեբախ
տաբար, որոշմանը հավանություն չավին։

Մոտավոր հաշվարկներոկ 1930 ական թթ. Հայաս
տանում բռնաճնշումների է ենթարկվել 15 հազար

մարդ, որոնցից մոտ մեկ երրորդը դատապարտվել է գնդակահարության։ Միայն Ստա֊ 
լինի մահից (1953 թ.) հետո վերանայվեցին նրա իշխանության տարիներին անհիմն 
բռնաճնշման ենթարկվածներից գործերը, նրանց մեծագույն մասն արդարացվեց։
Հայաստանը' միութենական հանրապետություն։ ՀԽՍՀ հոր Սահմանադրու

թյունը։ Խորհրդային Միության հասարակական-քաղաքական կյանքի կարևոր իրա
դարձություններից էր 1936 թ. դեկտեմբերի 5-ին ԽՍՀՄ նոր Սահմանադրության ըն
դունումը։ Ըստ Սահմանադրության՝ իշխանության բարձրագույն օրենսդիր մարմինը 
ԽՍՀՄ Գերագույն խորհուրդն էր։ Այն կազմված էր երկու պալատից՝ Միության 
խորհուրդ և Ազգությունների խորհուրդ։ 1936 թ. Սահմահադրությահը ստացավ 
«Ստսղինյան սահմանադրություն» անվանումը։

Նոր Սահմանադրությամբ Անդրդաշնությունը լուծարվեց։ Անդրկովկասի երեք 
հանրապետությունները՝ Հայաստանը, Վրաստանը և Սդրբեջանը, հռչակվեցին միու
թենական հանրապետություններ և ուղղակիորեն մտան ԽՍՀՄ-ի կազմի մեջ։ Այդ 
ժամանակ ԽՍՀՄ ազգային հանրապետությունների թիվը հասավ 11-ի։ ԽՍՀՄ Սահ
մանադրության հիման վրա հանրապետությունները մշակեցին և ընդունեցին սեփա
կան սահմանադրությունները։

Խորհրդային Հայաստանի նոր Սահմանադրությունն ընդունվեց 1937թ. մար 
տին։ Հայաստանի պետականությունը վերանվանվեց Հայկական Խորհրդային Սո 
ցիւպիստական Հանրապետություն (ՀԽՍՀ)։

1938 թ. հունիսին տեղի ունեցան ՀԽՍՀ Գերագույն խորհրդի ընտրությունները։ 
Գերագույն խորհրդի նախագահության նախագահ ընտրվեց Սւսցակ Պապյանը, իսկ 
1937 թ. ՀԿ(ր)Կ կենտկոմի առաջին քարտուղար ընտրվեց Գրիգոր Հարությունյանը։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Հայաստանի խորհրդայնացումից հետո ինչ փոփոխություններ տեղի ունեցան 

երկրի ներքաղաքական կյանքում։
2. Վ. Լենինի մահից հետո ով դարձավ կոմկուսի կենտկոմի գլխավոր քարտուղար։ 

Մէւչ է անհատի պաշտամունքը, երբ և ինչպես ի այն Տնավորվել ԽՍՀՄ-ում։
3. Երբ և ինչու ԽՍՀՄ-ում սաստկացան քաղաքական բռնությունները։ Ձեր կարծիքով 

որոնք էին դրա պատճառները։
4. Ենչ ընթացք և հետևանքներ ունեցավ Հայաստանում քաղաքական բռնությունների 

քաղաքականությունը։
5. Ներկայացրեք Հայոց եկեղեցու նկատմամբ խորհրդային պետության վարած 

քաղաքականությ ունը:
6. Երբ է ընդունվել ԽՍՀՄ-ինոր Սահմանադրությունը, ինչու էր այն ստացել «Ստա–

լինյ ան » անվանումը:
7. Երբ է ընդունվել Խորհրդային Հայաստանի նոր Սահմանադրությունը։ Ւնչ փոփո

խություններ կատարվեցին Հայաստանում ՀԽՍՀ Գերագույն խորհրդի ընտրու
թյուններից հետո։

ՔՆՆԱՐԿՄԱՆ ՀԱՐՑ
Ձեր կարծիքոկ անխուսափելի էր արդյոք ԽՍՀՄ-ում ամբողջատիրական 

հասարակության ստեղծումը։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
«Ինքնաչածարման» համագումար, Աղասի Խանջյան, ամրոդջաւրիրական (տոտաէիտար) 

համակարգ, միակոաակցական համակարգ, անճի պաշտամունք, Խորեն Ա Մուրադրեգյան, 
Գևորգ արքեպիսկոպոս Չորեքչյան, Սւրալինյան սահմանադրության, Հայկական Խորհրդային 
Սոցիալիստական Հանրապետության (ՀԽՍՀ), Սացակ Պասքան, Գրիգոր Հարությունյան

69

71 VՕՈ 107 12.02.2021, 11:23



քւրտքօճ հէէթտ: //օոհոտ .Ոփհէու15^օոՄաոք/ոոց\\7

ՀԱՅԿԱԿԱՆ ՍՓՅՈՒՌՔԸ

§ 16. ՀԱՅԿԱԿԱՆ ՍՓՅՈՒՌՔԸ 1921 1936 ԹԹ.

Սփյուռքի առաջացումը։ Օսմանյան կայսրությունն Առաջին աշխարհամարտն օգ
տագործեց՝ Հայոց ցեղասպանության իր պետական ծրագիրն իրագործելու և Հայկա
կան հարցին Վերջ դնելու համար։

Այդ քաղաքականությունը շարունակեցին քեմալականները ընդհուպ մինչև 1923 թ.։
Հայկական սփյուռքը հիմնականում ճևավոբվեչ է հայոց մեծ եղեռնից հետո։ 

Թուրքական յաթաղանից մազապուրծ արևմտահայ գաղթականները սփռվեցին աշ
խարհով մեկ՝ ավելացնելով վաղուց ի վեր գոյություն ունեցող հայ գաղթօջախների և 
դրանց բնակչության թվաքանակր։

1920 ական թթ. սկզբին աշխարհի տարբեր երկրներում բնակկում էր մոտ 1 մի 
լիոն հայ։ Մեծ թվով հայեր հաստատվեցին Սիըիայում, Լիբանանում օգտվելով 
արաբ ժողովրդի բարյացակամ վերաբերմունքից։ Հայկական հոծ գաղթօջախներ 
ձևավորվեցին ԱՄՆ-ում, Կանադայում, Րալկաննեըում (Հունաստան, Բուլղարիա, 
Ռումինիա), Ֆըանսիայում, Իըանում, Եգիպտոսում այլ երկրներում։

Բնականաբար, տարբեր երկրներում բազում դժվարությունների Լւ զրկանքների 
դիմակայելու գնով սփյուռքահայությունը պետք է պահպաներ իր ազգային դիմա
գիծը։ Այդ հարցում առաջնային դեր խաղացին Հայ առաքելական եկեղեցին, ազ
գային դպրոցը, ինչպես նաև հայրենակցական և բարեգործական միությունները, 
ազգային կուսակցությունները։

Հայկական հաըցը Լոնդոնի և Լոգանի իէոըհըղաժողովնեըում։ Անգամ անտե֊ 
սական և քաղաքական հարարերական հանգստության պայմաննևրում սփյուռքա֊ 

Հայ գաղթականները Սիըիայում. 
1920 ական թթ. սկիզբ

հայության գլխավոր հույսը Հայկական հարցի լուծումն էր։ Այդ պատճառով էլ հայ
կական պատվիրակությունները (Ավետիս Ահարոնյանի և Պողոս Նուբար փաշայի 
գլխավորությամբ) մասնակցեցին մեծ տերությունների Լոնդոնի խորհրդաժողովին 
(1921թ. ւիեւրրվար-մարւր)։ Հայկական կողմը Սերի 1920 թ. պայմանագիրը կյանքի 
կոչելու և Կիլիկիայի համար ինքնավարություն ստանալու հույս ուներ։ Լոնդոնի 
խորհրդաժողովում և հետագա մի շարք միջազգային դիվանագիտական հանդի
պումներում հայկական պետության փոխարեն արդեն խոսվում էր հայերին Թուր– 
քիայում բնակության հնարավորություն տալու մասին՝ Կիլիկիայում կամ հյուսիս– 
արևևլյան նահանգներում։

Ազգերի լիգան 1921 թ. սեպտեմբերին, նկատի ունենալով Սևրի պայմանագրի հնա
րավոր վերանայումը, առաջարկեց հայերի համար ստեղծել «ազգային օջախ»։ 
Այսինքն՝ որևէ հաստատուն բնակավայր պետք է ընտրվեր (Թուրքիայում կամ նրանից 
դուրս), որտեղ պետք է հավաքեին գաղթական հայերին։

Հայկական հարցը քննարկվեց նաև Լոգանի (Շվեյցարիս։) խորհրդաժողովում 
(1922 թ. նոյեմբեր —1923 թ. հալիս)։ Այստեղ մերժվեց նույնիսկ հայկական «ազգային 
օջախ» ստեղծելու գաղափարը։ Դրա փոխարեն դրվեց հայ գաղթականությանն օգ
նելու խնդիրը, որով պետք է զբաղվեր Ազգերի լիգան։

Այսպիսով տերությունները հանուն իրենց շահերի զոհաբերեցին Սևրի 
պայմանադիրը և մոռացության մաւրնեցին հայկական հարցը։ Սփյուռքահայությանը 
դժվարին պայքար էր սպասվում միջազգային ասպարեզում խնդիրը վերարծարծելու 
համար։

Ազդերի լիզան և հայ գաղթականությանը։ Ազգերի լիգան երկար ժամանակ 
փորձում էր բարելավել հայ, հույն և այլազգի գաղթականների թշվառ վիճակը։ Սա
կայն օտար երկրնևրում տարիներ շարունակ դեգերող հայ տարագիրների դրու
թյունը դրանից բնավ չէր թեթևանում։ 1923 թ. աշնանը Ազգերի լիգան որոշեց ուսում
նասիրել Խորհրդային Հայաստանում մոտ 50 հազար հայ գաղթականների տեղավո
րելու հնարավորությունը։ Չնայած այս հարցի վերաբերյալ խորհրդային կառավա
րությունը բազմիցս տվել էր իր համաձայնությունը, հիմնականում արևմտյան տե–

Ֆրիտյոֆ Նանսենը հայ որբերի 
հետ. Հայաստան, 1925թ. 

րությունների և Ազգերի լիգայի մեղքով այդ որոշմանը երկար ժամանակ ընթացք չիր 
արկում։

Միջազգային հասարակայնության առջև լիովին չվարկաբեկվելու համար Ազգերի 
լիգան դիմեց որոշ քայլերի։ 1924 թ. սեպտեմբերի 25-ին Ազգերի | իգան հայ գաղթա
կանների վերաբնակեցման հարցը հանձնարարեց նորվեգացի նշանավոր բևեռա
խույզ և միջազգային գործիչ, Նոբելյան մրցանակի դափնեկիր Ֆրիւրյոֆ Նանսենին։ 
Վերջինս 1925 թ. այցելեց Խորհրդային Հայաստան, ծանոթացավ երկրի ու ժողոկրդի 
կ իմակին։

Ֆ. Նանսենը ՀՍԽՀ կառավարությանը ներկայացրեց շուրջ 50 հազար տարագիր
ների Հայաստանում տեղավորելու Վերաբերյսղ իր հուշագիրը, որը հայտնի է «Նան 
սենյան ծրագիր» անունով։ Ըստ այդ ծրագրի՝ Արարատյան դաշտում ոռոգման ու ճա
հիճների չորացման միջոցով յուրացված նոր հողերի վրա միանգամայն հնարա
վոր էր տեղավորել մեծ թվով ներգաղթողների։ Ծրագրի իրագործումը պահան
ջում էր մոտ 1 միլիոն ֆունտ սթեպինգի փոխառություն։

Սակայն Ազգերի լիգայի անդամ երկրները և առաջին հերթին Մեծ Բրիտանիան 
որևէ քայլ չկատարեցին հարցին գործնական լուծում տալու համար։ Այսպես՝ Ֆ. Նան– 
սենի րոլոր ջանքերն ապարդյուն անցան։ Նա ստիպված էր անձամբ դիմել Ազգերի 
լիգային՝ վերջնական դրական որոշում կայացնելու համար։ Դրա փոխարեն՝ 1929 թ. 
սեպտեմբերին հարցը հանվեց օրակարգից։

Ֆ. Նանսենը գրեց «Խարված ժողովուրդ» գիրքր, որը յուրահատուկ մեղադրանք էր 
եվրոպական երկրների դիվանագիտական խարդավանքներին։ Առ այսօր տպավո
րիչ են Ֆ. Նանսենի խոսքերը. «Վայ հայերին, որ երբևէ ներքաշվել են եվրոպավան քաղա

քականության մեջ։ Ավելի լավ կլիներ, եթե Հայաստան անունը երբեք արտասանված չլիներ 
եվրոպական որևէ դիվանագետի կողմից»։

Հայրենադարձությանը։ Սփյուռքի ձևավորմանը զուգընթաց հայության շրջանում 
ամրանում էր հայրենադարձության գաղափարը։ Հայրենադարձությունը սկսվել էր 
դեռևս Առաջին հանրապետության օրոք։ Այն նոր թափ հավաքեց Հայաստանի 
խորհրդայնացումից հետո։ ԽՍՀՄ֊ի կազմում գտնվելու ժամանակ շատ ու շատ 
սփյուռքահայեր իրենց ապագան պատկերացնում էին մայր Հայաստանում։

1921 թ. վերջերին Իրաքից Խորհրդային Հայաստան եկավ հայրենադարձների 
աոաջին մեծ քարավանը ՝ մուր 3000 մարդ։ Հայրենադարձությունր շարունակվեց հե
տագա տարիներին։ Մեծ թվով հայեր ներգաղթեցին Սիրիայից, Հունաստանից, 
Ֆրանսիայից, Թուրքիայից։ Ընդհանուր առմամբ 1921 1936թթ. հայրենիք վերադար
ձավ մուր 42 հագար մարդ։

Խորհրդային Հայաստանի կառավարությունը միջոցներ տրամադրեց ներգաղթող
ներին օգնելու համար։ Երևանում հիմնվեցին շատ բնակավայրեր՝ Նոր Արաբկիր, Նոր 
Բութանիա, Նոր Սեբաստիա, Նոր Մարաշ և այլն։ Պատմական հայրենիքի րնակավայ
րերի անունների վերակենդանացումը Արևելյան Հայաստանում նաև հարգանքի յու
րահատուկ տուրք էր ցեղասպանության ենթարկվածների հիշատակին։

Դժբախտաբար, հայրենադարձության հետագա կազմակերպման գործում նոր 
դժվարություններ ծագեցին։ ԽՍՀՄ ում սկսվել էին քաղաքական բռնաճնշումներ, 
ամրապնդվում էին Ստալինի անձի պաշտամունքր և կոմունիստական կուսակցու
թյան մենատիրությունը, ինչպես նաև ուրվագծվում էր Երկրորդ համաշխարհային 
պատերազմը։

Սյսպիսով հայրենադարձությունը թեև միառժամանակ ընդհատվեց, սակայն 
զգալի դեր խաղաց Խորհրդային հայաստանի ժողովրդագրական վիճակի 
բարելավման և երկրի զարգացման գործում

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Վերհիշեք, թե երբ և ինչ պայմաններում է առաջացել Հայկական սփյուռքը։ Ո՞ր 

երկրներում ձևավորվեցին խոշոր հայկական համայնքներ։ Քարտեզի վրա ցույց 
տվեք այդ երկրները։ Ո՞ր կառույցներն են նպաստում սփյուռքահայության ազ
գային դիմագծի պահպանմանը։

2. Հայաստանի խորհրդայնացումից հետո ովքեր էին շարունակում Հայ կական հարցի
լուծման համար պայքարը։ Ո՞ր խորհրդաժողովներում և երբ կրկին արծարծվեց 
Հայկական հարցը, ինչ արդյունքներ տվեցին դրանք։

3. Ինչ էր «ազգային օջախը»։ Ինչու այն կյանքի չկոչվեց։
4. Համաշխարհային պատմությունից Վերհիշեք, թե երբ է ստեղծվել Ազգերի լիգան և 

ինչ նպատակով։ Ներկայացրեք հայ գաղթականության հանդեպ Ազգերի լիգայի 
վարած քաղաքականությունը։ Ո՞վ է Ֆ. Նանսենը։ Գնահատէք նրա հայանպաստ 
գործունեությունը։

5. Որքան հայ ներգաղթեց Հայաստան 1921-1936 թթ.։ Որոնք էին հայրենադարձության
գործընթացի ընդհատման պատճառները։ Ինչ նշանակություն ունեցավ այն։

ԳՈՐԾՆԱԿԱՆ ԱՇԽԱՏԱՆՔ
Երևանի վարչական քարտեզի վրա (կարոդ եք օգտվել նաև համացանցի քարտե

զից) ցույց տվեք Արևմտյան Հայաստանի և Օսմանյան կայսրության հայկական 
բնակավայրերի անուններով անվանակոչված թաղամասերը, իսկ ՀՀ-ի վարչական 
քարտեզի վրա՝ Արևմտյան Հայաստանի և Օսմանյան կայսրության հայկական 
բնակավայրերի անուններով անվանակոչված բնակավայրերը։ Ուսուցչի օգնությամբ 
ւրացրեք այդ բնակավայրերի անունները աղյուսակում՝ ըստ ՀՀ մարզերի։ Ո՞ր մար
զում են ամենաշատ տեղանունները։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
հայկական սփյուռը, Լոնդոնի և Լոգանի խորհրդաժողովներ, «ազգային օջախ», Ֆ. Նան– 

սեն, «Նանսենյան ծրագիր», «Խարված ժողովուրդ», հայրենադարձություն

ՀԱՅ ԺՈՂՈՎՈՒՐԴԸ ԵՐԿՐՈՐԴ 
ԱՇԽԱՐՀԱՄԱՐՏԻ ՏԱՐԻՆԵՐԻՆ I

§ 17-18. ՀԱՅ ԺՈՂՈՎՐԴԻ ՆԵՐԴՐՈՒՄԸ ՊԱՏԵՐԱԶՄՈՒՄ

Երկրորդ աշխարհամարտի, սկիզբը։ ԽՍՀՄ Հայրենական, մեծ պատերազմը։ 
Ֆաշիստական Գերմանիան 1939 թ. սեպտեմբերի 1 ին սկսեց Երկրորդ համաշխար
հային պատերազմը։ 1941թ. հունիսի 22-ին խախտելով 1939 թ. օգոստոսի 23-ին 
ԽՍՀՄ ի հետ կնքած չհարձակման համաձայնագիրը՝ Գերմանիան ներխուժեց ԽՍՀՄ 
տարածք։ Սկսվեց ԽՍՀՄ ժողովուրդների Հայրենական մեծ պատերազմը 
(1941-1945 թթ.)։

Ֆաշիստների նպատակն էր կայծակնային պատերազմի միջոցով գրավել 
Խորհրդային Միությունը և հասնել համաշխարհային տիրապետության։

Պատերազմի սկզբնական շրջանում խորհրդային զորքերը մեծ կորուստներով 
նահանջում էին՝ թշնամուն թողնելով րնդարձակ տարածքներ։

Սակայն Հիտլերի հաշվարկները ձախողվեցին, գերմանացիների դեմ պայքարում 
ԽՍՀՄ-ին միացան ԱՄՆ-ն, Մեծ Բրիտանիան և այլ երկրներ՝ ստեղծելով հակաֆա
շիստական միություն։

«Ամեն ինչ պատերազմի համար, ամեն ինչ հաղթանակի համար»։ Այս կարգա
խոսն առաջնային էր նաև հայ ժողովրդի համար։ Հայաստանում ռազմական գործո
ղություններ տեղի չունեցան, սակայն հայ ժողովուրդը Լւ ռազմաճակատում, և թի
կունքում հերոսաբար պայքարեց ֆաշիզմի դեմ։

Խորհրդային Հայաստանի տնտեսությունը վերակառուցվեց պատերազմի պա
հանջներին համապատասխան։ 1942 թ. հոկտեմբերից Երևանի էվակուացված գոր
ծարաններից մեկում (հետագայում՝ էլեկտրամեքենաշինական) վերանորոգվում էին 
ինքնաթիռներ, արտադրկում «ՅԱԿ֊3» ինքնաթիռի թևեր և անիվներ։ Պատերազմի 
վերջին տարում այդ գործարանը սկսեց «ՄԻՏ-2Մ» թեթև ինքնաթիռների սերիական 
արտադրությունը։ Դրանք տեղում փորձարկվելուց հետո ուղարկվում էին ռազմա
ճակատ։

Պատերազմի տարիներին Հայաստանը երկրին մատակարարում էր կաուչուկ, 
պղինճ, կարբիդ։

Հայրենիքին մատուցած ծառայությունների համար պատերազմի տարիներին 
10 հայորդիներ արժանացան Սոցիալիստական աշխատանքի հերոսի կոչման։ Հե
տագայում նրանցից 3-ր՝ Արտեմ Միկոյանը, հրթիռամիջուկային վահանակի ստեղծ
ման գլխավոր կոնստրուկտոր Սամվել ֊Քոչարյանցը և ակադեմիկոս Վիկտոր Համ 
բարճումյանը, այդ կոչմանն արժանացան կրկնակի։

89-ըդ Թամանյան դիվիզիայի մի խումբ 
մարտիկներ

Թամանյան դիվիզիայի ժամանումը Լենինական, 
այժմ՝ Գյումրի

Հայերի մասնակցությունը պատերազմին։ Հ\պ ռազմիկներն իրենց քաջությամբ 
աչքի ընկան ամենուր՝ բոլոր ռազմաճակատներում և տարբեր զորատեսակներում։
Ընդհանուր առմամբ տարրեր երկրներից պատերազ

մին մասնակցեցին մուր 600 հազար հայեր, որոնցից 
200 հազարը զոհվեցին։ Միայն ՀԽՍհ-ից խորհրդային 
բանակի կազմում կռվել են մոտ 300 հազար հայեր, 
զոհվել են ավելի քան 100 հազարը։ Ադրբեջանական 
ԽՍՀ իշխանությունները միտումնավոր խտրական քա
ղաքականություն էին վարում՝ ԼՂԻՄ ից և Ադրբեջանի 
տարածքում գտնվող հայկական տարբեր բնակավայ
րերից իրականացվող զորակոչի ժամանակ ռազմաճա
կատ ուղարկելոկ գրեթե բոլոր չափահաս հայ տղա
մարդկանց :

Հայկական ազգային դիվիզիաները։ Ավելի քան 
60 000 հայորդիներ պատերազմին մասնակցել են 
հայկական ազգային դիկիզիաների շարքերում։ Առա
ջին ազգային զորամիավորումը 76-րդ լեռնահրա
ձգային դիվիզիան էր, որը կազմավորվել էր Հայաս
տանում դեռևս 1922 թ.։ Այն աչքի ընկավ Ստալին֊ 
գրադի ճակատամարտում (1942-1943 թթ.) և վերա
կազմավորվեց 51 րդ գվարդիական հրաճգային զո 
րարաժնի (դիվիզիա)։

Հայկական զորամիավորումներից առաջինը ռազ
մաճակատ մեկնեց 390-րդ հրաճգային դիվիզիան։ Այն 
մասնակցեց Կերչի համար մղվող մարտերին, ունեցավ 
ծանր կորուստներ։ Զոհվեց նաև նրա հրամանատար, 
գնդապետ Սիմոն Զաքյանը։

Սիմոն Ջաքյան

Նվեր Լհսֆաըյան

Էռնեստ Դեյւվիշյան

«Մասունցի Դավիր» 
տա ն կայի նշայէ ա սյունը

Ազգային զորամիավորումներից էին 408-րդ, 409-րդ և հատկապես 89-րդ հրա
ձգային զորաբաժինները։ Վերջինիս հետագայում շնորհվեց «89 րդ Թամանյան դի 
վիզխս» պատվանունը (ի նշանավորումն Թաման թերակղզու ազատագրման)։ Այս 
զորաբաժինն իր հրամանատարի՝ գեներալմայոր Նվեր Սաֆարյանի դդխավորու– 
թյամր հասավ մինչև Րեռչին։

Միայն 261-րդ հրաձգային դիվիզիան (մինչև բեկումնային Ստալինգրաղյան ճա
կատամարտը) չմասնակցեց պատերազմին, նրա հիմնական խնդիրն էր պաշտպա
նել Խորհրդային Հայաստանի՝ Թուրքիայի հետ ունեցած պետական սահմանը։

Հայ ռազմիկները կռվեցին պատերազմի առաջին իսկ օրից՝ Բրեստից մինչև Բեռ– 
լին։ Ավելի վաղ՝ 1939 1940 թթ., հայ զինվորները մասնակցել են նաև խորհրդա ֆին 
նական պատերազմին։ Նրանցից 4 ն արժանացել են ԽՍՀՄ հերոսի կոչման։

Պատերազմում տարած հաղթանակում իրենց արժանի տեղն ունեցան նաև հայ 
պարտիզանները։ Ուկրաինայում, Բելոռուսիայում, Գրիմում, Հյուսիսային Կովկա– 
սում, Մերձբալթիկայում և այլուր թշնամու թիկունքում մարտնչել են հազարավոր հայ 
պարտիզաններ։ Գերազանցապես հայերից էին բաղկացած «Հաղթանակ», «Կարմիր 

աստղ», Ա. Միկոյանի անվան պարտիզանական ջո
կատները, որոնց շարքերում կային 400 հայ պարտի
զաններ։

Իրենց խիզախությամբ աչքի են ընկել հայ պար
տիզաններ Արամայիս Հովսեփյանը, Սերգեյ Հարու
թյունյանը, «Երիտասարդ գվարդիա» կազմակերպու
թյան անդամ Գևորգի Հարությունյանը և ուրիշներ։

Սփյուռքահայ երի մասնակցությունը ֆաշիզմի 
ջախջախմանը։ Սփյուռքահայությունը ևս մեծ մաս
նակցություն ունեցավ ֆաշիզմի ջախջախման գոր
ծին։ Սփյուռքի նյութական օգնությամբ խորհրդային 
բանակի համար կազմվեցին «Սասունցի Գավիթ» և 
«Գեներաչ Րադրամյան» տանկային շարասյուները։

Հակաֆաշիստական պայքարի կազմակերպման 
գործում մեծ ներդրում ունեցավ նաև Հայ առաքելա
կան եկեղեցին։

Սփյուռքահայերը կռվում էին ԽՍՀՍ՜-ի դաշնակից 
տարբեր երկրների զորամիավորներում։ Միայն 
ԱՄՆ-ի բանակում կար 20 հազար հայ, որոնցից 
Էռնեստ Գերվիշյանն արժանացավ ԱՄՆ-ի բարձրա
գույն պետական պարգևին (միայնակ գերեվարել Լ 
տասնյակ ֆաշիստների, և այս սխրանքն ընկած Լ 
ամերիկյան հայտնի «Ռեմբո» գեղարվեստական 
ֆի|մաշարի հիմքում)։ Ավելի քան 30 հազար հայեր

կռվում էին Մեծ Բըիւոանիայի և Ֆրանսիայի բա
նակներում։

Մեծ թվով սփյուռքահայեր մասնակցեցին Գեր
մանիայի կողմից նվաճված երկրների դիմադրա
կան և ս/արտիզանական շարժմանը։ Ֆրանսիայի 
պատմության մեջ իր արժանի տեղն է գրավել բա
նաստեղծ Միսաք Սանուշյանը։ Նա հետմահու ար
ժանացավ Ֆրանսիայի դիմադրական շարժման հե
րոսի կոչման։ Ֆրանսիայում հերոսի մահով ընկան 
Լաիզա (Լաս) Լւ Արփիաը Ասլանյ անները։ Այստեղ 
հակաֆաշիստական պայքարի առաջամարտիկ
ներ են եղել նաև Հայաստանի ազգային հերոս աշ
խարհահռչակ Շ առ լ Ազնավուրի ծնողները։

Ավելի քան 300 հայորդիներ զոհվեցին Հունաս
տանի պարտիզանական ջոկատներում։ Իտալիա֊ 
յում հայի անունը փառքով պսակեցին Մկրտիչ Դաշ– 
տոյանն ու Գևորդ –Բուոզյանը։ Րուլղարիայում աչքի 
ընկավ հերոսուհի պարտիզան Հերմինե Ռազզրադ– 
յյանը (Սաշկան)։ Հունաստանի ազատագրական 
բանակի կազմում կռվում էր նաև հայկական «Ազա
տություն» պարտիզանական ջոկատը։
Հակաֆաշիստական գործունեություն ծավալե– 

ցին նաև Աւրուգվայի, Սիրիայի, Լիբանանի, Ս՜գիպ– 
տոսի, Իրանի և այլ սփյուռքահայ գաղթօջախներում 
գործող հայոց ազգային խորհուրդները։

Խորհրդային Միության հայ հերոսները և զո

րավարները։ Պատերազմի ժամանակ գործած մար
տական սխրանքների Լւ անձնուրացության, զորքերի 
բարձրարղյունավետ կառավարման համար ԽՍՀՄ 
հերոսի կոչում է շնորհվել 108 հայի և Հայաստանում 
ծնված կամ ապրած 11 այլազգիների։

Հայրենական մեծ պատերազմում աոաջին հայ 
հերոսը օդաչու Լադը Չափչախյանն էր, որին այդ 
կոչումը շնորհվել է 1942 թ. հուլիսին։

27 հայեր պարգևատրվել են Փառքի 3-րդ, 2-րդ և 
1-ին աստիճանի շքանշաններով՝ դրանով իսկ դառ
նալով Փառքի շքանշանի լրիվ ասպետներ։

Պատերազմին մասնակցել են 1 մարշալ (օդուժի) 
և ավելի քան 60 գեներալ ու ծովակալ, որոնցից 3-ը

Հո վհ ա ն ն ես Բաղը ա մյա ն

Հա մազաս պ Բաբ աջ ա նյա ն

Հովհաննես Իասկով

՚*յ՝ք

՜՝« -*%(րօ&օ*Ծ»

Հայ զինվորների 
մա կա գր ո ւթյու ն ն երր ո այխ ս տ ա գի 

պատին

Արմենակ Խանւիերյանց

Լազր Չավւչաիւյան 
ԽՍՀՄ Հայրենական մեծ 

պատերազմի առաջին հայ հերոսը

հետագայում դարձան մարշալ և նավատորմի ծո
վակալ։
Ռազմական արվեստի պատմության մեջ իրենց 

անունը ոսկե տառերով գրեցին ԽՍՀՄ մարշալ, եր
կու աշխարհամարտերի մասնակից, ԽՍՀՄ կրկնակի 
հերոս Հովհաննես Րաղրամյանը, ԽՍՀՄ նավա
տորմի ծովակալ, ԽՍՀՄ հերոս Իվան (Հովհաննես) 
Իսակովը, ավիացիայի (օդային) մարշալ (1944 թ.) 
Արմեն ակ Խանփևրյանցր (Սերդեյ Խուդյակով), 
զրահատանկային զորքերի գլխավոր մարշալ Հա
մադասս/ Րարաջանյանը։ Իսկ պատերազմի մաս
նակից Սերդեյ Ագանովը (Ադանյան) փոխգնդապե 
տից դարձավ ինժեներական զորքերի մարշալ։

Առհավետ կհիշվեն պատերազմի հայ գեներալ
ներ Նվեր Սաֆարյանի, Միքայել Պարսևղոկի, Աս– 
քանազ Կարապետյանի, Սարգիււ և Հայկ Մարւոի– 

http://zangak.am/api/qr/oNCh5

րոսյանների, Անդրանիկ Ղազարյանի, ինչպես նաև 
ԽՍՀՄ կրկնակի հերոս, օդաչու Նե/սոն 
Սւրեփանյանի, Հանան Ավեւրիսյանխ 
Սերդեյ Րուռնադյանխ Ջահան Կարա– 
քսանյանի և բազմաթիվ այլ հայորդիների
անունները։

Անվիճելի է ԽՍՀՄ ժալովուրդների դերը ֆաշիզմի 
ջախջախման գործում։ Պատերազմի հիմնական 
ծանրությունն ընկավ խորհրդային բանակի վրա։ 
Հայրենական մեծ պատերազմը ԽՍՀՄ ժողովուրդ– 

ներից խլեց շուրջ 27 մլն մարդկային կյանք և պաւոճառեց հսկայական նյութական 
կորուսաներ։

1945թ. մայիսի 9 ին Գերմանիան անձնատուր եղավ։ Ավարտվեց Հայրենական 
մեծ պատերազմը, իսկ 1945թ. սեպտեմբերի 2-ին ճապոնիայի անձնատվությամբ 
(կապիտուլյացիա) ավարտվեց Երկրորդ համաշխարհային պատերազմը։

Սյսպիսով հաղթանակների ձեռքբերման գործում իր անուրանալի ավանղն է 
ունեցել նաև հայ ժողովուրդը։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Երբ են սկսվել Երկրորդ համաշխարհային և Հայրենական մեծ պատերազմները։
2. Պատերազմական ժամանակի պահանջներին համապատասխան՝ ինչ փոփոխու

թյուններ կատարվեցին Խորհրդային Հայաստանի տնտեսության մեջ։
3. Աշխարհի տարբեր երկրներից և ՀԽՍՀ-ից որքան հայեր են մասնակցել պատե

րազմին։
4. Հայկական հր զորաբաժիններն են մասնակցել պատերազմական գործողություն

ներին. որն Էր նրանցից ամենանշանավորր։ Ա՞ր մարտերում աչքի ընկան հայ 
ռազմիկները։

5. Թվարկեք նշանավոր հայ պարտիզանների։
6. Սփյուռքահայ և հայաստանցի ինչ նշանավոր հերոսներ և զորահրամանատարներ 

գիտեք, պատմեք նրանց մասին։
7. Արքան հայ և հայաստանցի է արժանացել ԽՍՀՄ հերոսի կոչման։
8. Ներկայացրեք Լւ գնահատեր հայ ժողոկրդի ներդրումը ֆաշիզմի դեմ տարած պատ

մական հաղթանակ ու մ:
9. Հայրենական մեծ պատերազմում զոհվածների հիշատակին կառուցված հր հուշա–

համալիրում եք եղել, պատմեք ձեր զգացողությունների մասին։ Գրեք զեկուցում 
Հայրենական մեծ պատերազմի հերոսներից մեկի մասին։

ՆԱՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Հայկական ազգային դիվիզիաներ, Սիմոն Ջ արյան, Նվեր Սաֆարյան, իարհրդա-ֆիննա

կան պատերազմ, «Սասանցի Գավիթ» և «Գեներալ Բաղրամյան» տանկային շարասյուներ, 
Էռնեստ Դերվիշյան, Միսսւք Սանուշյան, Լաիզա (Լաս) և Արվւիար Ապանյաններ, Հերմինե 
Ռազզրաղլյան (Սաշկւս), Լազր Չափչախյան, Հովհաննես Բաղրամյան, Իվան Իսակով, Սր 
մենակ Խանւիերյանց (Սերգեյ Խուղյակով), Համազասպ Բաբաջանյան, Սերգեյ Ագանյան, 
Նելսոն Ստեփանյան, Հանան Ավետիսյան, անձնատվության (կապիտուլյացիա)

ԳԼՈՒԽ ԽՈՐՀՐԴԱՅԻՆ ՀԱՅԱՍՏԱՆԻ ԱՇԱԿՈՒՅԹԸ
VIII 1920-1945 ԹԹ.

§ 19-20. ԿՐԹՈՒԹՅՈՒՆԸ ԵՎ ԳԻՏՈՒԹՅՈՒՆԸ

Անգրագիտության վերացումը։ Խորհրդայնացումից հետո Հայաստանում իրա
կանացվում էր կրթական և մշակութային նոր քաղաքականություն։ Դրա հիմնական 
խնդիրներն Լին հանրապետությունում ընդհանուր պարտադիր ուսուցումմտցնելը և 
նոր՝ «սոցիալիստական» մշակույթ ձևավորելն ու զարգացնելը։

Խորհրդային իշխանությունը մշակույթը համարում էր ժողովրդի վրա ներազդելու 
լավագույն միջոց և ամեն ինչ անում էր այն ամբողջոկ ին կոմունիստական գաղափա
րախոսությանը ենթարկելու համար։

Սշակույթի զարգացման ճանապարհին գլխավոր արգելքը երկրի բնակչության 
գերակշիռ մասի անգրագիտությունն էր։

1921 թ. սեպտեմբերի 21-ին ՀՍԽՀ ժողկոմխորհն ընդունեց չափահաս րնակչության 
անգրագիտությունը վերացնելու մասին դեկրետ։ Ստեղծվեցին անգրագիտության 
վերացման կայաններ։ Մեծ ջանքեըի գործադրումով մինչև 1940 թ. հանրապետու
թյունում անգրագիտությունը հիմնականում վերացվեց։ Գրագետ էր դարձել բնակ
չության ավելի քան 80%-ը։ Նույնը չէր կարելի ասել Հայաստանում բնակվող ազ
գային փոքրամասնությունների մասին, ադրբեջանցիների 94%-ը անգրագետ էր. 
Նրանց կրթության գործը հանձնված էր մզկիթներին։ Քրդևրը չունեին իրենց գիրն ու 
գրականությունը։

Խորհրդային դպրոցի ձևավորումը։ Կրթական գործի կազմակերպումը դժվար 
էր. անբավարար էին դպրոցական շենքերը, չկային դասագրքեր, զգացվում էր ուսու
ցիչների խիստ պակաս։ Օրախնդիր էր կրթական նոր համակարգի ստեղծումը։

Հատուկ դեկրետներոկ դպրոցն անջատվեց եկեղեցուց, փակվեցին մասնավոր 
դպրոցները, կրթությունը դարձավ անվճար։ Հայաստանում հիմնվեցին երկու տիպի 
դպրոցներ՝ տարրական և յոթնամյա։ Ուսուցումը կատարվում էր մայրենի լեզվով։

Մեծ աշխատանք կատարվեց ազգային փոքրամասնությունների՝ թաթարների 
(ադրբեջանցիներ), բրդերի, ասորիների շրջանում անգրագիտությունը վերացնելու 
ուղղությամբ։ Լուսժողկոմատին կից ստեղծվեց ազգային փոքրամասնությունների 
բյուրո։ 1924 թ. Երևանի գավառում ազգային փոքրամասնությունների համար գոր
ծում էր 27 դպրոց, ինչպես նաև ադրբեջանական մանկատուն՝ 60 երեխայով։ Իսկ 
1925-1926 ուսումնական տարում էջմիածնի գավառում ազգային փոքրամասնություն
ների համար գործում էր 12 դպրոց՝ 421 աշակերտով։ Աշխարհում առաջինը Հալաս 
տանում 1929 թ. ստեղծվեց քրդական այբուբեն ՝ սկզբում հայատառ, այնուհետև՝ լա

տինատառ։ 1931 թ. Երևանում բացվեց քրդական մանկավարժական տեխնիկում։

Արդեն 1930-ական թթ. երկրորդ կեսին ազգային փոքրամասնությունների դպրոց
ներում ընդգրկված կին դպրոցահասակ բոլոր երեխաները։ Անտարակույս, կային 
նաև դժվարություններ, որոնք պայմանավորված էին տվյալ ժամանակաշրջանում 
առկա սոցիալ-տնտեսական դժվարություններով։

1926 թվականից որոշվեց քաղաքային բնակավայրերում ունենալ եռաստիճան 
դպրոց տարրական, յոթնամյա, լրիվ միջնակարգ։ Գյուղական վայրերում գոր
ծում էին առավելապես տարրական դպրոցներ։

1920-1930-ական թթ. հանրապետությունում կառուցվեցին նոր դպրոցական շեն
քեր, ավելացավ աշակերտների թիվը։ Նախադրյալներ առաջացան Հայաստանում 
ընդհանուր պարտադիր ուսուցման անցնելու համար։

Հայրենական մեծ պատերազմը դժվարություններ առաջացրեց նաև կրթության 
կազմակերպման համար։ Դպրոցական շենքերի մի մասը հատկացվեց հոսպիտալ
ներին։ Կրճատվեց դպրոցական պիտույքների արտադրությունը և դասագրքերի 
հրատարակումը։ Հազարավոր ուսուցիչներ զորակոչվեցին բանակ։ Նրանց թիվը 
1300-ով կրճատվեց։ Ավելի քան 30%-ով պակասեց նաև դպրոցականների թիվը։ 
Նրանցից շատերը արտադրական հիմնարկներում փոխարինեցին ռազմաճակատ 
մեկնածներին։

Մասնագիտական կրթությունը։ Հաջորդ կարևոր քայլը հին ուսուցչական կադ
րերի կողքին նորերի պատրաստումն էր։ 1921 թ. հոկտեմբերին Երևանի պետական 
համալսարանում բացվեց մանկավարժական ֆակուլտետ, իսկ 1922 թ. նոյեմբերին 
հիմնադրվեց մանկավարժական ինստիտուտը, որը հետագայում կրեց հայ մեծ լու 
սավորիչ Խ. Աբովյանի անունը և մինչև այժմ մանկավարժական կադրերի պատ
րաստման հիմնական դարբնոցն է։ Տարբեր ժամանակներում Երևանում, Լենինա– 
կանում (Գյումրի), Ստեփանավանում, Գորիսում, Դի|իջանում, Նոր Բւսյազեւոում 
(Գավառ) բացվեցին մանկավարժական տեխնիկումներ։

Արոշակի աշխատանք կատարվեց նաև բարձրագույն կրթության կազմակերպման 
ուղղությամբ։ Հաջողությամբ գործում էր Երևանի պետական համալսարանը։ 1923 թ. 
հիմնվեց Երևանի կոնսերվատորիան։ 1940 թ. հանրապետությունում գործում էր 
9բուհ ավելի քան 11 հագար ուսանողներով։

1941 1945 թթ. բուհերը |ուրջ կադրային խնդիրներ ունեցան։ Զորակոչվեց պրոֆե
սորադասախոսական կազմի և ուսանողության մեծամասնությունը։ Այնուամենայ
նիվ, բուհերը շարունակեցին իրենց գործունեությունը։ Ավելին՝ 1943-1945 թթ. հիմ
նադրվեցին ռուսական մանկավարժական, գեղարվեստաթատերական և ֆիզի
կական կուլտուրայի ինստիտուտները։
ԽՍՀՄ ԳԱ հայկական մասնաճյուղի հիմնադրումը և ՀԽՍՀ ԳԱ ստեղծումը։ 

Գիտության զարգացման ուղղությամբ կատարված առաջին նշանակալի քայլը 1921 թ. 
էջմիածնի մշակութային-պատմական ինստիտուտի ստեղծումն էր։ 1925 թ. այն վե
րափոխվեց Գիգւության և արվեստի ինստիտուգւի։ Վերջինս գործում էր ակադե

6 Հայոց պատմություն — 9-1

Հովսեւի Օրբեչի

ԼԽւԱ Օրբեչի

միական սկզբունքներով, որի մեջ մանում է՜ին երեք 
տարով ընտրված իսկական և թղթակից անդամներ։

Ինստիտուտը գործեց մինչև 1930 թ. և հիմնականում 
զբաղկում էր հասարակական գիտությունների ուսում– 
նասիրությ ամբ:

Գիտության զարգացումը առաջացրեց միասնական 
զիւրական կենտրոնի ստեղծման պահանջ։ Այդ նպա
տակով 1935 թ. բացվեց ԽՍՀՄ գիտությունների ակադե
միայի հայկական մասնաճյուղը՝ Արմֆանը։ Դրա առա
ջին նախագահը նշանակ որ երկրաբան Ֆրանց Լևին 
սոնԼեսինգն էր։ 1938 թ. Աըմֆանի նախագահ նշա 
նակվեց ականավոր արևելագետ Հովսեւի Օրրելին։

1941 թ. Արմֆանի կազմում գործում էին 11 գիտահե
տազոտական հիմնարկներ՝ 180 գիտաշխատողներով։

Հայրենական մեծ պատերազմի տարիներին 
Խորհրդային Հայաստանի մշակութային կյանքի ամե
նամեծ իրադարձությունը հանրապետության գիտու
թյունների ակադեմիայի ստեղծումն էր։ 1943 թ. նոյեմբե
րին ԽՍՀՄ կառավարությունը որոշում ընդունեց՝ ԽՍՀՄ 
ԴԱ հայկական մասնաճյուղի հիման վրա ՀԽՍՀ գիտու
թյունների ակադեմիա ստեղծելու մասին։ Այն հայ գիտ
նականների ձեռք բերած նվաճումների ու ծառայու
թյունների ճանաչումն էր։
ԴԱ հիմնադիր-ակադեմիկոսներ դարձան հանրա

պետության 23 անվանի գիտնականներ՝ գիտության
տարբեր ճյուղերի ներկայացուցիչներ։ Նրանցից էին ֆիզիկոսներ Աբրահամ և Արտեմ 
Ալիխանյան եղբայրները, աստղաֆիզիկոս Վիկտոր Համբարձումյանը, ֆիզիոլոգ 
Լևոն Օրրելին, գրականագետ Մանուկ Աբեղյանը, լեզվաբան Հրաչյա Աճաոյանը, 
պատմաբան Հակ որ Մանանդյանը, արևելագետ Հովսեւի Օրրելին, ինչպես նաև բա֊ 
նաստեղծ Ավետիք Իսահակյանը և ուրիշներ։

1943 թ. նոյեմբերի 29 ին տեղի ունեցավ ակադեմիայի առաջին ընդհանուր ժո
ղովք։ Ակադեմիայի նախագահ ընտրվեց հովսեւի ՕրբեԼին, որն այդ պաշտոնը վա
րեց մինչև 1947 թվականը։ Պատերազմի տարիներին նա էրմիտաժի տնօրենն էր և 
որպես վկա՝ մասնակցել է Նյուրնբերգյան դատավարությանը։
Բնական գիտությունների և հայագիտության զարգացումը։ 1920-ական թթ. 

վերջերին մեծ աշխատանք կատարվեց նաև տեխնիկական ու բնական գիտություն
ների բնագավառում։ Առաջնահերթ նպատակը գիտական միտքը տնտեսությանը ծա
ռայեցնելն էր։ Քիմիական արտադրությունը զարգացնելու գործում մեծ դեր խաղա

82

84 V0Ո 107 12.02.2021, 11:23



քւրտքօճ հէէթտ: //օոհոտ .Պբհէու15^օու/քլ.ւււ–ք7ււււց\\7

Հայաստանի գիտությունների ակա
դեմիայի (այժմ՝ ՀՀ գիտությունների 
ազգային ակադեմիա) նախագահու
թյան շենքը

ցին նշանավոր քիմիկոսներ Ստեփան Ղամբարյանը Լւ Լ1ւոն Ռոտինյանը՛. Նրանց 
ջանքերով սկիզբ դրվեց սինթետիկ ^ւ«ուչու^/ւ արտադրությանը։

Հիդրոտեխնիկական շինարարության բնագավառում աչքի ընկավ նշանավոր
ԷներգետիԼլ Հովսեփ Տեր-Աստվածատրյանր, որի նա
խագծով կառուցվեցին նաև մի շարք հէկեր։

Հայրենական մեծ պատերազմի վերջին աշխատանք 
տարվեց Բյուրականի աստղադիտարանի նախագծման 
ուղղությամբ։

Երկրաբաններ Հովհաննես Կարապետյանի և Տիզ 
բան Ջրբաշյանի գլխավորությամբ հսկայական աշխա
տանքներ կատարվեցին կիրառական երկրաբանու
թյան բնագավառում։

1925 թ. հայ գիտնական Հովհաննես Արամյանն աշ՛
խարհում առաջինը ստեղծեց և Երևանում ցուցադրեց 
եռագույն հեռուստատեսություն Լւ լուսահեռագրության 
սարք։

Մեծ աշխատանք կատարվեց նաև հայագիտության 
զարգացման գործում։ Հատկապես աչքի ընկան 
Խորհրդային Հայաստան վերադարձած հայագետները։ 
1926 թվականից Երևանի պետական համալսարանը 
հրատարակեց Հրաչյա Աճաոյանի բազմահատոր 
«Հայերեն արմատական բառարանը»։ Սանուկ Աբեր– 
յաԱը և Կարապետ Մելիք-Օհանջանյանը մշակեցին և 
հրատարակեցին «Սասունցի Դավիթ» է՜պոսի համահա
վաք տեքստը։ Թորոս Թորամանյանի ջանքերով վերա
կանգնվեց Զվարթնոց տաճարի հատակագիծը։
Պատերազմի դժնդակ տարիներին իսկ շարունակ

վեց հայագիտության զարգացումը։ Այդ բնագավառում

Հրաչյա Աճաոյան

Հակոբ Սանանդյան

ծանրակշիռ ներդրում էին հակոր Սանանդյանի պատմագիտական աշխատություն
ները։ Ստեփան Մալիւասյանցն ավարտեց քառահատոր «Հայերեն բացատրական 
բառարանը», որ արժանացավ պետական մրցանակի։

Գիտության վերեչքին, սակայն, մեծապես խանգարում էր անհատի պաշտա

մունքը։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Ինչու էին խորհրդային իշխանությունները կարևորում կրթության և մշակույթի 

զարգացումը։ Երբ սկսվեց անգրագիտության վերացման քաղաքականությունը 
ՀԽՍՀ-ում։

2. Ներկայացրեք խորհրդային դպրոցի ձևավորման ընթացքը և կարևոր միջոցառում
ները։ Ներկայացրիք ազգային փոքրամասնությունների կրթական գործի 
կազմակերպման ուղղությամբ Խորհրդային Հայաստանի իշխանությունների 
վարած քաղաքականությունը։

3. Նշանավոր ինչ բուհեր էին գործում Խորհրդային Հայաստանում։
4. Գիտության զարգացման ինչ նշանակ որ կենտրոններ էին ստեղծվել Խորհրդային 

Հայաստանում, երբ են դրանք հիմնվել։ Թվարկեք ՀԽՍՀ ԳԱ հիմնադիր-ակադե– 
միկոսների. ինչ գիտեք նրանց մասին։

5. Կիրառական և բնական գիտությունների զարգացման գործում ովքեր աչքի ընկան։
6. Թվարկեք հայ գիտնականների նվաճումները և արժեքավոր աշխատանքները հա

յագիտության բնագավառում։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Անգրագիտության վերացման կայան, էջմիածնի մշակութային պատմական ինստիտուտ, 

Գիտության և արվեստի ինստիտուտ, Արմֆան, Հովհաննես Արամյան, ՀԽՍՀ գիտություն

ների ակադեմիա, Հովսեւի Օրրելի, Վիկտոր Համբար&ումյան, Հակոր Մանանդյան, Ստեփան 
Սսւլիաայանց

84

§ 21. ԳՐԱԿԱՆՈՒԹՅՈՒՆԸ ԵՎ 
ԱՐՎԵՍՏԸ

Գրականությունը։ Խորհրդայնացումից հետո 
հանրապետության դրական կյանքում սկսվեց պայն 
քար հնի ու նորի միջև։ Գրական հին սերնդի (Հ. Թու– 
մանյան, Հ. Հովհաննիսյան, II. Իսահակյան, Ա. Շիր– 
վանզադե և ուրիշներ) կողքին հանդես էին գալիս 
նորերը (Ե. Չարենց, II. Բակունց, Գ. Սահարի, 
Ա. Վշտունի և ուրիշներ)։

1921 թ. հոկտեմբերի 4-ին Ա. Իսահակյանին հաս
ցեագրած նամակում Հ. Թումանյանը գրում էր, որ 
«.. .դրականությունն ու գեղարվեստը երբեք էսքան ուշադ

րության առարկա եդած չեն մեր աշխարհում»։

1920-ական թթ. Հայաստանում ծավալվեց պրպե– 
տարական դրական շարժումը (պրոլետ կուլտը)։ 
Գործում էին գրական տարբեր խմբակներ ու միու
թյուններ, որոնք բանավեճեր էին կազմակերպում 
գրականության ու գրական ժառանգության հար
ցերի շուրջ։ Անգամ առաջարկվում էր ամբողջոկին 
մերժել նախահեղափոխական գրական ժառանգու
թյունը։ Բարեբախտաբար, այս տեսակետը հետա
գայում վերանայվեց։

1932 թ. ստեղծվեց Հայաստանի դրոցների միու
թյունը։ Նոր գրականության ստեղծման պահանջով 
հանդես եկավ Եղիշե Չարենցը։ «Ամենապոեմ» 
ստեղծագործության մեջ նա արտահայտում է այն 
գաղափարը, որ բանաստեղծներից մեծագույնը ժո
ղովուրդն է՝ նյութական և հոգևոր բոլոր արժեքների 
ստեղծողը, էպոսների հեղինակը։

Հայրենական մեծ պատերազմի տարիներին 
ռազմաճակատ մեկնեցին ավելի քան 40 գրողներ ու 
գրականագետներ, այդուհանդերձ, հայ գրական 
կյանքը շարունակվում էր։
Պատերազմին նվիրված քնարերգության դասա

կան օրինակ է Ավ. Իսահակյան ի «Ռազմակոչը»։ 
Հովհ. Շիրազը հրատարակեց «Բիբլիական» պոեմը։ 
Դ. Դեմիըճյանը տպագրեց «Վարդանանք», իսկ 
Ատ. Զորյանը՝ «Պապ թագավոր» պատմավեպը։

Տեսարան օպերայի և բալետի 
ակադեմիական թատրոնի շենքի 

շինարարությունից

Վահրամ Փաւիացյան

Դրանք անցյայի օրինակներով արմատավորում էին 
հայրենասիրության վեհ գաղափարը։
Թատրոնը։ 1922 թ. Գ. Սունդուկյանի «Պեպո» պի

եսի րեմադրությամբ սկսվեց առաջին պետական 
դրամատիկական թատրոնի գործունեությունը։ Այն 
հետագայում կրեց Գ. Սունդուկյանի անունը։ Այդ 

http://zangak.am/api/qr/S6PFA

թատրոնում են իրենց գործունեությունը ծավալել հայ 
բեմի նշանավոր վարպետներ հասմիկը, 
Հովհաննես Արելյանը, Արուս Ոսկանյանը, 
Վահրամ Փավւազյանը, Հրաչյա Ներսիս 
յանը, Վադարշ Վադարշյանը և ուրիշներ։

Վարդան Աճեմյան

1928 թ. Լենինականումռե<)\ապւ Վարդան Աճեմ 
յանի ղեկավարությամբ բացվեց պետական թատ
րոն։ Պետական թատրոններ բացվեցին Կիրովակա– 
նում, Կապանում, Արտաշատում և այլուր։

1937 թ. հիմնադրվեց ռուսական դրամատիկական 
թատրոնը։
Թատերական կյանքը շարունակվեց նաև պատե

րազմի շրջանում։ Փայլատակեց նաԼւ ասմունքի նշա
նավոր վարպետ Սուր են Քոչարյանի տաղանդը։

Կինոն։ 1920-ական թթ. հիմնադրվեց նաև ազ
գային կինեմատոգրաֆիան։ 1925 թ. ցուցադրվեց 
հայկական կինեմատոգրաֆիայի առաջնեկը՝ «Նա
մուսը», իսկ 1935 թ. «Պեպո» հայկական առաջին 
հնչյունային կինոնկարը, որը բեմադրեց կինոռեժի–

Օպերայի և բալետի պետական, 
թատրոնի շենքը

http://zangak.am/api/qr/Sv0e9

սոր համո Բեկնազարյանը։ Նրա անունով էլ կոչվեց 
Հայ կինոն։

1944 թ. Հայկինոն նկարահանևց «Մի անգամ գի
շերով» Լւ «Դավիթ Բեկ» ֆիլմերը։ Վերջինիս ռեժի
սորը ևս Համո Բեկնազարյանն էր։

Կերպարվեստը և երաժշտությանը։ 1920-ական 
թվականներին ստեղծագործում էին Մարտիրոս 
Սարյանը, Սեդրակ Առաքելյանը, Եղիշե ԹադԼւռս– 
յանը, Ստեփան Աղաջանյանը, Հակոբ Կոջոյանը, 
Փանոս Թևրլեմեզյանր։

1932 թ. ստեղծվեց Հայաստանի խորհրդային կեր
պարվեստագետների միությունը։ 1935 թ. կազմա
կերպվեց հայաստանի կերպարվեստի թանգարանը 
(այժմ՝ Հայաստանի ազգային պատկերասրահ)։ 
Խորհրդահայ նկարչության զարգացման գործում 
առանձնապես մեծ էր Սարտիրոս Սարյանի դերը։ 
Հայ քանդակագործներից աչքի ընկան Սերգեյ Մեր 
կուրովը, Սրա Սարգսյանը, Երվանդ Քոչարը։

Մեծ հայրենականի տարիներին Արա Սարգսյանը 
կերտեց Մեսրոպ Մաշտոցի և Մահակ Պարթևի քան
դակները։

1920-1930-ական թթ. վերելք ապրեց երաժշտա
կան կյանքը։ Ղրիմից Հայաստան եկած նշանավոր 
կոմպոզիտոր Աչեքսանդր Սպենդիարյանը դրեց 
հայկական ազգային սիմֆոնիայի հիմքը։ 1938 թ.

համո ԲեկնազարյսէԱ 
հայ կինեմատոգրաֆիայի 

հիմնադիրը

Ալեքսանդր Սպենդիարյան

Մեսրոպ Մաշտոց և 
Սա հակ Պարթև 

(հեղինակ Սրա Սարգսյան)

Ալ. Սպենդիաըյանի «Ալմաստ» օպերայի ներկայաց– 
մամբ բացվեց նրա անունր կրող օպերայի և բալետի 
պետական թատրոնը։

Հայ երաժշտական արվեստի զարգացման գոր
ծում մեծ է Մրամ Խաչատրյանի վաստակր։ Համաշ
խարհային ճանաչում ստացավ նրա «Գայանե» բա
լետը։
ժամանակի նշանավոր երգիչներից էին հայկա– 

նուշ Դանիելրսնը, Շարա Տայյանը և ուրիշներ։ 
հ. Դանիելյանին առաջինը շնորհվեց ԽՍՀՄ ժո
ղովրդական արտիստուհու կոչում։

1941-1945 թթ. լայն տարածում ստացան արտիստ
ների և ստեղծագործական կոլեկտիվների ելույթ
ները ռազմաճակատում։ Ռազմիկների սպասված 
հյուրերն էին Թ. Ալթունյանի ղեկավարած երգի– 
պարի անսամբլը (ստեղծվել էր 1938 թ.), Արտեմի Այ– 
վազյանի ղեկավարած Հայաստանի պետական ջա
զային խումբը։ Երևանը առաջին քաղաքներից էր, 
որտեղ հնչեց Դմիւորի Շոստակովիչի «Յոթերորդ» 
(Լենինգրադյան) սիմֆոնիան։ Հայրենասիրական 
ներկայացում էր Տիգրան Չուխաճյանի «Արշակ Երկ
րորդ» հայկական առաջին օպերայի բեմադրու
թյունը, որը կորսված էր համարվում։
հԽՍհ պետական օրհներգ ստեղծելու նպատա

կով հայտարարված մրցանակաբաշխությունը շա
հեց Արամ Խաչատրյանը (խոսք՝ Մարմենի)։

Հայաստանի ազգային 
պատկերասրահի և պատմության 

պետական թանգարանի շենքը

ՀԽՍՀ պետական օրհներգն առաջին անգամ հանդիսավոր կերպով հնչել է 1944 թ. 
օգոստոսին։

֊Քաղաքաշինությունը և ճարտարապետությունը։ Խորհրդահայ ճարտարապե 
լռության ամենանշանավոր դեմքը թերևս ակադեմիկոս Ալեքսանդր Թամանյանն Էր։ 
1924 թ. նա կազմեց Երևանի գլխավոր հատակագիծը։ Թամանյանի նախագծով կա
ռուցվեցին Երևանի աոաջին հէկը, օպերայի և բալետի թատրոնի, ՀԽՍՀ կառավարու
թյան տան շենքերը և այլն։

Նշանավոր ճարտարապետներ էին նաև Մարկ Գրիգորյանը, Կարո Հալաբյանը, 
Նիկողայոս Բունիաթյանը, Միքայել Մազմանյանը և ուրիշներ։ 1932 թ. ստեղծվեց 
ճարտարապետների միությունը։

Հայրենական մեծ պատերազմի շրջանի խոշոր կառույց է «Հաղթանակ» կամուրջը։
Այսպիսով 19201945թթ. խորհրդահայ մշակույթը հասավ մեծ հաջողություն 

ների։ Սակայն երկրռւմ ծավալված ստսզինյան րոնաճնշումները մեծապես 
խոչընդոտում էին մշակույթի չիարժեք զարգացմանը։

ՀԱՐՑԵՐ ԵՎ ԱՌԱՋԱԴՐԱՆՔՆԵՐ
1. Ովքեր էին գրական հին ևնոր սերնդի ներկայացուցիչները, թվարկեք նրանց ստեղ

ծագործություններից։ Երբ է ստեղծվել Հայաստանի գրողների միությունը։
2. Թվարկեք հայ թատրոնի և կինոյի նշանավոր գործիչների, ինչ գիտեք նրանց մա

սին։ 1920-1930-ական թթ. ինչ թատրոններ են հիմնադրվել Խորհրդային Հայաս
տանում։

3. Ովքեր էին խորհրդահայ կերպարվեստի և երաժշտության ականավոր ներկայա
ցուցիչները։ Ե՞րբ է ստեղծվել Հայաստանի խորհրդային կերպարվեստագետների 
միությունը։ Երր է կազմակերպվել Հայաստանի կերպարվեստի թանգարանը։ Ինչ 
կարևոր իրադարձություններով է նշանավորվել խորհրդահայ երաժշտական 
կյանքը։ Ո՞վ էր ՀԽՍՀ պետական օրհներգի հեղինակը։

4. Ո՞վ էր Երևանի գլխավոր հատակագծի հեղինակը, ինչ շինություններ են կառուցվել 
նրա նախագծով։ Երբ է ստեղծվել ճարտարապետների միությունը։ ժամանա
կաշրջանի ինչ նշանավոր հայ ճարտարապետներ գիտեք։

5. Կազմեք 1920-1945 թթ. խորհրդահայ մշակութային կյանքի կարևոր իրադարձու
թյունների ժամանակագրական աղյուսակ։

ՆՈՐ ՀԱՍԿԱՑՈՒԹՅՈՒՆՆԵՐ, ԱՆՈՒՆՆԵՐ, ԱՐՏԱՀԱՅՏՈՒԹՅՈՒՆՆԵՐ
Պրոլետկուլտ, Հայաստանի ազգային պատկերասրահ, Հայաստանի գրողների միություն, 

Հայաստանի խորհրդային կերպարվեստագետների միություն, ճարտարապետների միու

թյուն, «Նամուս», «Պեպո», «Լկմաստ»

ԵՐԿՐՈՐԴ ԲԱԺՆԻ ԱՄՓՈՓՈՒՄ

1. Հայաստանում իշխանության գլուխ անցնելուց հետո բոլշևիկները ստեղծեցին կա
ռավարման նոր համակարգ։ Սկսվեցին հետապնդումներ և բռնություններ, որոնք 
գործադրվում կին Արտակարգ հանձնաժողովի (Չեկա) կողմից։ Դժգոհություն– 
ների մեծ ալիք բարձրացավ հատկապես ռազմական կոմունիզմի քաղաքականու
թյան իրագործման պատճառով։ Այդ ամենը հանգեցրեց համաժողովրդական 
ապստամբության և քաղաքացիական պատերազմի։ Ի վերջո Փետրվարյան 
ապստամբությունը ճնշվեց։

• Իշխանության ինչ մարմիններ ստեղծվեցին Խորհրդային Հայաստանում։

• Ով էր գլխավորում Փետրվարյան համաժողովրդական ապստամբությունը. ինչու այն 
պարտվեց։

2. ՀՍԽՀ–ն դիվանագիտական հարաբերություններ էր հաստատել մի շարք պետու
թյունների հետ։ Խորհրդայնացումից հետո Ռուսաստանն իր վրա էր վերցրել Հա
յաստանի՝ Վրաստանի, Ադրբեջանի և Թուրքիայի հետ սահմանային վեճերը կար
գավորելու նախաձեռնությունը։

• Իրը են ստորագրվել Սհսկվայի և Կարսի պայմանագրերը. տարածքային քւնչ կորուստ

ներ ունեցավ Հայաստանը։

• քխչ կերպ կարգավորվեցին Խորհրդային Հայաստանի հարևանների հետ ունեցած 
տարածքային խնդիրները։

3. 1922 թ. հունվար-փետրվար ամիսներին կայացած Հայաստանի խորհուրդների 
առաջին համագումարն ընդունեց ՀՍԽՀ առաջին Սահմանադրությունը։ 1922 թ. 
ստեղծված Աևդըդաշնությունը գոյատևեց մինչև 1936 թվականը։ 1922 թ. դեկտեմ
բերի 30 ին խորհրդային չորս հանրապետություններ ԽՍՀՄ կազմակոըման մա
սին հռչակագիր ընդունեցին և պայմանագիր ստորագրեցին։

• Ինչ կարևոր իրավունքներ և ազատություններ էին ամրագրվել ՀՍԽՀ աոաջին Սահ

մանադրության մեջ։

• Ինչպիսի պետության էր ԽՍՀՄ-ը. դե յուրե և դե ֆակտո։

4. Խորհրդային հանրապետություններում  1921 թ. գարնանից սկսեցին կիրառել նէպը։
Դա հնարավորություն տվեց կարճ ժամանակում վերականգնելու քայքայված 
տնտեսությունը։ Սակայն 1920 թ. երկրորդ կեսից ԽՍՀՄ ղեկավսւըությունը 
որդեգրեց արագացված տեմպով արդյունաբերացման և գյուղատնտեսության 

կոլեկտիվացման քաղաքականությունը։ Նէպը մոռացվեց, հաստատվեց կառա
վարման վարչահրամայական համակարգ։

• Ձեր կարծիքով արղյունարերացումը և կոչեկւրիվացումը տվեցին սպասվող 
արդյո ւնք ները։

• Ինչ է անձի պաշտամունքը։ Ինչպիսի հասաըակարդ էր հաստատվել ԽՍՀՄ-ում։

• Ներկայացրեք Խորհրդային Հայաստանի տնտեսության զարգացման ընդհանուր 
պատկերը։

• Երր ՀՍԽՀ-ն դարձավ ՀԽՍՀ։ Բացեք այդ հապավումները։

5. Հայկական սփյուռքն առաջացավ երիտթուրքական և քեմալական կառավարու
թյունների վարած հայաջինջ քաղաքականության հետևանքով։ Կազմակերպված 
մի շարք համայնքներ էին առաջացել Մերձավոր Արևելքի և Եվրոպայի երկրնե– 
րում։ Սփյուռքահայությունը Հայաստանի խորհրդայնացումից հետո դարձակ Հայ
կական հարցի լուծման միակ պահանջատերը։ Սփյուռքահայության համար 
գերխնդիր էր դարձել ազգային նկարագրի ու ինքնության պահպանումը։ Այդ գոր
ծում մեծ էր Հայ առաքելական եկեղեցու, ազգային կուսակցությունների ու կազ
մակերպությունների դերը։

• Ո՞ր երկրներում ձևավորվեցին խոշոր հայկական համայնքներ։

• Ո՞ր կառույցներն են նպաստում սփյուռքահայության ազգային դիմագծի պահպան

մանը։

• Ինչու Ազդերի լիգան չկարողացավ իրական օգնություն կազմակերպել հայ գաղթա

կաններին Ներկայացրեք Ֆ. Նանսենի հայանպաստ գործունեությունը։

• Որքան հայ ներգաղթեց Հայաստան 1921-1936 թթ.:

6. ԽՍՀՄ-իւ վրա ֆաշիստական Գերմանիայի հարձակմամբ սկսվեց Հայրենական մեծ
պատերազմը։ Խորհրդային Հայաստանի տնտեսությունը վերակազմակերպվեց 
պատերազմական իրադրությանը համապատասխան, և Հայաստանը ևս իր մարդ
կային ու նյութական ռեսուրսները նպատակաուղղեց զավթիչներին ջախջախելու 
գործին։ Կազմավորվեցին հայկական զորարաժիններ, մարտերում աչքի ընկան 
բազմաթիվ հայ զորահրամանատարներ և ռազմիկներ։ Հայ ժողովուրդը զգալի 
ներդրում ունեցավ հակաֆաշիստական երկրների տարած հաղթանակում։

• Երր են սկսվել և ավարտվել Երկրորդ համաշխարհային և Հայրենական մեծ պատե

րազմները։

• Բերեք փաստեր, որոնք վկայում են մեծ հաղթանակում հայ ժողովրդի ունեցած կարևոր 
ներդրման մասին։

• Համաշխարհային սքատերազմխԱ մասնակցած խԱչ հայ նշանավոր հերոսներ և զորա

հրամանատարներ ցիտեր։

7. Կոմունիստական կուսակցությունը ձգտում իր մշակույթը պահելու իը անմիջական 
ազդեցության տակ։ Խորհրդային Հայաստանում 1920-1945 թթ. միջոցառումներ 
ձեռնարկվեցին բնակչության գրագիտության մակարդակի բարձրացման ուղղու 
թյամբ, ընդլայնվեց դպրոցների և բուհերի ցանցը, առաջացան մի շարք գիտահե
տազոտական ինստիտուտներ։ Պատերազմական պայմաններում հիմնադրվեց 
ՀԽՍՀ գիտությունների ակադեմիան։ Չնայած դժվարություններին՝ Հայաստանում 
զարգանում է՛ին գիտությունը, արվեստը, մշակույթի մի շարք բնագավառներ, ակ
նառու էին ձեռքբերումները վերոհիշյալ բնագավառներում։

• ե՜րր է հիմնադրվել ՀԽՍՀ գիտությունների ակադեմիան։

• ք*նչ միջոցառումներ իրականացվեցին կըթամշակաթային և գիտական կյանքը զար 
գացնելու ուղղությամբ։

• Նշեք գիտության և մշակույթի տարբեր բնագավառներում արՏանագրված կարևոր 
ձեռքբերումները:

ԵԶՐԵՐԻ (ՏԵՐՄԻՆՆԵՐԻ) ԲԱՌԱՐԱՆ

Ամբողջատիրություն (տոտալիտարիզմ, լատիներեն՝ ամբողջ, լիակատար բառից)
— Բռնապետական իշխանության ձև. բնորոշ կողմերն են՝ սահմանադ
րական իրավունքների և ազատությունների փաստացի վերացումը, հա
սարակության լիակատար ենթարկումը իշխանության շահերին և համա
տարած (տոտալ) վերահսկողության հաստատումը բոլորի և ամեն ինչի 
նկատմամբ, քաղաքական ընդդիմության և այլախոհների հանդեպ 
բոնարաբքների լայնածավալ կիրառումը։

Ամերկոմ — Մերձավոր Արևելքի ամերիկյան նպաստամատույց կոմիտեն (Ամերկոմ, 
ճւռշոօտտ Շօոոուէէօօ էօր ևօևժ ւո էհօ ծԽա՜ Օձտէ, Ճ.ՇԲ.Ի1Տ) հիմնադրվել է 1918 թ. 
սեպտեմբերին Հայկական և սիրիական նպաստամատույց կոմիտեների 
(1915 թ.) միավորմամբ։ Օգնում Էր Մերձավոր Արևելքի երկրների պատե
րազմից տուժած և կարիքավոր բնակչությանը (հայեր, հույներ, ասորի
ներ և այլն) պարենով, հագուստով և դեղորայքով։ Գլխավոր գրասենյա
կը Բոստոնում էր։ Հայաստանում և Անդրկովկասում գործել է 1919 թ. 
մայիսից։ Նրա գործունեությունը շարունակվել է նաև խորհրդային իշ
խանության օրոք։ 1926 թ. ՀՍԽՀ-ում Ամերկոմի խնամած որբերի թիվը 
7440 էր։ 1931 թ. դադարել է գործունեությունը ՀՍԽՀ-ում։

Աբղյունաբերացում (ինդուստրացում) — Արդյունաբերության մեջ և տնտեսության 
մյուս ճյուղերում խոշոր մեքենայական արտադրության ներդրման գոր
ծընթացը։ Դրա շնորհիվ ծանր արդյունաբերությունը դաոնում է գերա
կշռող մյուս ճյուղերի համեմատ։ Այս քաղաքական կուրսն իրականաց
վել է ԽՍՀՄ-ում 1920-ական թթ. երկրորդ կեսից։ Դրա արդյունքում 
Խորհրդային Հայաստանը դարձել է արդյունաբերական երկիր։

Աբևելակովկսայւսն մուսուլմանական հանրապետություն — 1918 թ. մայիսի 27 ին 
Այսրկովկասի արևելքում ձևավորված պետական կազմավորման պաշ
տոնական անվանումը (հետագայում՝ Ադրբեջան)։ Այն գոյություն ունե
ցավ մինչև 1920 թ. ապրիլի 28-ը, երբ այնտեղ առաջինն Այսրկովկասում 
հաստատվեցին խորհրդային կարգեր։

Արևելյան լեգեոն (Հայկական լեգեոն) — Կազմավորվել է 1916 թ. Մ. Սայքսի, ժ. Պի– 
կոյի և Ազգային պատվիրակության նախագահ Պողոս Նուբարի միջև 
Լոնդոնում կնքված համաձայանգրի հիման վրա։ Հայ լեգեոնականները 
ֆրանսիական զորքերի կազմում պետք է մասնակցեին Օսմանյան կայս
րության դեմ պատերազմական գործողություններին սիրիա-պաղես֊ 
տինյան ճակատում։ Դրա դիմաց Ֆրանսիան Կիլիկիայի հայերին խոս
տանում էր պատերազմից հետո տալ ինքնավարություն։ Լեգեոնը, որ
պես օժանդակ զորամաս, ֆրանսիական բանակի մաս չէր կազմում։

Արևմտահայության բեկորներին չվտանգելու նպատակով լեգեոնն ան
վանվեց ոչ թե «Հայկական», այլ «Արևելյան»։

Բյուրո֊կառավսւրության — ՀՀ վարչապետ Ա. Խսւպիսյանի հրաժարականից 
(1920 թ. մայիսի 5) հետո կազմված նոր կառավարության անվանումը։ 
Քանի որ այն կազմվեց ՀՅԴ բյուրոյի անդամներից՝ վարչապետ Համո 
Օհանջանյանի գիսավորությամբ, ուստի կոչվեց բյուրո֊կառավարու– 
թյուն։

«Լոռու չեզոք գոտի» — Լոռու չեզոք գոտին ստեղծվել է հայ-վրացական պատե
րազմից (1918 թ. դեկտեմբեր) հետո տեղի ունեցած խորհրդաժողովի ար
դյունքում։ Ստորագրված համաձայնությամբ՝ Բորչալուի գավառի հյուսի
սային մասը մնալու իր Վրասւոանին, հարավային մասը՝ մինչև Դսեղ֊ 
Զալալօղլի (Ստևփանավան) գիծը՝ Հայաստանին։ Դրանց միջև ընկած 
տարածքում ստեղծվեց «չեզոք գոտի»՝ անգլիական զորքերի հսկողու
թյամբ և անգլիացի նահանգապետի ղեկավարությամբ։ Հայաստանի 
խորհրդայնացումից (1920 թ. դեկտեմբեր) հետո Լոռու չեզոք գոտին մնաց 
Հայաստանին։

Կոլեկտիվացում — 1920 1930 ական թթ. ԽՍՀՄ ում իրականացված գյուղաւոնտե֊ 
սության վերափոխման քաղաքականություն, որի արդյունքում (հիմնա
կանում՝ հարկադրաբար) անհատական գյուղացիական տնտեսություն
ները վերածվեցին կոլեկտիվ գյուղացիական տնտեսությունների՝ կոլ
խոզների։

Հայ դատ — Հայ ժողովրդի իրավունքները հայրենի բնօրրանում վերահաստատե
լու, ացատ, անկախ ու ինքնիշխան համահայկական պետությունը վերա
կանգնելու և մեկ միասնական ու հզոր հայրենիք կերտելու նպատակով 
ձևավորված գաղափարախոսություն և շարժում։ Այն որոշակիորեն նույ
նանում է Հայկական հարցի հետ։ Հայ դատը, որպես համապարփակ 
ծրագիր, ձևավորվել ի Մեծ եղեռնից հետո, երբ Արևմտյան Հայաստանն 
ամբողջությամբ հայաթափվեց, իսկ Արևելյան Հայաստանի առանձին 
տարածքներ նրանից խլվեցին և կցվեցին հարևան պետություններին։ 
Հայ դատն ունի քաղաքական, բարոյական, տարածքային, մշակութային, 
սոցիալ֊տնտեսական, իրավական և այլ հայեցակետեր։ Դրանք լուծելու 
և վերջնանպատակին հասնելու համար 1944 թվականից Հայ հեղափո
խական դաշնակցությունը ձևավորել է Հայ դատի շարժումը։ Կազմավոր
վել են Հայ դատի հանձնախմբեր (գրասենյակներ) կամ Հայկական ազ
գային կոմիտեներ ԱՄՆ-ում՝ Վաշինգւոոնում, Բոստոնում, Լոս Անջելե– 
սում, Ֆրեզնոյում, իսկ ավելի ուշ՝ Եվրոպայի, Մերձավոր Արևելքի, Լա
տինական Ամերիկայի մի շարք երկրներում, Ռուսաստանի Դաշնությու
նում, 1991 թվականից՝ նաև Երևանում։ Հայ դատի հանձնախմբերը Հայ–

II

կական հարցի պահանջատերերն են առանձին երկրներում և գործուն 
աջակցում են Հայոց ցեղասպանությունը դատապարտող օրենսդրական 
ակտերի ու բանաձևերի ընդունման գործընթացին, պայքարում պատ
մական Հայաստանի տարածքում հայկական հուշարձանների և մշակու
թային այլ արժեքների ոչնչացման դեմ, սատարում արցախահայության 
արդարացի պայքարին։ Հանձնախմբերն աջակցում են նաև Հայոց ցե
ղասպանության մասին ֆիլմերի նկարահանմանը, գրականության 
տպագրմանը, բողոքի գործողություններ կազմակերպում Թուրքիայի և 
Ադրբեջանի հակահայկական գործողությունների դեմ։

Հւսյւսստանի ռազմահեղափոխական կոմիտե — (ՌՀԿ, ռազմհեղկոմ), ռազմաքա 
ղաքական մարմին, որը կազմվել ի 1920 թ. նոյեմբերին Բաքվում, որի 
նպատակն իր խորհրդային իշխանության հաստատումը Հայաստանում։ 
ՌՀԿ-ի նախագահը Ս. Կապանն իր, անդամները՝ Ա. Մռավյանը, 
Ս. Տեր-Գաբրիելյանը, Ա. Նուրիջանյանը, Ա. Բեկզաղյանը, Ի. Դովլաթյա֊ 
նը։ 1920 թ. նոյեմրերի 29-ին ՌՀԿ-ն Խորհրդային Ռուսաստանի 11-րդ 
կարմիր բանակի զորամասերի ուղեկցությամբ անցավ հայ ֊ադրբեջա
նական սահմանը և մտավ Քարվանսարա (Իջևան)։ ՌՀԿ-ն Հայաստանի 
«աշխատավոր ժողովրդի» տեղի չունեցած ապստամբության անունից 
երկիրը հռչակեց խորհրդային սոցիալիստական հանրապետություն։ 
ՌՀԿ-ն Երևան ժամանեց դեկտեմբերի 6-ին։ Գոյություն է ունեցել մինչև 
1921 թ. մայիսի 21-ը։ Այն վերակազմվել ի ՀՍԽՀ ժողովրդական կոմիսար
ների խորհրդի (ժողկոմխորհ)։

Հնգամյակ — 1920-ական թթ. երկրորդ կեսից սկսված արդյունաթերացումը 
ԽՍՀՄ-ուվ պահանջում իր տևական ժամանակաշրջան։ Ուստի ծագեց 
ժողովրդական տնտեսության զարգացումը հնգամյակներով ծրագրելու 
մոտեցումը։ Հնգամյակներն ընդգրկում իին անտեսական, սոցիալական 
և գիտատեխնիկական խնդիրներ, որոնք կոմկուսը տվյալ կոնկրետ ժա
մանակահատվածում առաջադրում Էր իրականացնելու համար։ Առաջին 
հնգամյակի ընթացքում (1928-1932 թթ.) Հայաստանում շահագործման 
հանձնվեց 18 արդյունաբերական ձեռնարկություն։ Վերջին հնգամյակը 
12-րդն իր և ընդգրկում իր 1986-1990 թթ.։

Նէպ (ռուսերեն՝ աօռջ.ո Յււօււօձւյրւշէւէյա ոօ.սււաա (նոր տնտեսական քաղաքակա 
նության) բառակապակցության հապավումը) — 1921 թ. Խորհրդային 
Ռուսաստանում ընդունված քաղաքականություն, որը փոխարինեց 
«Ռազմական կոմունիզմի» քաղաքականությանը և շարունակվեց մինչև 
1928 թ.։ Խորհրդային Հայաստանում սկսեցին կիրառել 1921 թ. ապրիլից, 
իսկ հունիսի 24-ին մտցվեց պարենային հարկը։ Թույլատրվեց ապրան– 
քադրամական հարաբերությունների, սեփականության տարբեր ձևերի 

գոյությունը, օտարերկրյա կապիտալի մուարը տնտեսության մեջ և այլն։ 
ՆԷպ-ի շնորհիվ վերականգնվեցին Հայաստանի գյուղատնտեսությունն 
ու արդյունաբերությունը, ոռոգման համակարգը, կառուցվեցին նոր 
ջրանցքներ։

Սկւսուսաւկաև միություն — Սկաոււոական շարժումը XX դարի սկզբին հիմնադրել է 
գնդապետ Դոբերտ Բեյդըն-Փաուելը (1857-1941 թթ.) Մեծ Բրիսւանիայում 
երեխաներին փողոցից կտրելու նպատակով։ 1907 թ. ստեղծվել են տղա
ների (բոյսկաոււո), իսկ 1909-1910 թթ.՝ աղջիկների (գըրլսկաուտ) առաջին 
կազմակերպությունները։ Սկաոււոական շարժումն արագորեն տարած
վել է ողջ աշխարհում։ Դրան նպաստել է նաև 1908 թ. Բեյդըն-Փաուելի 
լույս ընծայած «Սկաուտ» գիրքը, որը մեծ հաջողություն է ունեցել և 
թարգմանվել է 35 լեզվով։ Ներկայումս Համաշխարհային սկաոււոական 
շարժումը (ՀՍՇ) միավորում է շուրջ 160 երկրի սկաուտական կազմակեր
պություններ՝ մոտ 30 միլիոն սկաուտներով։ Գրասենյակը ժնևում է՜ 
Հայկական առաջին սկաուտական խմբերը ստեղծվել են 1908 թ.՝ Հնդկաս
տանի Մադրաս և Բոմբեյ քաղաքներում, 1910 թ.՝ Վանի ամերիկյան որբա
նոցում և Կոստանդնուպոլսում։ Հայաստանի աոաջին հանրապետու
թյան օրոք լուսավորության նախարար Նիկոլ Աղբալյանի նախաձեռնու
թյամբ Կոստանդնուպոլսից Հայաստան են հրավիրվել (1919 թ.) սկաու– 
տական շարժման նվիրյալներ Վահան Չերազը, Տիգրան Խոյյանը, Օնիկ 
Յազմաճյանը և ուրիշներ։ Հիմնադրվել է ՀՄԸՄ-ի (Հայ մարմնակրթա
կան ընդհանուր միություն) սկաուտական միությունը։ Բոլշևիկյան կու

սակցության կողմից ազգային սկաուտական շարժումն արգելվել է։ 
Սկաուտական խմբերը Հայաստանում վերսկսել են գործել 1989 թվակա
նից։ Հայաստանի Հանրապետության ՀՄԸՄ-ի կառույցը 1995 թ. պաշտո
նապես գրանցվել է որպես Հայաստանի ազգային սկաուտական կազ
մակերպություն (ՀԱՍԿ), որը 1997 թվականից անդամակցում է ՀՍՇ-ին 
(Համաշխարհային սկաուտական շարժում)։

Սփյուռք (հունարեն՝ ժւՅտքօրՅ՝ սփռում, տարածում) — 1920-ական թվականներից
հայկական գաղթաշխարհն անվանվել է Սփյուռք, ընդլայնվել է նրա աշ
խարհագրությունը։ Ձևավորվել է օսմանյան Թուրքիայի կողմից 
1914-1916 թթ. իրագործված Հայոց մեծ եղեռնից հետո։ Սյդ ոճրագործու
թյունից ողջ մնացածների հիմնական մասը բռնագաղթեց տարբեր երկր
ներ։ 2010 թ. տվյալներով՝ սփյուռքահայության թիվը շուրջ 8 միլիոն է։ 
Ավելի քան 70 երկրներում կան հայկական համայնքներ։

Խորհուրդ է արվում օգավել հեաևյսւլ կւսյքէջերից.

ԺԱՄԱՆԱԿԱԳՐՈՒԹՅՈՒՆ

1918 թ. մայիսի 28 — Հայաստանի Հանրապետության հռչակումը, հայկական ան
կախ պետականության վերականգնումը

1918 թ. հունիսի 4 — Բաթումի հաշտության պայմանագրի ստորագրումը
1918 թ. հունիս սեպտեմբեր — Բաքվի հայության հերոսական ինքնապաշտպանու

թյունը
1918 թ. օգոստոսի 1 — Հայաստանի խորհրդի առաջին նիստը
1918 թ. դեկտեմբեր — Վրաց-հայ կական 20-օրյա պատերազմը
1919 թ. փետրվար — Արևմտահայերի երկրորդ համագումարը հրեանում
1919 թ. փետրվարի 12 — Հայկական երկու պատվիրակությունների համատեղ հու

շագրի ստորագրումը Փարիզում
1919 թ. մայիսի 28 — «Միացյալ Հայաստանի անկախության հայտարարման ակտի» 

ստորագրումը և հրապարակումը
1919 թ. հունիս — ՀՀ խորհրդարանի առաջին ընտրությունները
1920 թ. հունվարի 31 — Պետական համալսարանի հանդիսավոր բացումը Ալեք֊

սանդրապոլում
1920 թ. ապրիլի 25 — Ղարաբաղի (Արցախ) հռչակումը ՀՀ անբաժանելի մաս
1920 թ. մայիսի 10 — Հայ բոլշևիկների Մայիսյան ապստամբության սկիզբը
1920 թ. օգոստոսի 4 — Ինքնավար Կիլիկիայի հռչակումը Ադանայում
1920 թ. օգոստոսի 10 — Սևրի պայմանագրի ստորագրումը
1920 թ. օգոստոսի 10 — ՄՍԴԽՀ-ի և ՀՀ-ի միջև համաՏայնագրի ստորագրումը Թիֆ– 

լիսում
1920 թ. սեպտեմբերի 23 –նոյեմբերի 18 — Թուրք-հայկական պատերազմը
1920 թ. նոյեմբերի 22 — ԱՄև-ի նախագահ Վիլսոնի իրավարար վճռի հրապարա

կումը
1920 թ. դեկտեմբերի 2 — Երևանի համաՏայնագրի ստորագրումը և Հայաստանի 

խորհրդայնացումը
1920 թ. դեկտեմբերի 25 — «Ինքնավար Սյունիքի» հռչակումը
1921 թ. փետրվարի 16 — ապրիլի 2 — Փետրվարյան համաժողովրդական ապստամ

բությունը
1921 թ. մարտի 16 — Մոսկվայի ռուս-թուրքական «Բարեկամության և եղբայրության 

մասին պայմանագրի» կնքումը
1921 թ. ապրիլի 27 — «Լեռնահայաստանի» հռչակումը
1921 թ. հունիս — Լեռնային Ղարաբաղը ՀՍԽՀ-ի անբաժան մաս հռչակելու մասին 

դեկրետի ընդունումը

1921 թ. հուլիսի 4 — ՌԿ(բ)Կ կովկասյան բյուրոյի որոշումը Լեռնային Ղարաբաղը 
ՀՍԽՀ-ին միացնելու մասին, հուլիսի 5-ին որոշումը փոխվեց հօ
գուտ Ադրբեջանի

1921 թ. հոկտեմբերի 13 — Կարսում Հայաստանի, Վրաստանի, Ադրբեջանի և Թուր
քիայի միջև պայմանագրի ստորագրումը

1922 թ. փետրվարի 3 — ՀՍԽՀ առաջին Սահմանադրության ընդունումը
1922 թ. դեկտեմբեր — Անդրկովկասի Խորհրդային Դաշնային Սոցիալիստական 

Հանրապետության (ԱԽԴՍՀ) ստեղծումը
1922 թ. դեկտեմբերի 30 — Ի յՍՀՄ֊ի կազմավորման մասին հռչակագրի և միութենա

կան պայմանագրերի ստորագրումը
1925 թ. — Հ. Արամյանի ստեղծած եռագույն հեռուստատեսության և լուսահեռագրու

թյան սարքի ցուցադրումը Ե՛րևանում
1935 թ. — ԽՍՀՍ գիտությունների ակադեմիայի հայկական մասնաճյուղի (Արմֆան) 

հիմնումը
1935 թ. — Հայկական առաջին հնչյունային կինոնկարի՝ «Պեպոյի» ցուցադրությունը
1938 թ. — Երևանի Ա. Սպենդիարյանի անվան օպերայի և բալետի պետական թատ

րոնի բացումը
1939 թ. սեպտեմբերի 1 —1945 թ. սեպտեմբերի 2 — Երկրորդ աշխարհամարտը
1940 թ. — Կաուչուկի գործարանի բացումը Երևանում
1941 թ. հունիսի 22 —1945 թ. մայիսի 9 — ԽՍՀՄ ժողովուրդների Հայրենական մեծ

պատերազմը
1943 թ. նոյեմբերի 29 — ՀԽՍՀ գիտությունների ակադեմիայի հիմնադրումը

VII

ԷԴԻԿ ԴԵՎԼ1ՐԴԻ ԳԵՎՈՐԳՅԱՆ
ԿՍՐԵՆ ՀԱՄԼԵՏԻ ԽԱՉԱՏՐՅԱՆ 

ԱՄԱՏՈԻՆԻ ՍԱՍՈԻՆԻԿԻ ՎԻՐԱՐՅԱՆ

ՀԱՅՈՑ ՊԱՏՄՈՒԹՅՈՒՆ

9-րդ ԴԱՍԱՐԱՆ

Դասագիրք հանրակրթական հիմնական դպրոցի համար

Սաս 1

Յրււտ Րշոօթւօոււս ԽօօթՐտա 
քՆթք՝» քՈ\քՈԲ1՜(|ՈՒ1ր֊ք ճՋԱՋ՜րբտա 

ձա.77™ ՕՋԸ^էատօՑւա Տււթձհաւ

ռՇԴՕԲԱՋ ՀԱ\ԴԴ1ՍՍ
9 Ա 1Կ1ՃՇՇ

ԴսշՇւււսՀ յյ,յա օճւԱՇօՇբՅՅՕՏՋր&յււււօճ օօւօտււօքք ասօյւււ
Կօօոե 1

(ոտ Յթձւ. ՋՅ., այյ. «Յաւ», երւտւա, 2019)

Հրատարակչության անօրեն՝ էմին Մկրաչյան
Տեխնիկական խմբագիր՝ Նկարդ Փարսադանյան
Ձևավորումը՝ Արևիկ Հակոբյանի, Գրիգորի Հարությունյանի
Վերստուգող սրբագրիչ՝ Լուսինե Դավթյան
Քարտեզների համակարգչ. մշակումը՝ Գրիգոր Բևգլարյանի

Շապիկի առաջին էջին՝ Հայոց բանակի շքերթը՝ նվիրված ՀՀ անկախության 20-ամյակին, 
Ալեքսանդր Սպենդիարյան, Ամենայն հայոց կաթողիկոս Վազգեն Առաջին, 
ԼՂՀ զինանշանը, ՀՀ զինանշանը, ՀՀ ազգային հերոս Մովսես Գորգիսյան, 

ԻյԱՀՍ՜ կրկնակի հերոս Նելսոն Աաեփանյան
Շապիկի չորրորդ էջին՝ ցնծություն Ազատության հրապարակում՝ Անկախության հռչակագրի 

ընդունման կապակցությամբ

Հեղինակային բոլոր իրավունքները պաշտպանված են։
Դասագրքում օգտագործված են լուսանկարներ Աշոտ Ս՜ելթոնյանի, Արւոակ Սհվսիսյանի, 

Հայաստանի ազգային և «Զանգակ» հրատարակչության արխիվներից։

Տպագրությունը՝ օֆսեթ։ Չափսը՝ 70x100 1/16։ Թուղթը՝ օֆսեթ 
Ծավալը՝ 6,5 ւռպ. մամուլ: Տառատեսակը՝ «(յԱՏձ ;\տթԸէՏւօօ1» 

Պայմանագիր՝ ՕՅ/Հ-19։ Տպաքանակը՝ 12 139

«ԶԱՆԳԱԿ» ՀՐԱՏԱՐԱԿՉՈՒԹՅՈՒՆ
ՀՀ, 0051, Երևան, Կոմիաասի պող. 49/2, հեռ.՝ (+37410) 23 25 28 

էլ. փոստ՝ ւոքօ@23ո§տւ1<.;ւու, էլ. կայրեր՝ ւ^ւօք.հօօէ.տւու
Ֆեյսբուքյան կայքէջ՝ ^•^•\\՜.ք&Ը6եօօէ.Ըօոլ/2Ջո§Ջէ

